
Daonáireamh
2011: 
Cá rachaidh
an t-eolas?
Meadhbh Ní Eadhra

BEIDH muintir na hÉire-
ann ag líonadh a gcuid
foirmeacha Daonáirimh Dé
Domhnaigh, ach cé a bhei-
dh ag breathnú ar an eolas
sna foirmeacha seo? 

Tá ceisteanna ardaithe ag
grúpaí agus Teachtaí Dála
áirithe faoin gcomhlacht a
roghnaíodh chun
Daonáireamh na hÉireann
2011 a chur i gcrích, CACI
UK. 

Tá achainí ar líne ann
anois chun brú a chur ar an
bPríomh-Oifig Staidrimh
(CSO) an conradh le CACI
UK a chur ar ceal. 

Deirtear san achainí go
ndearna máthairchomh-
lacht CACI UK, CACI Inter-
national, ‘ceastóireacht  ar
dhaoine a coinníodh gan
chúis ag Abu Ghraib.’ 

Chomh maith leis sin, tá
grúpa daoine i ndiaidh
teacht le chéile agus é ar
intinn acu cás cúirte a
thógáil san Ardchúirt ar an
gceist seo, chun bac a chur
ar an rialtas eolas ar bith a
thabhairt don chomhlacht
CACI. Faoi láthair, tá siad i
mbun cainteanna le
dlíodóirí agus iad ag iar-
raidh a fháil amach an
mbeadh cás maith go leor
acu le tabhairt chun na
cúirte.

Dúnmharú Rónáin 
Kerr – Créachtaí na
hÓmaí oscailte arís 
“Chuaigh sé isteach go Seirbhís Póilíneachta Thuais-
ceart Éireann ar an ábhar ceart, le hionadaíocht a
dhéanamh ar phobal s’aige”: Fear Shinn Féin
Anton Mac Cába san Ómaigh 

BHÍ an Satharn gur maraíodh
an Constábla Rónán Kerr ar an
Ómaigh ina lá breá, cosúil leis
an lá, 13 bliain ó shin, gur
mharaigh buama 29 duine agus
cúpla sa bhroinn ar an bhaile. 

Bhí an t-uafás nua seo crua

ar ghaolta na ndaoine a
maraíodh in 1998, agus ar an
mhuintir a gortaíodh. Mhúscail
sé an gortú. 

Maraíodh ceathrar ó
pharóiste an Chonstábla Kerr,
an Béarach, in 1998. 

Dúirt Kieran Gallagher, oibrí
pobail ar an Ómaigh, go raibh

cosúlacht idir an dá ghníomh –
d’fhág siad daoine níos láidre.
“Ní bheidh na daoine seo ábal-
ta siúl orainn,” ar seisean.
“Dúramar i ndiaidh 1998 – ní
thig leo. Ní dhéanfaidh siad sin
anois ach oiread.”

An láithreoir teilifíse Maura Derrane le Gary Desmond, CEO Gala agus Liam Ó Maolaodha, Stiúrthóir
Oireachtas na Gaeilge, ag fógairt na sonraí do Ghradaim Chumarsáide an Oireachtais i gcomhar leis
an urraitheoir Gala. Déanann na gradaim seo ceiliúradh ar na láithreoirí, aisteoirí, iriseoirí agus lucht
déanta clár raidió agus clár teilifíse a bhfuil cion thar na bearta déanta acu in earnáil na meán
cumarsáide Gaeilge le bliain anuas. Fógrófar na buaiteoirí ag searmanas in Óstán Meyrick, an
Fhaiche Mhór, Gaillimh ar an 27 Bealtaine, áit a mbeidh Maura mar bhean an tí. (PIC : FENNELLS)

Gradaim Chumarsáide an Oireachtais 2011

Casadh úr
faoi chaint
gháirsiúil
na nGardaí  
Danny Brown

Tuairisciú sa bhreis le Scott de
Buitléir i mBaile Átha Cliath 

THÁINIG casadh eile
i scéal an chomhrá
taifeadta idir
Ghardaí ina ndear-
nadh tagairtí d’ion-

saithe gnéis ar mhná a bhí ag
agóid in éadan na píblíne gáis i
gContae Mhaigh Eo inné nuair a
dúirt Shell chun Sáile go gcrei-
deann siad gur sceitheadh eolas
ar shonraí pearsanta na mban ó
na Gardaí le hiriseoir.

Dúirt an eagraíocht go gcrei-
deann siad gur iarracht atá ann
clú na mban a mhilleadh os
comhair an phobail agus aird na
ndaoine a tharraingt ó mhí-
iompar na nGardaí atá á gceistiú
maidir leis an chomhrá.

Bhí duine de na mná, Jerry
Anne Sullivan, i láthair ag an
phreasagallamh in óstán
Buswell i mBaile Átha Cliath
inné agus dhearbhaigh sí go
raibh sí i láthair ag an agóid le
tacaíocht a thabhairt do mhuin-
tir na háite sa troid atá ag dul ar
aghaidh le breis agus deich
mbliana in éadan na píblíne.

Ag an phreasagallamh,
ghlaoigh Shell chun Sáile ar an
rialtas fiosrúchán idirnáisiúnta
neamhspleách ar chúrsaí
póilíneachta ag an tionscnamh
conspóideach a chur ar bun, go

háirithe maidir leis na Gardaí
agus leis an chomhlacht phríob-
háideach slándála, IRMS, atá
fostaithe ag Shell ag an
tsuíomh.

Tá fiosrúchán ar siúl cheana
féin ag Ombudsman na nGar-
daí, a dúirt go raibh sé ar leas an
phobail a leithéid a chur ar bun
cé nach bhfuair siad iarratas
foirmiúil.

Fógraíodh fiosrúchán eile ag
na Gardaí iad féin a dúirt go
mbeadh oifigeach sinsearach as
ceantar eile i mbun fiosruithe
san eachtra ina ndúradh gur
mhol Gardaí gur chóir bagairt
éignithe a dhéanamh ar bhean a
dhiúltaigh a hainm a thabhairt
dóibh nuair a bhí sí i mbun
agóide de chuid Shell chun
Sáile in aice leis an tsuíomh
tógála atá ag Shell ag Gleann na
gCad i gContae Mhaigh Eo an
tseachtain seo a chuaigh thart.

Ceapadh an Ceannfort
Gearóid Begley as Tuaim, Co.
na Gaillimhe leis an fhios-
rúchán sin a chur ar bun.

Tá cúigear Garda á gceistiú ag
foireann Begley fá láthair.

D’eisigh Cumann Ion-
adaíochta an Gharda Síochána
ráiteas Dé Céadaoin ina ndúirt
siad gur cás aonarach a bhí ann
agus nár chóir breathnú ar na
Gardaí uilig. 

Tá Pádraig Mac Lochlainn,
TD de chuid Shinn Féin i
nDún na nGall Thoir Thuaidh,
agus urlabhraí ghnóthaí each-
tracha agus trádála an pháirtí,
i ndiaidh ceisteanna a ardú sa
Dáil faoin gcomhlacht seo.
Deir sé go bhfuil sé buartha
mar gheall ar na naisc atá ag
CACI le hionad coinneála Abu
Ghraib san Iaráic. Luaigh sé
gur chuir an comhlacht ‘seirb-
hísí ceistiúcháin’ ar fáil d’arm
na Stát Aontaithe ag an ionad
coinneála seo, i lár an scannail
chéastóireachta.

“Faoi dhlí Mheiriceá, ní
féidir comhlacht atá ag obair
do rialtas na Stát Aontaithe a
ionchúiseamh. Ach i súile lei-
théidí Amnesty International,
eagraíocht a bhfuil meas
orthu go hidirnáisiúnta, tá
ceisteanna dáiríre le freagairt
ag an gcomhlacht [CACI].

Tugadh conradh an-sun-
tasach agus tábhachtach don
chuid Shasanach den chomh-
lacht seo, in Éirinn, agus
caithfear é sin a cheistiú. Tá
freagraí le tabhairt ag rialtas
na hÉireann i dtaca leis seo,
gan amhras,” a dúirt sé. 

Tá Joan Collins, TD do
Bhaile Átha Cliath Theas-Lár
de chuid an United Left
Alliance, i ndiaidh ceisteanna
a ardú ar an ábhar seo sa Dáil
freisin, ach go dtí seo ní léir go
bhfuil aird á tabhairt ag an
rialtas ar an gceist. 

Tá an CSO i ndiaidh
cáineadh a dhéanamh ar na

héilimh in aghaidh an chomh-
lachta. Thug an CSO an con-
radh don chomhlacht CACI
UK le haghaidh “seirbhísí
clódóireachta daonáirimh
agus gabháil sonraí.” Chuir an
comhlacht seo na seirbhísí
céanna ar fáil do dhaonáirimh
2002 agus 2006. Deir an CSO
nach féidir eolas ar bith a
sholáthraítear ar fhoirm an
daonáirimh a thabhairt do na
Stáit Aontaithe faoin ‘Patriot
Act’, agus freisin, gur
fochuideachta de CACI Inter-
national iad CACI UK agus
nach mbeidh ach an
fhochuideachta sin bainteach

leis an Daonáireamh. 
“Déanfar próiseáil ar na

foirmeacha Daonáirimh ar fad
inár gcuid oifigí i Sord i
mBaile Átha Cliath, áit a
stóráiltear an t-eolas ar fad ar
ghréasán dúnta de chuid an
CSO, agus is leis an CSO é seo
go hiomlán. Ní bhaintear aon
chuid den eolas seo ón
ngréasán. Freisin, oifigigh
staidrimh a bheidh i ngach
duine a fhostaítear le bheith
ag obair ar eolas an Daonáir-
imh, rud a chiallaíonn nach
mbeidh cead acu, de réir dlí,
eolas de chineál ar bith a
scaoileadh chuig foinsí eile.

Má dhéanann siad sin, gearr-
far fíneáil de €25,000 orthu,”
ar siad. 

Ar shuíomh gréasáin CACI
International, freagraítear
cuid de na ceisteanna faoina
gcúlra ag obair do rialtas na
Stát Aontaithe. 

Deirtear ar an suíomh gur
oibrigh ‘líon beag’ dá gcuid
fostaithe san Iaráic le linn na
ceastóireachta  ach gur
tháinig deireadh leis ‘na seirb-
hísí’ sin ag deireadh na bliana
2005.

Maidir leis na líomhaintí atá
á gcur i leith an chomhlachta
faoi ionad coinneála Abu

Ghraib, maíonn CACI go
ndearna siad ‘comhoibriú
iomlán’ le gach fiosrúchán
rialtais a bhí ar siúl, ach nach
raibh fianaise ann go raibh
siad bainteach leis an ionad
coinneála sin go díreach.

Bhí eagraíocht cearta sib-
hialta in Albain i mbun agóide
le déanaí freisin, ar na
cúiseanna céanna, mar go
raibh CACI UK ag bailiú eolais
don daonáireamh sa tír sin, a
tharla ar an 27 Márta. 

Beidh oíche Dhaonáirimh
na hÉireann 2011 ann ar an
Domhnach beag seo, 10
Aibreán.

Daonáireamh 2011: 
Cá rachaidh an t-eolas?

Ag bronnadh fhoilseacháin Ghaelchultúr ar Leabharlann Choláiste na Tríonóide bhí (ó chlé)
Éamonn Ó Dónaill (Stiúrthóir Oideachais, Gaelchultúr), Robin Adams (Leabharlannaí, Coláiste
na Tríonóide, Baile Átha Cliath) agus Aonghus Dwane (Oifigeach Gaeilge, Coláiste na Tríonóide,
Baile Átha Cliath). Is féidir cóip den leabhar úrnua seo a bhuachan i nGaelscéal; féach lch 30.
PIC JUSTIN MAC INNES /MAC INNES PHOTOGRAPHY 

Radaighníomhaíocht i
mbainne na hÉireann
Meadhbh Ní Eadhra

TÁ sé dearbhaithe ag
Údarás Sábháilteachta Bia
na hÉireann gur aithníodh
substaintí radaigh-
níomhacha ó stáisiún
cumhachta in oirthuais-
ceart na Seapáine, i sam-
plaí de bhainne na hÉire-
ann. Dar leis an Údarás
Sábháilteachta, fuarthas
rian beag d’iaidín-131 i dtrí
shampla bainne a tógadh
an deireadh seachtaine
seo caite. Is iad an Insti-
tiúid Éireannach um Cho-
saint Raideolaíoch a bhí ag
lorg na samplaí bainne
seo. Tá Údarás Sábháil-
teachta Bia na hÉireann ag
iarraidh béim a chur ar a
laghad iaidín a bhí sa
bhainne agus deir siad
nach bhfuil baol ar bith
ann do shláinte na
dtomhaltóirí. Na leibhéil a
tuairiscíodh ná 0.13, 0.19
agus 0.18 (Bq/l). Is é an t-
uasmhéid Iaidín-131 atá
ceadaithe i dtáirgí
déiríochta faoi dhlí an
Aontais Eorpaigh ná
500Bq/kg.Tá Príomhfhei-
dhmeannach an Údaráis

Sábháilteachta Bia, an tOl-
lamh Alan Reilly, i ndiaidh
a rá nach bhfuil cúis imní
ar bith ann do mhuintir na
hÉireann.
“Bheadh ort 96,000 lítir
bháinn a ól leis an iaidín ag
na leibhéil ag a bhfuil siad
sa bhainne sin, le bheith i
mbaol ar bith,” ar sé. 
Dúirt sé freisin go raibh
siad ag súil leis an rud a
tharla, mar gheall ar choin-
níollacha aimsire, agus
mar gur aimsíodh radaigh-
níomhaíocht san aer. 
“Bhí fianaise ann go
scaipfeadh cuid den
radaighníomhaíocht ón
tSeapáin go hÉirinn,” ar sé.
“Tá an rud céanna tar-
laithe sa Fhrainc agus sa
Ghréig.”
Tháinig an tubaiste núi-
cléach sa tSeapáin i ndi-
aidh crith talún ollmhór ar
an 11 Márta, a raibh pléas-
canna ag ionad núicléach
Fukushima mar thoradh
air. Tá os cionn 12,000 i
ndiaidh bás a fháil sa
tSeapáin mar thoradh ar
an tragóid seo, agus tá bea-
gnach 16,000 duine fós ar
iarraidh. 

Seirbhís eitleáin ón bpríomhchathair 
go Gaillimh i mbaol dúnadh 
TÁ an baol ann go gcuirfidh
Aer Arann deireadh lena
gcuid eitiltí ó Bhaile Átha
Cliath go Gaillimh, níos
déanaí i mbliana. Tiocfaidh
deireadh leis an bhfóird-
heontas oibleagáide seirb-
híse poiblí ón 21 Iúil ar

aghaidh agus deir Aer Arann
go gcuireann sé seo an eitilt
ón bpríomhchathair go
hIarthar na hÉireann i
mbaol. Ní féidir an eitilt a
chur ar fáil gan fóirdheon-
tais, a deir siad, nó gan
athruithe suntasacha i

gcostais aerfoirt. Dúirt siad
freisin nach bhfuil an chuma
ar an scéal go leanfaidh siad
ar aghaidh leis an tseirbhís,
agus nach ndíolfar ticéid don
turas áirithe sin go dtí go
bhfuil cinnteacht ann maidir
leis.  

Dúnmharú Rónáin Kerr –
Créachtaí na hÓmaí oscailte arís  
Ar lean ó leathanach a haon

B’easaontóirí poblachtacha a rinne
an dá ghníomh. Arís, chuaigh ar thar-
la i bhfeidhm ar an phobal, ar an
phobal náisiúnach go háirithe.

B’as an Droim Dubh i lár Thír
Eoghain don Chonstábla Kerr. Tá sin
cóngarach do Loch Mhic Ruairí agus
an Tearmann, go bhfuil sé amuigh
orthu gur ceantracha láidre poblach-
tacha iad. 

Ba bhall de Chumann Lúthchleas
Gael é. Tháinig sé ó chultúr náisiú-
nach. I measc na gcairde Facebook
a bhí aige, bhí Barry McColgan, iar-
eagraí náisiúnta Ógra Shinn Féin. 

Dúirt McColgan go raibh ard-
mheas ar an Chonstábla Kerr i
measc daoine óga go raibh meon
poblachtach acu. “Chuaigh sé
isteach go Seirbhís Póilíneachta

Thuaisceart Éireann ar an ábhar
ceart, le hionadaíocht a dhéanamh
ar phobal s’aige,” arsa McColgan.
“Mhínigh a mháthair sin go hion-
tach maith.” 

Léiríonn earcú leithéidí an Chon-
stábla Kerr go bhfuil difear sun-
tasach idir Seirbhís Póilíneachta
Thuaisceart Éireann agus an sean-
RUC. Ní hionann iad. Ní chláródh a
leithéidí leis an sean-RUC, ná ní
ghlacfadh an sean-RUC le cairdeas
idir comhalta agus poblachtach
aitheanta. 

Tá sé ró-éasca a rá gur chuid de
straitéis a bhí sa mharú. Bhí sé ion-
tach éasca ionsaí a dhéanamh ar an
Chonstábla Kerr. Bhí cónaí air in
árasán ar eastát nua, mar nach
dtabharfaí strainséirí faoi deara –
mar gur strainséir a bhí in achan
chomharsa. 

Ach, cinnte, cibé rud a deirtear go
poiblí, cuirfidh an t-ionsaí seo eagla
ar Chaitlicigh óga atá ag
smaoineamh ar chlárú sna péas –
agus ar a muintir. 

Tá sé éasca go maith ag easaon-
tóirí poblachtacha faisnéis a bhail-
iú. Tagann siad ón bpobal céanna.
Leis, níl daoine ar an airdeall níos
mó, nó ní raibh go dtí seo. 

Tá dream beag a thugann
tacaíocht don Fhíor-IRA ar an
Ómaigh. Is glúin óg, fheargach,
mhíshásta iad. Tá sé 13 bliain ó
tharla buama 1998. Tá glúin ann
nach bhfuil cuimhne acu air. 

Chomh maith leis sin, tá gaolta
iad siúd a fuair bás ar an lá sin
scoilte – agus scoilt idir cuid acu
agus bunadh an bhaile. 

Tá níos mó tacaíochta sa Tuais-
ceart ag na heasaontóirí ná mar a

deirtear áfach. Ní maith le daoine a
dtacaíocht a admháil – mar a tharla
le vótóirí Shinn Féin 25 bliain ó
shin.

Ach is dream beag, imeallaithe,
ar fad iad. Mharaigh an IRA Leanú-
nach comhalta amháin de na fórsaí
slándála thar an 25 bliain ó
bunaíodh é. Mharaigh an Fíor-IRA
beirt, sa 13 bliain atá sin ann. 

Tá siad ábalta ionsaithe a
dhéanamh ach ní thig leo tabhairt
faoi fheachtas leanúnach.

Beidh bigil agus siúlóid Dé
Domhnaigh ar an Ómaigh, i ndlúth-
pháirtíocht le clann Kerr. Ba
dhream óg a d’eagraigh ar Facebook
é. Tá na ceardchumainn agus na
grúpaí pobail ag tabhairt tacaíochta
dó. Fágfaidh an tsiúlóid an t-ionad
fóillíochta ag a ceathair, le dul
chuig stáisiún na mbus.Rónáin Kerr

Baill den PSNI, daltaí scoile agus baill den CLG áitiúil 'Craobh Rua' ina ngarda onóra ag tórramh
an Chonstabla Ronan Kerr Dé Cheadaoin na seachtaine seo. (PIC : EAMONN FARRELL/PHOTOCALL IRELAND)

Dís á gceistiú faoi
mharú Ronan Kerr
Lenár dtuairisceoir 

AGUS Gaelscéal ag dul i gcló
bhí beirt á gceistiú ag an PSNI
faoi dhúnmharú Ronan Kerr.
Tá an dís acu á gceistiú ag
Stáisiún PSNI i mbaile Aontro-
ma. 

Gabhadh fear atá 40 bliain
d’aois nuair a stopadh veain ar
bhóthar idir an Ómaigh agus
Baile Uí Dhálaigh i dTír
Eoghain maidin inné. 

Gabhadh fear 26 bliain
d’aois Dé Céadaoin i nDùn
Breatann in Albain. 

Bhí baint ag gabháil na
beirte le hairm a fuarthas i
ngaráiste in Oileán an Ghuail

Dé Máirt. 
Fuarthas 4 raidhfil den

chineál Kalashnikov, piléir,
ábhar pléascáin agus ábhar
eile a bhaineann le déantús
buamaí. 

Dúirt urlabhraí ón PSNI
gurbh é ceann de na fríotha “is
suntasaí le blianta beaga anuas
é.”

Rinne na Gardaí cuardaigh i
mBaile Átha Cliath maidin
Déardaoin mar chuid den
fhiosrúchán chomh maith. 

Go dtí seo, níor ghlac dream
ar bith freagracht as an Chon-
stábla Kerr a dhúnmharú ach
tuigtear go bhfuil baint ag
grúpa nua armtha, nach bhfuil

baint dhíreach acu leis an
‘Fhíor’-IRA, freagrach as. 

Mar a tuairiscíodh cheana in
Gaelscéal, tá cuid mhór mí-
shástachta i measc iarbhaill de
Shinn Féin agus an IRA i dTír
Eoghain cé nach bhfuil an
chuid is mó acu seo i bhfabhar
le feachtas foréigneach ag an
phointe seo. 

Dar leis an PSNI go raibh an
buama a mharaigh níos sofais-
ticiúla ná buama a bhí ar chu-
mas na ‘n-easaontóirí’ a
dhéanamh go dtí seo agus tá
faitíos á léiriú go bhfuil iarb-
haill den IRA a bhfuil taithí na
mblianta acu tar éis iad féin a
chur ar fáil do ghrúpa nua. 

Feachtas Stormont an-chiúin go dtí seo
Anton Mac Cába

TÁ an feachtas do thoghchán an
5ú Bealtaine don Tionól ó thuaidh
ciúin go dtí seo. Ag an bhomaite,
níl aon cheisteanna práinneacha
polaitiúla ann. Tá an DUP agus
Sinn Féin ag tarraingt lena chéile. 

Cinnte, bíonn teannas ann ó am
go chéile; ach tá siad socraithe
síos lena chéile. Ní bheidh aon
athrú mór ar líon na suíochán atá
ag páirtí ar bith. 

Is é an t-aon cheist mhór ná an
é Páirtí Aontachtach Uladh (an
UUP) a bheidh ar an tríú páirtí is
mó, mar atá anois, nó an SDLP. 

Tá idir Shinn Féin agus an DUP
den bharúil go gcoinneoidh siad
thart ar an líon suíochán atá anois
acu. Níl an TUV ina bhagairt mhór
don DUP faoi láthair. Tá sé bea-
gnach cinnte go gcaillfidh an DUP
suíocháin i dTír Eoghain Thiar
agus in Aontroim Thuaidh, ach go
bpiocfaidh siad suas ceann nó
dhó in áiteanna eile. Tá 36 den
108 suíochán sa Tionól acu faoi
láthair. 

Tá foinsí i Sinn Féin den
bharúil gur idir 27 agus 29
suíochán a bheidh acu. Bhí 28
acu sa Tionól deireanach; dar leo
go gcaillfidh siad suíochán i
nGleann an Lagáin de bharr
athruithe ar na teorainneacha. Ní
fios cé acu páirtí aontachtach a
thógfaidh seo. Cé go bhfuil seans
acu suíocháin bhreise a thabhairt
leo i gceithre thoghcheantar, níl
siad cinnte faoi cheann ar bith
acu.

Cinnte, cuideoidh an seasamh
a ghlac siad ar dhúnmharú an
Chonstábla Rónán Kerr leo.
Meallfaidh sin vótaí ón saghas
Caitlicigh a bhíodh níos claonta i
dtreo an SDLP. Fanfaidh siad
chun tosaigh go maith ar an
SDLP.

Tá idir an UUP agus an SDLP
san iomaíocht don tríú háit. Sa
Tionól deireanach, bhí 18
suíochán ag Páirtí Aontachtach
Uladh (UUP), agus 16 ag an SDLP.
B’shin ainneoin 14.9% den vóta
bheith ag an UUP, malairt 15.2%
ag an SDLP. Mar sin, faoin gcóras

d’Hondt bhí beirt aire ag an UUP,
aire amháin ag an SDLP. A mha-
lairt a bheadh ann dá mbeadh an
SDLP chun tosaigh.

Mairfidh líon na suíochán ag an
SDLP measartha cothrom. De
bharr athruithe teorainneacha,
beidh sé crua orthu an suíochán
atá acu a choinneáil in Aontroim
Thuaidh. Tá ceann den dá
shuíochán i Béal Feirste Theas i
mbaol chomh maith. 

Beidh suíochán nua acu i dTír
Eoghain Thiar, ainneoin scoil-
teanna inmheánacha. Tá seans
acu i Loch Cuan fosta, de bharr
athrú ar theorainneacha. Mar sin
féin, tá vóta an SDLP ag sleamh-
nú diaidh ar ndiaidh agus níl
Margaret Ritchie ábalta greim
muiníl a fháil ar an pháirtí le sin a
athrú.

Ar a laghad, tá cúrsaí níos fearr
ná mar atá siad ag an pháirtí is
sine sa tír, an UUP. Tá an cean-
naire, Tom Elliott, ag dul ó
thubaiste go tubaiste. 

Bíonn sé i gcónaí ag freagairt
ceisteanna faoi fhadhbanna

inmheánacha sa pháirtí. In aman-
na, déanann sé iarracht bheith
níos aontachtaí ná an DUP, beart
nach bhfuil inchreidte, agus a
chuireann as do chuid de lucht
tacaíochta an UUP. Is cinnte go
mbeidh laghdú arís ar vóta an
UUP.

Níl sé chomh cinnte sin go
mbeidh laghdú ar líon na
suíochán acu. Tógfaidh an UUP
suíochán breise i dTír Eoghain
Thiar. Tá sé mar bhuntáiste acu
go mbeidh sé deacair acu
suíocháin a chailliúint. 

Níl ach suíochán amháin acu i
15 toghcheantar. Tá cúóta acu, nó
iad chomh cóngarach sin dó, go
gcoinneoidh siad na suíocháin.

Déanfaidh Alliance dul chun
cinn, ag teacht i dtír ar fhadhban-
na an UUP. . Fadhb atá acu ná go
bhfuil na seacht suíochán eile atá
acu uilig buailte lena chéile i
mór-cheantar Bhéal Feirste. Go
dtí seo, ní raibh siad ábalta
briseadh amach as an gheiteo sin.
Tá caol-seans acu i nDoire Thoir..

Maidir leis an TUV (Guth Trai-

disiúnta Aontachtach), ní bheidh
ach suíochán amháin go cinnte
acu. Dála an UUP, tá fadhbanna
inmheánacha ag na hAontach-
taigh dhiúltacha seo. 

Má tá guth iomlán úr a bheidh
mar fhreasúra le bheith sa Tionól,
is ó dhuine de na hiarrthóirí is
sine a thiocfaidh. Is é sin Eamonn
McCann, 68 bliain d’aois. Tá sé ag
seasamh i bhFeabhail do Dhaoine
Roimh Bhrabach. Sheas sé den
chéad uair mí Feabhra 1969, i
sean-toghcheantar Feabhail do
Stormont, thar ceann Pháirtí
Lucht Oibre Thuaisceart Éireann.
An uair dheireanach a sheas sé,
ceithre bliana ó shin, bhí sé san
iomaíocht don suíochán deire-
anach. Is cineál íocóin ag Doire é.

An rud is suntasaí ar fad ná go
bhfuil an leibhéal suime ag titim.
In Iarthar Bhéal Feirste, bhí 75%
ag vótáil in 1983. B’shin nuair a
thóg Gerry Adams an suíochán
den chéad uair. Anuraidh vótáil
55% sa toghchán Westminster,
nuair a choinnigh Adams an
suíochán. 

Agóid 
lasmuigh
den Dáil
chun 
reifreann
a éileamh
Meadhbh Ní Eadhra

TIONÓLADH agóid taobh amuigh de Dháil Éireann tráth-
nóna De Céadaoin, chun brú a chur ar an rialtas reifreann
a bheith ann ar cheist na hiasachtaí IMF/ECB atá á fáil ag
mhuintir na hÉireann faoi láthair. Ba iad ‘People Before
Profit’ a d’eagraigh an agóid agus thacaigh Shell to Sea, an
Páirtí Sóisialach, agus TDanna neamhspleácha mar Mick
Wallace, Maureen O’Sullivan agus Finian McGrath leo
agus iad i mbun agóide. Bhí níos mó ná 250 duine ann ag
éisteacht leis na cainteoirí éagsúla a thug óráidí ag
cáineadh pholasaithe an rialtais go láidir. Tháinig an agóid
seo i ndiaidh gur cuireadh tús le feachtas úrnua, darb
ainm ‘Enough!’ ar an Mairt in Óstán an Gresham i mBaile
Átha Cliath. Ba é Richard Boyd Barrett TD a d’eagraigh an
cruinniú an lá sin agus labhair Andy Storey, Jimmy Kelly,
Rita Fagan agus daoine eile ag an ócáid. Aidhm an fheach-
tais seo ná daoine a thabhairt le chéile agus a spreagadh
chun troid ar son reifreann ar an gconradh AE/IMF agus
chun deireadh a chur le tarrtháil na mbanc.

Tá Contae an
Dúin i Sasana:
‘Airfleet’
Meadhbh Ní Eadhra

TÁ leatrom á dhéanamh ag Aer Lin-
gus ar an Ghaeilge agus ar mhuintir
na sé chontae, dar le Gaeilgeoir a
rinne teagmháil le Gaelscéal. 

Deir an duine seo, nár mhaith leis
go luafaí a ainm, go raibh sé ag cur
eitiltí in áirithe le déanaí le haghaidh
laethanta saoire an tsamhraidh. 

“I ndiaidh dom mo thír agus
m’aerfort áitiúil a roghnú, rinne mé
iarracht an Ghaeilge a roghnú mar
theanga, ach ní raibh de rogha agam
ach Béarla. Ní shílim go bhfuil sé sin
ceart agus sílim gur chóir go mbeidh
rogha ann don Ghaeilge,” a dúirt an
fear linn.

Ní hamháin sin, ach dhiúltaigh Aer
Lingus glacadh le cárta Laser an fhir
seo, ar an ábhar go raibh ‘seoladh
Sasanach’ aige agus nárbh fhéidir leo
glacadh le híocaíocht Laser, dá bharr.

“Chuir mé in iúl do Aer Lingus
nach bhfuil seoladh Sasanach agam
agus go bhfuil mé i mo chónaí i
gcontae an Dúin. Mhínigh mé dóibh
go n-oibrím sna 26 contae agus nach
bhfuil aon chárta airgid eile agam
ach Laser ach níor ceadaíodh dom
an cárta a úsáid go fóill.  Sa deireadh
ní raibh an dara rogha agam ach dul
áit inteacht eile le haghaidh na n-
eitiltí,” ar sé. 

“Níl mé sásta leis seo ar chor ar
bith agus sílim gur chóir go dtu-
igfeadh daoine go bhfuil leatrom á
dhéanamh ag Aer Lingus ar an
Ghaeilge agus ar mhuintir na sé
chontae.”

Cuid den slua a bhí i mbun agóide lasmuigh den Dáil Dé Céadaoin, agus iad ag iarraidh ar an rial-
tas reifreann a chur ar bun.

Bhí neart póstaeir crochta in airde acu siúd a chuaigh i mbun agóide an tseachtain seo. An ndéan-
faidh sé difríocht ar bith? Beidh le feiceáil.

ACHT NA DTEANGACHAOIFIGIÚLA 2003
IARRATAS AR MHOLTA´/ AIGHNEACHTAÍ

Ina ionad sin is féidir iad a sheoladh leis an bpost chuig; 

An tOifigeach Forbartha Gaeilge, 
Seomra AG31 Ard Oifig ESB,

27 Sráid Mhic Liam Íochtarach
Baile Átha Cliath 2 

Is féidir tuilleadh eolais maidir leis an Acht a fháil ar shuíomh 
gréasáin An Coimisnéir Teanga ag www.coimisineir.ie nó le 
ríomhphost ó eolas@coimisineir.ie 

Tá eolas maidir leis an ról/na seirbhísí arna sholáthar don 
phobal ag ESB ar fáil ar www.esb.ie .
Is é an dáta deireanach d’aighneachtaí a bheith faighte ná 
5.00i.n. dé hAoine, 6ú Bealtaine 2011. 

Tá sé i gceist ag an ESB an dara scéim a dhréachtadh de 

bun-chuspóir an Achta ná a chinntiú go mbeadh fáil níos 
mó ar sheirbhísí poiblí trí Ghaeilge agus go mbeadh siad ar 
chaighdeán níos airde. 

Tá aighneachtaí maidir le hullmhú na dréacht-scéime á lorg ag 

chóir freisin, go hinmhianaithe, aighneachtaí, a bheidh ar fáil go 
poiblí ar láithreán gréasáin www.esb.ie, a sheoladh isteach go 
leictreonach chuig gaeilge@esb.ie 

Ar lean ó leathanach a haon

Cháin Shell chun Sáile na
Gardaí, ag rá nach raibh sé
inghlactha ag an phobal go
mbeadh na tuairimí sin ag
Gardaí a bhí in ainm a bheith
ag cosaint an phobail. Ní fios
go fóill an bhfuil agóidí poiblí
beartaithe ag an bhrú-ghrúpa
ach tá fearg ar ghrúpaí eile a
bhaineann le cearta ban agus
an córas dlí maidir leis an
taifeadadh.

Duirt urlabhraí thar ceann
an Rape Crisis Centre gur ceist
iontach trom a bhí ann ó
thaobh mná dul chuig na Gar-
daí le hionsaí gnéis a
thuairisciú.

Labhair cúpla eagraíocht
eile a bhíonn ag déileáil le cúr-
saí cearta ban amach faoin
chomhrá taifeadta fosta, ag
maíomh gur céim chun cúil a
bhí ann ó thaobh na híomhá
atá ag an Gharda Síochána.

Agus bhí grúpaí eile atá in
aghaidh thionscnamh Shell i
Maigh Eo béalscaoilte ina
ngearáin faoin chomhrá.

Mar shampla, dúirt Pobal
Chill Chomáin go raibh patrún
bagairtí agus ciaptha ó na Gar-
daí agus ón chomhlacht
slándála IRMS atá ag obair do
Shell i Maigh Eo.

Dálta Shell chun Sáile, tá
siadsan den bharúil nach
bhfuil sé ceart ná cóir go
mbeadh Ceannfort ón Gharda
Síochána i mbun an fhios-
rúcháin agus ghlaoigh siad ar
an Aire Dlí agus Cirt Alan
Shatter fiosrúchán neamh-
spleách ar chúrsaí póilíneach-

ta agus slándála sa cheantar a
chur ar bun.

Ar ndóigh beidh aird na tíre
ar Chill Comáin agus Shell
fhad is atá an scéal seo beo
sna meáin ach ardaíonn sé
ceisteanna eile níos leithne ná
an choimhlint sin.

Mar shampla, an bhfuil
cultúr sna Gardaí a ligeann
don chomhrá taifeadta tarlú
sa chéad dhul síos?

Bhí Sáirsint compordach go
leor leis an chomhrá a bhí ag
dul ar aghaidh sa charr agus
iad ar a mbealach go Béal an
Mhuirthead nach ndúirt sé
lena chomrádaithe nach raibh
an cineál cainte sin
fóirsteanach.

Sin a bheadh le déanamh
aige ach, ina áit sin, bhí sé féin
lán-pháirteach sa chomhrá.

Beidh sin ina ábhar imní do
cheannasaíocht na nGardaí ar
fud na tíre. An rud é go bhfuil
an dearcadh sin forleathan trí
na Gardaí ag gach leibhéal?

Caithfidh cibé fiosrúchán a
tharlaíonn féacháint le sin a
fháil amach.

Baineadh geit as daoine
nuair a foilsíodh fiosrúchán
Morris faoi iompar na nGardaí
i nDún na nGall agus tá an
chuma ar an scéal seo go dti-
ocfadh leis a bheith chomh
hiontach le scéal na nGardaí i
gcás mhuintir McBrearty.

Cheana féin, tá scéal na
mban a gabhadh ag Gleann na
gCad agus tháinig sé chun
solais inné go raibh
taifeadadh eile i seilbh John
Monaghan as Pobal Chill
Comáin inar mhaslaigh Garda

a bhean chéile go gnéasúil ag
agóid ag Béal an Átha Buí sa
bhliain 2006.

Chomh maith leis sin, tá sé
soiléir go bhfuil míshástacht
sa cheantar sin faoi iompar na
nGardaí agus muintir IRMS ó
thaobh póilíneachta agus
slándála de.

Tá tuairiscí ón cheantar le
cúpla seachtain anuas, mar
shampla, go bhfuil IRMS ag
cuidiú leis na Gardaí bac a
chur ar bhóithre poiblí agus
cosc a chur ar mhuintir an
cheantair teacht ar limistéir
phoiblí.

Más fíor do Shell chun Sáile
sa mhéid a dúirt siad faoi
Ghardaí ag sceitheadh ainm-
neacha, seoltaí agus sonraí
pearsanta le hiriseoirí in iar-
racht a gclú a mhilleadh,
beidh sé deacair ag na Gardaí
fiosrúchán leathan neamh-
spleách ar chúrsaí póilíneach-
ta a sheachaint.

Casadh úr
faoi chaint
gháirsiúil
na nGardaí  

9/5/2009 - ‘Shell to Sea’ ag trá Ghleann an Ghad i Maigh Eo. Tháinig sonraí amach faoi théip eile ar a bhfuil fianaise, maítear, go
ndearna Gardaí tagairtí gáirsiúla i rith agóide ag suíomh an gháis, Céide na Coiribe, in 2006. Deir John Monaghan, urlabhraí de
chuid an ghrúpa Pobal Chill Chomáin, go mbaineann na tagairtí lena bhean chéile.  (PIC: LAURA HUTTON/PHOTOCALL IRELAND)

An Banc Ceannais Eorpach i
ndiaidh rátaí úis a ardú
Meadhbh Ní Eadhra

TÁ an Banc Ceannais Eorpach
i ndiaidh an príomh-ráta úis a
ardú go 1.25%. D’fhéadfadh
sé seo aisíocaíochtaí
morgáiste a ardú do na mílte
úinéir tí in Éirinn. Tháinig
Comhairle Stiúrtha an Bhainc
Cheannais ar an gcinneadh

seo in Frankfurt inné. Mar go
bhfuil bainc na hÉireann
chomh lag sin faoi láthair,
ceaptar go mbeidh tionchar
mór ag an méadú seo ar chus-
taiméirí ar ráta athraíoch,
agus beidh siad siúd atá ar
mhorgáistí rianúcháin san
áireamh. Má tá morgáiste de
€300,000 ag duine, d’fhéad-

fadh ardú de €40 sa mhí
teacht ar a gcuid aisío-
caíochtaí morgáiste. Sular
fhógair an Banc Ceannais
Eorpach go raibh an cinneadh
seo déanta acu, dúirt an
Tánaiste Eamon Gilmore go
raibh imní ar an rialtas faoin
gcosúlacht a bhí ar an scéal go
n-ardódh an Banc na rátaí úis. 

Cad atá i ndán do Sarkozy?

DÉ Domhnaigh seo caite
chuaigh pobal na
Fraince chun vótáil
don uair dheireanach
roimh an toghchán

uachtaránachta a reáchtálfar an
bhliain seo chugainn.  Bhuel, ní
dheachaigh ach 44% acu amach
chun vótáil, rud a chuir díomá ar go
leor polaiteoirí agus atá mar ábhar
buairimh ag an fhear is cumhachtaí
sa tír, an tUachtarán Nicolas
Sarkozy. 

Ní bhfuair an UMP (Union pour
un Mouvement Populaire), páirtí
Sarkozy, ach 20% de na vótaí sa
toghchán Cantonale, comhionann
toghchán na n-údarás áitiúil in
Éirinn.

Ba é an breithiúnas ba dhéine go
dtí seo é ar riail ceithre bliana
Sarkozy. (Cuimhnímis go mbíonn
ceannaire an stáit i bhfad níos
cumhachtaí ná mar a bhíonn i
dtíortha eile na hEorpa faoi chóras
na poblachta sa Fhrainc). 

Ba iad na Sóisialaigh a fuair an
sciar is mó de na vótaí, 36%, agus tá
níos mó departments, ceantair
riaracháin, faoina smacht acu. Ach,
níos tábhachtaí arís i gcomhair an
UMP, d’éirigh go maith leis an Front
National, antoisigh den eite dheas.
Tháinig siad sin sa tríú háit le 11%
de na vótaí.

Deirim níos tábhachtaí mar is
fíor-bhagairt í don UMP ceannaire
an Front National, Marine Le Pen, a
tháinig i gcomharbacht ar a hathair,
Jean-Marie, i mí Eanáir na bliana
seo. 

De réir an dá phobalbhreith is
deireanaí, tá tóir níos mó ar Le Pen
ná Sarkozy. Ciallaíonn sé sin go
bhfuil an baol ann go gcuirfear

Sarkozy den rás sa chéad bhabhta
sa toghchán uachtaránachta i mí
Aibreáin 2012. 

De réir pobalbhreithe eile, is
dóigh le 72% de mhuintir na
Fraince nach mbeidh Nicolas
Sarkozy ina Uachtarán i gceann
bliana. Is rud íorónach é sin mar tá
mórán daoine den bharúil gur
bhuaigh Sarkozy an toghchán in
2007 a bhuí le vótaí a chaill Jean-
Marie Le Pen mar gur tháinig
Sarkozy i dtír ar dhearcadh Le Pen
maidir leis na ceisteanna is mó aige:
coiriúlacht, slándáil agus inimirce. 

Anois, ceithre bliana ar aghaidh,
agus in ainneoin a chuid polasaithe
sár-chrua ar na ceisteanna seo, ní
leor é. Rachaidh sé chun sochair
don Front National, in ionad páirtí
Sarkozy. 

Chuir Sarkozy tús le
díospóireacht ar an fhéiniúlacht
náisiúnta cúpla bliain ó shin,
gníomh an-lochtach mar bhí go leor
daoine den tuairim go raibh baol
ann go mbronnfaí stádas ‘níos Fran-
caí’ ar an mhuintir bána. Éiríodh as
an phlean seo go han-chiúin tar éis
tréimhse conspóide. 

An tseachtain seo tá an UMP ag
iarraidh díospóireacht eile a chur
chun cinn, an iarraidh seo ar an
saoltachas i sochaí na Fraince. 

Ó bhí 1905 ann, tá scaradh soiléir
idir an stát agus an reiligiún, dlí a
bhfuil glactha ag na reiligiúin
éagsúla leis agus a bhfuil meas acu
air. 

Ach Dé Luain seo caite tháinig
ceannairí ón sé phríomhchrei-
deamh le chéile (na trí creidimh
Chríostaíochta, Giúdachas, Ioslam
agus Búdachas) chun an
díospóireacht ar an saoltachas a

cháineadh. 
An fáth atá leis seo, dar leo, go

maíonn a lán polaiteoirí - timpeall
seasca feisire de chuid an UMP san
áireamh – gur fíorábhar
díospóireachta é Ioslam. 

Tháinig cosc i bhfeidhm le déanaí
ar chaitheamh an niqab in áiteanna
poiblí – clúdach a chaitheann cuid
mhór ban Moslamach sa Mheánoirt-
hear ar a n-aghaidh. Ní bíonn an
niqab le feiceáil ach ar líon bídeach
de mhná sa Fhrainc. Deirtear gur dlí
polaitiúil an cosc seo. 

Tá leisc ar an Phríomhaire,
François Fillon, páirt a ghlacadh i
ndíospóireacht an UMP agus
Sarkozy ar an cheist seo. 

Nuair a toghadh Sarkozy in 2007,
bhí sé amuigh air gur duine é a
chruthaíonn scoilteanna idir daoine
bunaithe ar a gcuid tuairimí. Tar éis
cúpla bliain chrua ag eacnamaíocht
na Fraince, tá a chuid tacaíochta
beagnach go léir imithe. Is féidir go
mbeidh fronsa polaitiúlachta ann sa
chéad toghchán eile. 

Níl cuma ró-mhaith ar na
Sóisialaigh ach oiread. Níl mórán
inspioráide ag baint leis an bheirt
phríomhiarrthóirí, Martine Aubry
agus François Hollande, agus cé go
bhfuil tóir mhór ag an phobal ar
Dominique Strauss-Kahn, dar le
lucht an pháirtí, chaith sé bar-
raíocht ama ar an eite dheas mar
gheall ar a phost mar cheannaire ar
an Chiste Airgeadaíochta
Idirnáisiúnta (IMF). 

Má theipeann ar Sarkozy an dara
babhta sa toghchán uachtaránachta
a bhaint amach an bhliain seo
chugainn, is air féin a bheidh an
locht. Beidh sé thíos leis an atmais-
féar a chruthaigh sé féin.

Litir ó Pháras le hOilibhear Ó Fearraigh 

Duine de mhórcheoltóirí Gaelacha an domhain marbh 
le hAnton Mac Cába

TÁ duine de cheoltóirí móra
Gaelacha na hAlban marbh. Fuair
Iseabel NicAsgaill (nó Ishbel
MacAskill mar ab fhearr aithne
uirthi), bás in aois a deich mbliana
agus an trí scór. Thit sí i dteach
s’aici in Inbhir Nìs. 

B’as sráidbhaile Brocair ar an
Rubha i Leòdhas di. B’amhrá-
naíocht sean-nóis Leòdhais a bhí
aici. Cheoil sí sin ar fud an
domhain. Bhí sí i leithéidí Iosrael,
na hÚcráine agus na Cóiré, fiú. 

Chan sí go minic in Éirinn, agus
rún aici pilleadh ar an tír seo níos
moille i mbliana. 

Ní sean-nós amháin a bhí aici.
Bhí sí ábalta tabhairt faoi na gor-

maigh, jazz, agus ceol tíre. Leis,
b’aisteoir í ar an sobaldráma
‘Machair’ ar BBC Alba. 

Bhí sé sin ina ‘Rós na Rún’
ag Gaeil na hAlban. Ba
mhúinteoir, fosta, í, a rinne
amhránaíocht ar an sean-
nós a theagasc do pháistí
ar fud fad Gàidhealtachd
na hAlban.

Bhí ceol riamh aici. Ach
d’fhan go raibh sí 38, agus
a ceathrar clainne ag fás
aníos, sular thug sí faoin
gceol go poiblí.  

Nuair a rugadh Iseabel i
mBrocair mí Eanáir 1941, ba
Ghaeilge na hAlban ar fad a bhí ar
an bhaile. Maidin agus tráthnóna,
bhíodh na teaghlaigh ag guí sa

teach. Bhíodh siad ag ceol na salm
leis na hurnaithe. Dá mbeadh

daoine ag obair, ba mhinic iad ag
canadh leis an obair.

Tá Nan Mac Leòid rud
beag níos sine, ach
cuimhne mhaith aici ar
Iseabel mar chailín
óg.“Shúigh sí isteach
cultúr an oileáin,
d’fhoghlaim sí na
hamhráin,” arsa Nan. Ba
thréimhse thragóideach ar

an oileán é 1941, an Dara
Cogagh Mór ar siúl. Agus

Iseabel óg, d’aistrigh an
teaghlach go Steòrnabhaigh,

an baile is mó ar Leòdhas. Bhí sí
ar an mheánscoil ansin. I ndiaidh
na scoile, rinne sí mar a rinne an t-

aos óg : d’imigh sí go Glaschú.
Rinne sí staidéar le bheith ina
rúnaí. 

Nuair a chríochnaigh sí leis an
chúrsa, chuaigh sí ag obair le
British Rail. Casadh Bill MacAskill
as Cataibh uirthi, gur pósadh iad.
Bhí Bill mór le cuid de na ceoltóirí
a bhí ag ath-mhúscailt an cheoil
thraidisiúnta.

Bhí a stíl féin riamh acu.
D’fhoghlaim sí na hamhráin, gan
aithris a dhéanamh ar na ceoltóirí
eile. Ba cheoltóir beo den scoth í.
Sula gcasadh sí amhrán, mhíníodh
sí an t-amhrán don lucht éisteach-
ta. Bhí meas aici ar an traidisiún;
gan eagla uirthi magadh a
dhéanamh fá ghruaim na n-
amhrán. 

GAELTACHT NA hALBAN

Ar thuill
Chavez
duais
Rodolfo
Walsh?
Tomás Mac Síomóin

AG searmanas in Ollscoil
La Plata, Buenos Aires,
An Airgintín seachtain ó
shin bronnadh Duais
Rodolfo Walsh don

iriseoireacht ar Hugo Chavez,
Uachtarán Veiniséala. Chuir an
duais-bhronnadh seo ionadh ar a
lán, tharla gur minic ainm Chavez
ceangailte ag na mórmhonaplachtaí
idirnáisiúnta cumarsáide le ciapadh
mheáin a thíre féin. 

D'fhógair Déan Dhámh na Cumar-
saide, Florenica Saintout, gur
cruthaíodh an duais seo le bronnadh
ar cheannairí Mheiriceá Theas atá ag
iarraidh guth a thabhairt don
chosmhuintir úd nach gcluintear a
nglór go hiondúil.   Dúirt sí freisin go
raibh súil aici go mbeidh
díospóireacht fhorleathan ar thea-
gasc Rodolfo Walsh i leith na
hiriseoireachta mar go mbaineann a
leithéid le hábhar anois thar ariamh.  

Dar le lucht bronnta na duaise,
tuilleann an tUachtarán Chavez an
onóir i mbliana i ngeall gur
mhaoinigh a rialtas siúd an líonra
Telesur, córas cumarsáide
státmhaoinithe a bhriseann mon-
aplacht na ngnólachtaí móra príob-
háideacha a raibh an margadh
cumarsáide i Meiriceá Theas faoina
smacht iomlán go dtí anois.  “Rin-
neamar cinneadh an duais a bhron-
nadh ar Chavez,” a dúirt an tOllamh
Cumarsáide, Claudio Gomez, “i
ngeall ar an obair atá déanta aige le
cumarsáid na cosmhuintire a chur
chun cinn. Ní chiallaíonn sin go n-
aontaíonn muid le gach a bhfuil
déanta ag a rialtas siúd in aghaidh na
n-ollmheán a bhfuil seasamh criti-
ciúil glactha acu i leith rialú reatha
Veiniséala.”     

Tá tosaíocht Chavez ag teacht le
straitéis Uachtarán na haoi-thíre,
Cristina Fernandez. Tá sise ag iar-
raidh an tionscal cumarsáide san
Airgintín a chlaochlú trí dhlí a chuir-
feadh deireadh leis na monaplachtaí
a bhfuil an margadh cumarsáide
faoina smacht faoi láthair. Chuir-
feadh an dlí seo d'iachall ar
sholáthraithe teilifíse ar chábla
cainéil ar leith a chur ar fáil do
cheardchumainn, do bhundúcha-
saigh na tíre agus d’eagraíochtaí
cúise.      

Iriseoir cuardaitheach Gael-Airgin-
tíneach, a raibh an-chlú air ina thír
féin mar iriseoir agus mar scríbh-
neoir cruthaitheach, ba ea Rodolfo
Walsh, a bhfuil an duais seo ainm-
nithe ina dhiaidh. Bhain sé le grúpa
treallchogaíochta den eite chlé, na
Montaneros, a d'fhéach le deireadh a
chur le Deachtóireacht na nGinearál
san Airgintín i seachtóidí an chéid
seo caite. Ba eisean i gcomhar lena
chomhGhael-Airgintíneach, Che
Guevara Lynch, a bhunaigh an Pren-
sa Latina, nuacht-áisíneacht Chúba,
sa mbliain 1959. 

Le linn do Walsh bheith i gCúba,
d'éirigh leis siúd cábla tábhachtach
de chuid Ambasáid Chúba in
Havana, inar insíodh an t-am agus
an áit ina dtarlódh Ionradh Chuan na
Muc, a dhíchódáil. A bhuíochas leis
an eolas a chuir Rodolfo Walsh ar fáil
dóibh óna oifig i Vedado, fobhaile de
chuid Havana, thuig an chean-
nasaíocht Chúbach roimh ré a raibh
beartaithe ag na frithréabhlóidithe.
Mar sin, bhíodar in ann a bhfórsaí a
shuíomh san áit agus san am cuí leis
an ionsaí a chuir na frithréabh-
lóidithe, le tacaíocht aerfhórsa
S.A.M., ar Chúba sa mbliain 1962 a
chur ó rath. Murach seo, ní móide go
mbeadh an “Cheist Chúbach” maille

le tionchar mór Chúba ar thíortha
eile i Meiriceá Láir agus Theas le
hábhar ar chor ar bith anois.
Maraíodh Rodolfo Walsh nuair a
chuir fórsaí slándála de chuid
dheachtóireacht a thíre fhéin, an Air-
gintín, luíochán air i mBuenos Aires
sa mbliain 1977. Níor friothadh a
chorp ariamh. 

Shíl Walsh go raibh dualgas morál-
ta ar an iriseoir agus ar na meáin
chumarsáide  meicníochtaí ceilte an
leatroim, agus an tarcaisne a ghab-
hann leo, a thabhairt chun solais.
Dúirt sé: “Tá faoi oibreoirí na
nuachtán... a bheith ag troid lá i ndi-
aidh lae in aghaidh nimhitheoirí an

choinsiasa, ár gcuid úinéirí.
Thuigeas ariamh... go bhfuil, taobh
thiar de shaoirse fholamh an
phreasa, tranglam de spéiseanna díl-
sithe a ghineann agus a dhiansmach-
taíonn fórsaí atá nasctha le húinéirí
na ngnólachtaí iriseoireachta. Is gurb
iad caomhnú an smachta is a stádais
reatha a bpríomhchúram.” I bhfocla
eile, ba é a thuiscint siúd ná gurbh é
an “t-eolas” a chuir na monaplachtaí
móra cumarsáide ar fáil don phobal
an crobhnasc a choinníonn an pobal
céanna nasctha le córas leatromach.
Agus gurb é dualgas an iriseora, dá
réir, fírinne an chrobhnaisc seo a
nochtadh 

Arbh é Hugo Chavez an duine cuí
le duais in ómós do Rodolfo Walsh a
fháil, mar sin? 

Baineadh an cainéal teilifíse frith-
Chavez, RCTV, de na haerthonnta sa
mbliain 2007 nuair a dhiúltaigh an
rialtas a cheadúnas a athnuachan.
Anuraidh, d'ordaigh áisíneacht
teileachumarsáide an stáit do
chomhlachtaí cábla gan spás a thab-
hairt do RCTV Internacional i ngeall
nach raibh sé toilteanach óráidí
Chavez agus cláracha sainor-
daitheacha eile de chuid an rialtais a
chur ar fáil. Is é Globovision an t-aon
chainéal frith-Chavezach atá fágtha
anois i Veiniséala. Tá ceannasaí an
chainéil seo, Guillermo Zuloaga, ar a
theitheadh taobh amuigh de Vein-
iséala faoi láthair tharla go bhfuil sé á
lorg ag póilíní na tíre údan ar
chúiseanna coiriúla nach
mbaineann le teilifís.  

Ach shéan an tUachtarán Chavez,

san Airgintín,  go bhfuil an guth criti-
ciúil á mhúchadh aige. Mhaígh sé go
gceadaíonn Veiniséala “saoirse iom-
lán intinne, saoirse iomlán le
smaointe a chur in iúl. An
bhuirgéiseacht amháin atá ag iar-
raidh nach mbeidh le cloisteáil ach a
glór féin. Ní theastaíonn uaithi
glórtha ár bpobail a chloisteáil.”  Dar
leis siúd, má tá an daonlathas le
bheith fírinneach, chaithfeadh glór
chuile aicme a bheith cloiste chomh
láidir céanna. Is chuige sin atá
Telesur ar an saol.     

Ardaíonn dioscúrsa Chavez ceis-
teanna bunúsacha i leith ghaol na n-
ollmheán príobháideach cumarsáide
le húdaráis a thoghtar go daon-
lathach, fearacht chás Veiniséala.
Mar shampla, ar chóir go mbeadh an
ceart ag ollmheáin phríobháideacha
a gclaontaí idé-eolaíocha a chrao-
ladh mar “nuacht” oibiachtúil, agus
eolas ábhartha a chosc. Nó claontaí
treascreacha a chothú, mar a
cuireadh i leith RCTV. Nó diúltú
glacadh le heolas ó rialtas daontofa
agus é dírithe ar thoghthóirí, mar a
bhí curtha i leith RCTV Interna-
cional. Nó ceist níos bunúsaí fós, atá
go mór le hábhar inniu: an féidir leis
an daonlathas féin a theacht slán
nuair nach mbíonn teacht ag an
bpobal ar fhaisnéis ná ar chaitheamh
aimsire ach trí mheán
mórmhonaplachtaí príobháideacha
cumarsáide a fhágann dall iad ar
“mheicníochtaí ceilte” Rodolpho
Walsh? Ní le Veiniséala amháin a
bhaineanna na ceisteanna seo. 

Baineann siad linn ar fad.   

Iriseoir cuardaitheach
Gael-Airgintíneach, a
raibh an-chlú air ina thír
féin mar iriseoir agus mar
scríbhneoir
cruthaitheach, ba ea
Rodolfo Walsh, a bhfuil an
duais seo ainmnithe ina
dhiaidh. Bhain sé le grúpa
treallchogaíochta den eite
chlé, na Montaneros, a
d'fhéach le deireadh a
chur le Deachtóireacht na
nGinearál san Airgintín i
seachtóidí an chéid seo
caite.

Hugo Chávez, Uachtarán Phoblacht Bholavarach Veiniséala.



Scéalta Chonamara 

Caroline Ní Chualáin

Gnóthaí na
Ceathrún Rua
buailte go dona
ag an ghéarchéim
uisce
TÁ gnóthaí na Ceathrún Rua buailte
go dona ag  géarchéim an uisce sa
cheantar agus tá ar roinnt de lucht
gnó na háite a gcuid gnóthaí a dhú-
nadh agus an ghéarchéim ag dul ar
aghaidh. 

Tá sé molta ag Comhairle Chontae
na Gaillimhe nár cheart do dhaoine
úsáid a bhaint as Sólathar Uisce
Poiblí na Ceathrún Rua ná Grúp-
scéim Uisce Chamuis, ná é a úsáid le
haghaidh níocháin ná ullmhúchán
bia de bharr an doirte ola tí isteach i
Loch an Mhuilinn. 

Dúirt fear gnó sa Cheathrú Rua
linn i rith na seachtaine, fear a bhfuil
a chuid óstán dúnta aige. Deir sé “Ní
fiú dhul sa seans an t-uisce a úsáid.
Ar an deireadh seachtaine bainim
úsáid as uisce agus oighear ón taobh
amuigh.”  

Ba ghá d'úinéir gruagaire JK
Design, Jackie Costelloe, a gnó féin a
dhúnadh síos.

“Tá an scéal uafásach,” ar sise,
“Níor oscail mé suas ach ar feadh
cúpla uair an chloig le beagnach
coicís anuas do chustaiméirí a raibh
ócáidí speisialta acu cosúil le bais-
teadh nó bainis. Tá faitíos orm go
mbeidh mé dúnta le haghaidh an
tríú seachtain.” 

Dúirt Comhairle Chontae na Gail-
limhe an tseachtain seo, "Tá feabhas
le feiceáil sa chóras seachadta agus
má leanann an treocht seo beidh ar
chumas na Comhairle tosú ag

eisiúint eolais d’úsáideoirí maidir le
cén chaoi lena gcórais fhéin a
shruthlú agus a dhul ar ais chuig
gnáthúsáid an chórais.  Ar eagla go
bhfuil díosal imithe isteach sa chóras
uisce inmheánach tá sé riachtanach
an córas a sciúradh amach." 

Molann an Chomhairle Chontae
an sconna uisce fhuair sa chistin a
ligean le sruth ar feadh cúig
nóiméad agus an t-uisce san umar ar
an áiléar a fholmhú, mar shampla
tríd an fholcadh a líonadh faoi dhó.
Leanfaidh an Chomhairle ar aghaidh
ag tógáil samplaí agus, chomh
maith, tógfar samplaí ó roinnt tithe
agus áiteanna gnó atá scaipthe tríd
an cheantar le cinntiú go bhfuil an t-
uisce ag teacht ar ais chuig
caighdeán maith agus deireadh a
chur chomh luath agus is féidir leis
na srianta atá ann faoi láthair. 

Duais €1,000
buaite ag
Cumann Sóisialta
an Acadaimh
TÁ duais náisiúnta €1,000 buaite ag
an gCumann Sóisialta in Acadamh
na hOllscolaíochta Gaeilge, an
Cheathrú Rua. Tháinig an cumann
sa tríú háit i gcomórtas Ghlór na
nGael do chumainn Ghaelacha i

gcoláistí tríú leibhéal na hÉireann.
Fógraíodh na torthaí beo ar chlár
Rónáin Mhic Aodha Bhuí, RTÉ
Raidió na Gaeltachta,  Dé Céadaoin,
5 Aibreán 2011. Bronntar na
duaiseanna seo ar choistí mac léinn i
gcoláistí tríú leibhéal, a bhfuil for-
bairt agus caomhnú theanga agus
chultúr na Gaeilge mar spriocanna
lárnacha acu. Bhí 14 Cumann
Gaelach ar an ngearrliosta agus ba
mhór an t-éacht do mhic léinn an
Acadaimh an gradam seo a ghnóthú
i bhfianaise nach bhfuil ach 120 mac
léinn lánaimseartha ar an gcampas.
Is iad an dá champas is mó sa tír, an
Coláiste Ollscoile Baile Átha Cliath
agus Coláiste na Tríonóide, a tháinig
sa chéad agus sa dara háit.  

Tá Oifigeach na Mac Léinn, Louise
Ní Dhaibhéid, ag obair san Acadamh
mar chuid den bhliain taithí oibre
agus is í a dhéanann comhordú ar
imeachtaí na mac léinn. Cé gur pobal
beag mac léinn atá ar an gcampas, tá
an Cumann Sóisialta thar a bheith
gníomhach agus tá a gcuid féin
déanta ag na mic léinn de shaol na
Gaeltachta. Tá gné láidir
charthanachta ag baint le hobair an
Chumainn agus tá breis is €25,000
bronnta acu ar charthanais áitiúla le
cúig bliana anuas. “Tá obair thar na
bearta déanta ag an gCumann
Sóisialta faoi stiúir Louise Ní Dhaib-
héid agus is iontach an méid atá
bainte amach acu. Tá mic léinn
anseo ó chuile chearn den tír agus is
cuid an-tábhachtach d’eispéireas an

choláiste an ghné sheach-chura-
claim”, a dúirt Treasa Uí Lorcáin,
Riarthóir Ionad an Acadaimh ar an
gCeathrú Rua.  

Bronnfar na duaiseanna ag ceil-
iúradh mór Ghlór na nGael in Óstán
Carton House, Maigh Nuad, Dé
Sathairn, 16 Aibreán 2011.

‘CU Factor ‘
Diarmaid Ó Fátharta

TÁ Comhar Creidmheasa Cholm
Cille Indreabhán ag eagrú an CU Fac-
tor arís i mbliana. Is comórtas atá

bunaithe ar an “X Factor” atá ann
agus iad ag cuardach na
siamsaíochta agus na tallainne is
fearr. Beidh an comórtas á reáchtáil
ar an Satharn 16 Aibreán ag meán lae
in Óstán na Páirce. Beidh míle fáilte
roimh mhic léinn. Tá €350 le
buachan ag an duine nó ag an ngrú-
pa a thiocfaidh sa chéad áit agus
beidh roinnt duaiseanna eile á dtab-
hairt amach.

Roghnófar iarrthóirí a leanfaidh
ar aghaidh chuig craobh an chontae
a bheidh ar siúl ar 8 Bealtaine i Halla
na Cathrach, Gaillimh. I gcomórtas
na bliana anuraidh tháinig Róisín
Seoighe ó Scoil Ros an Mhíl sa tríú
háit i gcraobh an chontae. 

Fear óg fuinniúil mar Oifigeach Gaeilge nua in Ollscoil na Gaillimhe
Meadhbh Ní Eadhra

TOGHADH Senan Mac Aoidh, mac
léinn dara bliain atá ag déanamh
staidéir ar an nGaeilge agus ar an
tSocheolaíocht & Polaitíocht, mar
Oifigeach Gaeilge nua in Ollscoil na
hÉireann, Gaillimh, an tseachtain
seo caite. D’éirigh leis os cionn cei-
thre chéad vóta a fháil agus mar sin
ní raibh amhras ar bith ach gurb
eisean a roghnófaí sa phost táb-
hachtach seo. Cé hé an fear óg seo?
Rugadh Senan i Londain ach tá
cónaí air i Muineachán le blianta. Is
Albanach é a athair, rud a chial-
laíonn go bhfuil dlúthcheangal ag
Senan le hAlbain agus an-suim
aige i nGaeltacht Alban chomh
maith. Tháinig sé go Gaillimh chun
a chéim ollscoile a bhaint amach
agus tá an-áthas air gur éirigh leis
an post nua seo a fháil.

“An spreagadh is mó a bhí agam
le seasamh fá choinne an phoist
seo ná mar gheall ar an ghearradh
siar atá ag tarlú ar na hábhair i
Roinn na Gaeilge.  Is cuimhin liom
nuair a thosaigh mé san ollscoil,
shiúil mé isteach in Áras na
Gaeilge agus chonaic mé na pic-

tiúir uilig ar na ballaí de na
léachtóirí a bhí ann i Roinn na
Gaeilge. Rinne mé iontas de sin
agus shíl mé go raibh sé iontach
maith ar fad, ach anois níl leath
díobh siúd ar fáil agus sílim go
gcaithfimid rud éigin a dhéanamh
fá dtaobh de sin,” a deir an tUasal
Mac Aoidh agus é ag caint faoin
bpost nua.

“Tá a fhios agam go bhfuil gear-
radh siar á dhéanamh bliain i ndi-
aidh bliana ar na hábhair a mhúin-
tear sa Roinn Ghaeilge, agus tá sé
sin ag tarlú ó na 60í ar aghaidh,
ach le cúpla bliain anuas tá sé ag
éirí níos measa.”

Cad faoi na cumainn Ghaeilge
san ollscoil, an mbeidh Senan ag
iarraidh iad seo a láidriú agus a
spreagadh chun gnímh? 

“Cinnte, agus sin rud eile a bhí
do mo thiomáint. Tá an Cumann
Craic tite as a chéile, d’fhéadfadh
an Cumann Drámaíochta a bheith
níos gníomhaí agus tá an Cumann
Éigse marbh ar fad. Caithfear rud
éigin a dhéanamh faoi sin. Beidh
mise ag cuidiú leo i rith na bliana
ag lorg ball agus ag stocaireacht
agus achan rud mar sin,” ar sé. 

Fuair Senan 425 vóta sa
toghchán ollscoile agus deir sé go
raibh sé ‘iontach, iontach sásta’
leis sin. Bhí a bhreithlá ann ar lá na
vótála fosta, rud a chiallaíonn gur
lá an-speisialta ar fad a bhí ann dó!

An bhfuil sé d’aidhm ag Senan,
mar Oifigeach Gaeilge, mic léinn
agus foireann na hollscoile a
mhealladh chun an Ghaeilge a lab-
hairt thart ar an gcampas?

“Tá, cinnte. Sílim go dtig le
hAontas na Mac Léinn cúpla rud
simplí a dhéanamh maidir leis seo.
Cé nach bhfuil cáilíochtaí ar bith
agamsa chun an Ghaeilge a thea-
gasc, thiocfadh linn suí síos le
daoine agus a bheith ag labhairt
leo. Bhí mé ag smaoineamh go dti-
ocfadh linn ciorcal comhrá a bhei-
th ag Aontas na Mac Léinn, ionas
go mbeadh daoine in ann teacht
isteach agus labhairt linn trí
Ghaeilge agus bheadh craic againn
le chéile.”

I measc na bpríomhaidhmeanna
atá ag Senan, tá feachtas a eagrú
mar gheall ar an ngearradh siar ar
na hábhair i Roinn na Gaeilge.

“Seans go mbeimid ag snámh in
aghaidh easa ach déanfaidh mé

mo sheacht ndícheall cibé ar bith.
Socróidh mé cruinniú leis an
Uachtarán Jim Browne i dtosach
báire agus ansin glacfaidh mé cibé
céimeanna a chaithfidh mé a ghla-
cadh ina dhiaidh sin,” ar sé.
“Freisin, ó thaobh an tsaoil
shóisialta de, tá mé ag iarraidh
neart bannaí ceoil a thabhairt
isteach, poncghrúpaí agus mar sin
de. Tá mé ag iarraidh bannaí ó
Albain a thabhairt isteach chomh
maith le bannaí Éireannacha. Ba
mhaith liom tosú ag obair i
mbliana ar Scéim Chónaitheach
Ghaeilge san ollscoil, mar nach
bhfuil ceann againn i nGaillimh go
fóill.”

Beidh Senan ag díriú ar an
nGaeilge a láidriú ar champas na
hollscoile, mar cé go bhfuil neart
Gaeilgeoirí ar an gcampas, moth-
aíonn sé nach bhfuil gach duine ag
meascadh lena chéile faoi láthair.
Sin dúshlán nua don bhliain seo
chugainn, mar sin, achan duine a
thabhairt le chéile! Beidh Senan ag
tosú ina phost nua go hoifigiúil i
mí Iúil, ach cheana féin tá
pleananna ar bun aige agus é ag
súil go mór lena ról nua.

Ortha na Seirce
le Johnny Chóil Mhaidhc

Cumann Drámaíochta Chois Fharraige
Dráma Grinn

Amharclann Chois Fharraige
(Sean scoil Sailearna)

Ticéid le fáil ag an doras ar an oíche!
Cead Isteach:    Daoine Fásta:   €10          Scoláirí/Pinsinéirí:    €5

Dé Sathairn 9 & Dé Domhnaigh 10 Aibreán 2011
8.00 p.m.

Má tá aon duine ag iarraidh cur
isteach air, moltar labhairt le
Comhar Creidmheasa Cholm Cille
roimh ré. Níl aon bhac ar an sórt
gnímh atá á lorg acu ach é a bheith i
nGaeilge. Is féidir amhrán a
chanadh, damhsa a dhéanamh nó
cibé rud eile gur mian leat.

Maigh Eo

Seoladh
shuíomh idirlín
Chonradh
Mhaigh Eo
Caroline Ní Chualáin

SEOLFAIDH Liam Ó Maoilmhichíl,
Cathaoirleach Fhoras na Gaeilge
agus iarArd-Stiúrthóir an CLG,
suíomh idirlín nua Chonradh
Mhaigh Eo in Ionad Oideachais
Mhaigh Eo Dé Céadaoin seo
chugainn, 13 Aibreán @ 8.30 i.n.
Togra de chuid Choiste Dúiche
Mhaigh Eo de Chonradh na Gaeilge
is ea Conradh Mhaigh Eo agus tá sé
lonnaithe i Sráid Ellison i gCaisleán
an Bharraigh. Tá sé maoinithe ag
Foras na Gaeilge. 

Tá Brídín Ní Cheallaigh fostaithe
ag Conradh Mhaigh Eo mar
Oifigeach Forbartha Gaeilge.
Baineann a cuid oibre le cur chun
cinn na teanga sa chontae go léir. I
measc na nithe a mbíonn Brídín ag
plé leo tá: Seachtain na Gaeilge, Ran-
ganna, Campaí Samhraidh, Diopló-
ma sa Ghaeilge, Is Leor Beirt, Féile
Drámaíochta, agus Comhrá Gaeilge.
Chomh maith leis sin coinníonn sí i

dteagmháil leis na scoileanna chun
cabhrú leo an Ghaeilge a chur chun
cinn in aon bhealach gur féidir léi. 

Bíonn Conradh Mhaigh Eo i
dteagmháil le gnóthaí agus le hea-
grais eile chomh maith ag cabhrú leo
i gcur chun cinn na teanga. Is féidir
teagmháil a dhéanamh le Conradh
Mhaigh Eo ag 094 9022444 nó
0879781166. An seoladh ríomh-
phoist atá acu ná eolas@con-
radhmhaigheo.ie. Leis an suíomh
idirlín nua beidh tuilleadh eolais le
fáil ag: www.conradhmhaigheo.ie

Baile Locha Riach
Buaiteoirí
Chomórtas na
bhFuinneog 2011 
D’EAGRAIGH Gaeilge Locha Riach
Comórtas na bhFuinneog arís i
mbliana le linn Sheachtain na
Gaeilge. Roghnaíodh Cosaint Shib-
hialta Bhaile Locha Riach mar
bhuaiteoir i mbliana. Bhí fuinneog
na hoifige maisithe le beannachtaí
Gaeilge. Bronnadh Bearnard
(Naomhpátrún na bhFuinneog)
agus seic €100 ar Chosaint Shib-
hialta Bhaile Locha Riach agus
beidh Bearnard acu i gcomhair na
bliana mar phríomhdhuais. Is é
Comhar Creidmheasa Naomh Bre-
andán úrraitheoir an chomórtais
bhliantúil seo.

Tá na siopadóirí seo a leanas ach
go háirithe le moladh ó thaobh

úsáid na Gaeilge de: 
Hope’s Bakery, It’s U Mo Chuisle,

Broderick’s, Bernard Dervan
Fashions, Grace’s Londis
Supermarket, Martin Fahy
Menswear, Comhar Creidmheasa
Naomh Breandán.

Dúiche Seoighe
Suim léirithe
chun maoiniú a
thabhairt do
Sheanteach an
‘Quiet Man’
Caroline Ní Chualáin

TÁ spéis léirithe ag fear gnó
Meiriceánach suim mhór airgid a

thabhairt chun Seanteach an Quiet
Man a shábháil. 

Tá an seanteach a úsáideadh sa
scannán a rinneadh i 1961 i ndroch-
chaoi dar le bunaitheoir an ghrúpa
Facebook ‘Save the Quiet Man Cot-
tage’, Mike Ward.  

Bhunaigh Mike Ward an
leathanach Facebook mar nach
raibh aitheantas á thabhairt don
seanteach. Tá súil aige go ndéanfar
an seanteach a shábháil. 

Tá na mílte leantóirí ag an
leathanach Facebook a bunaíodh
naoi mí ó shin. 

Is tríd an leathanach seo a chuala
an fear gnó Meiriceánach faoin
bhfeachtas chun an seanteach a
shábháil. 

“Nuair a chuaigh an fear gnó
Meiriceánach i dteagmháil liom  ní
raibh mé in ann é a cheistiú. Tá mé
thar a bheith sásta go bhfuil suim
léirithe chun maoiniú a thabhairt le
seanteach an Quiet Man a  sháb-
háil.”

An fhoireann bhuacach ó Choláiste Naomh Pádraig (ó chlé go deas) : An tAthair Iomar Daniels, múinteoir Béarla agus meantóir na foirne díospóireachta cúr-
saí eolaíochta, agus na daltaí Raymond Dolan, Eoin Moran, Matthew McMorrow agus Pádraic McHugh. Freisin sa phictiúr tá Danielle Nicholson, oibrí for-
rochtana OÉ Gaillimh. 

Foireann Chosaint Shibhialta Bhaile Locha Riach ag ceiliúradh tar éis Gradam na bhFuinneog a bhuachaint.  Cúl,
clé-deas: Helen Van Den Hof, Robert Rosbotham, Eamon Keating, Damian Murtagh. Chun tosaigh: clé-deas:
Michael Ryan, Michael Walsh, Emma Rosbotham, Aisling Daniels, Julie Welby, John Cowley, Martin Burke.

COISTE GAIRMOIDEACHAIS 
CHONTAE NA GAILLIMHE

COUNTY GALWAY VOCATIONAL 
EDUCATION COMMITTEE

Iarrtar iarratais ó dhaoine cáilithe go hoiriúnach don phost seo a leanas:

� Cáilíochtaí & Coinníollacha Seirbhíse de réir théarmaí na Roinne Oideachais 
& Scileanna

� Tá an post agus an ceapachán faoi réir fhaomhadh na Roinne Oideachais & 
Scileanna

� Dícháileofar aon duine a dhéanann canbhasáil

Is féidir foirmeacha iarratais agus breis sonraíochtaí poist a lorg ón Rannóg
Pearsanra, Coiste Gairmoideachais Chontae na Gaillimhe, An Coiléar Bán, Baile
Átha an Rí, Co. na Gaillimhe (Teil. (091) 874528).  Seoltar foirmeacha iarratais
comhlánaithe chuig an rannóg sin faoi 4.00 i.n., Dé Céadaoin, 1 Nollaig, 2010. 

Is féidir tuilleadh sonraí a fháil freisin ó shuíomh Gréasáin an Choiste Gair-
moideachais ag www.countygalwayvec.com

Seosamh Mac Donncha,
Príomhoifigeach Feidhmiúcháin.

Airíoch/Freastalaí Páirtaimseartha 
i

nGairmscoil na bPiarsach, Ros Muc, Co. na Gaillimhe

Is fostóir comhdheiseanna é Coiste Gairmoideachais Chontae na Gaillimhe.
Cuirfear fáilte roimh chomhfhreagras i nGaeilge.

Gradam an
Phiarsaigh 2011
le bronnadh
Meadhbh Ní Eadhra

BÁC : Bronnfar Gradam an Phiar-
saigh 2011 ar an Máirt 12 Aibreán ar
8.45in. Is é an tOllamh Brian Mac-
Craith, Uachtarán Ollscoil Chathair
Bhaile Átha Cliath, a bheidh ag bron-
nadh an ghradaim seo ar bhuaiteoir
na bliana seo. Is i gCultúrlann na
hÉireann i mBaile na Manach i
mBaile Átha Cliath a bheidh an ócáid
seo ar siúl. Cuirfear tús le himeachtaí
na hoíche ar a hocht a chlog, nuair a
bheidh béile agus fáiltiú ann. Beidh
léiriú stáitse ann ar 8.30in agus, i
ndiaidh bhronnadh na ngradam
(8.45in), beidh ceol, caidreamh agus
comhluadar ann. Is é an tEaspag
Dónal Caird a bhuaigh Gradam an
Phiarsaigh anuraidh agus bronnadh
an Gradam ar an Moinsíneoir Bre-
andán Ó Doibhlin in 2009. Is féidir
tuilleadh eolais a fháil ó Bhláthnaid
Ó Brádaigh ar 012854225.

Seó Puipéad ar
Camchuairt ag
Branar
Scott De Buitléir

BÁC : Tá Branar, an comhlacht
amharclainne oideachasúil, atá ag
ceiliúradh deich mbliana ar an bhfód
i mbliana, ag léiriú seó puipéad nua
‘Mise, Scéal Cailín’ ón 13-15 Aibreán
ag Amharclann Draíocht i mBaile
Bhlainséir Bhaile Átha Cliath. 

Baineann an seó nua le cailín nach
féidir titim ina codladh agus le sca-
mall nach bhfágann í. Is trí phui-
peadóireacht, trí cheol beo agus trí
bheochan a insíonn Branar an scéal
faoin oíche nach bhféadfadh an
cáilín titim ina codladh agus faoi na
heachtraí a bhain lena cuid iarrach-
taí. Tá an léiriú déanta le puipéid,
ceol beo, íomhánna beo le Róisín
Coyle agus gan teanga ar bith. Is ceil-
iúradh é an seó seo ar an ngaol atá ag
Branar le healaíontóirí áitiúla, Ionia

Ní Chróinín, Morgan Cooke, Suse
Reisbeisch, Róisín Coyle agus Miri-
am Needham. Tá an seó deartha,
tógtha agus leasta ag Marcus Quin-
lan agus stiúrtha ag bunaitheoir agus
stiúrthóir an chompántais, Marc Mac
Lochlainn.

Dírithe ar pháistí, tá léiriú ‘Mise,
Scéal Cailín’ ar cheann d’imeachtaí
Fhéile Ealaíon ‘Spréacha’ i nDraíocht
i mBaile Bhlainséir i dtuaisceart na
príomhchathrach. Tá Draíocht ag
tacú le Branar le blianta ach is é seo
an chéad chomhléiriú leis an ionad
ealaíon, atá ag céiliúradh 10 mbliana
d’aois chomh maith. Tá an
Chomhairle Ealaíon ag tacú leis an
seó agus tá sé á léiriú i gcomhar le
Draíocht Arts Centre. D’oibrigh
Espen Dekko de chuid Dekkoart
Teatre na hIorua le Branar mar
shainchomhairleoir ealaíon.

Ní hé seo an chéad uair a d’oibrigh
an compántas amharclannaíochta le
grúpaí de chuid Chríoch Lochlann.
D’oibrigh Branar le Bjarne Sandborg
ó Teater Refleksion sa Danmhairg
leis an An Seanfhear Beag (2009);
bheadh cuairteoirí de chuid Baboró
ar an eolas faoin obair atá déanta ag

Teatre Refleksion.
Tá Branar dírithe ar théatar d’ard-

chaighdeán a chruthú do pháistí
agus oibríonn siad le stiúrthóirí agus
ealaíontóirí ón Eoraip leis an sprioc
seo a bhaint amach. 

Tá léiriú ‘Mise, Scéal Cailín’ á
mhaoiniú ag deontas ón Chomhairle
Ealaíon. Lena thuilleadh tacaíochta
ó Fhoras na Gaeilge agus Ionad
Ealaíon Draíocht, tá Branar ábalta an
togra a chur ar chamchuairt náisiún-
ta, chomh maith le bheith i láthair ag
Babaró i mí Dheireadh Fómhair níos
déanaí i mbliana.

Is féidir tuilleadh eolais faoin seó
nó faoi Fhéile Spréacha a fháil ag
www.draiocht.ie/spreacha nó trí
ghlaoch a chur ar Amharclann
Draíocht ag 01-8852622.

‘Ar an gCarraig’
Pádraic Déiseach

BÁC : Reáchtálfar an chéad oíche
Ghaeilge eile i gCaifé an Mhargaidh
sa Charraig Dhubh, Baile Átha Cliath

Déardaoin seo chugainn. Is iad na
haíonna speisialta a bheidh i láthair
ar an oíche ná an t-amhránaí Seo-
saimhín Ní Bheaglaoich agus an file
Declan Collinge. Beidh neart
ceoltóirí eile i láthair freisin. Bíonn
béim ar an gcomhrá agus ar an gcraic
ag na hoícheanta Gaeilge seo agus
bíonn an oíche lán le ceol beo,
filíocht agus siamsaíocht. Eagraítear
na hoícheanta Gaeilge seo in
aghaidh na míosa agus cuirtear fáilte
roimh chainteoirí líofa Gaeilge
chomh maith le tosaitheoirí agus iad
siúd atá ag iarraidh feabhas a chur ar
a gcuid Gaeilge. Cuirfear tús leis an
oíche ag 7.30pm agus cuirfear clabh-
súr léi ag 10.30pm. €20 a bheidh ar
an gcead isteach le béile breá blasta
trí chúrsa agus deoch amháin san
áireamh. Bíonn lascainí le fáil freisin
le haghaidh grúpaí a chuireann áit in
áirithe ar an oíche. Tá sé táb-
hachtach áit a chur in áirithe roimh
ré agus is féidir leat é sin a
dhéanamh ach glaoch ar 086
3151786 nó ríomhphost a chur chuig
dgeraghty@ireland.com nó black-
rockmarketcafe@gmail.com. Bígí
ann!

Aisteoirí an
Lochrainn ar 
an bhfód arís
Pádraic Déiseach

CEATHARLACH : Tá an compántas
drámaíochta amaitéarach i
gCeatharlach, Aisteoirí an
Lochrainn, ar ais arís tar éis go
ndeachaigh sé i léig sa bhliain 2003.
Tá meascán d’iarbhaill an ghrúpa
chomh maith le haisteoirí nua faoi
stiúir na léiritheoirí Con Ó Cróinín
agus Rónán Mac Raois tar éis an
dráma greannmhar ‘Dúirt Bean
Liom’ a chur chun stáitse. Is leagan
Gaeilge é seo den dráma Béarla
‘Spreading the News’ a scríobh
Lady Gregory. Bhí an chéad léiriú
den dráma san amharclann i Halla
an Bhaile, Ceatharlach coicís ó shin.
Tar éis cuireadh ó Aisteoirí Bulfin
cuireadh an dráma chun stáitse in
amharclann an Axis i mBaile Munna
aréir (Déardaoin). Má chaill tú na
léiriúcháin go dtí seo ná bí buartha 
mar léireofar arís iad mar chuid
d’oíche mhór drámaíochta dáthean-
gaí i gcomhar le Carlow Little The-
atre Society in Amharclann G.B.
Shaw Dé Máirt seo chugainn ag tosú
ag 8pm. Tá an oíche seo á heagrú ar
mhaithe le ciste tógála Oispís Chon-
tae Cheatharlach. 

Bunaíodh Aisteoirí an Lochrainn
siar i 1990 agus é mar aidhm acu
drámaí trí mheán na Gaeilge a léir-
iú. Micheál Mac Gloinn agus a
bhean chéile Gráinne a bhí ar an
gcoiste bunaithe. Chuir an compán-
tas roinnt mhaith drámaí chun
stáitse le linn breis is deich mbliana
go dtí go ndeachaigh an compántas
i léig.

Cuirfear fáilte roimh chách ag
léiriú na Máirte seo chugainn i
gCeatharlach. Má theastaíonn tuil-
leadh eolais uait faoin dráma nó
faoi Aisteoirí an Lochrainn is féidir
dul i dteagmháil le Glór Cheathar-
lach ag 085 1340047 / 059 9158105
nó ríomhphost a sheoladh chuig
eolas@glorcheatharlach.ie.

LAIGHIN
NUACHT

Seoltar scéalta chuig:
nuacht@gaelsceal.ie

Gradam Shean-Nós Cois Life bronnta ar an Dr Lilis Ó Laoire
Meadhbh Ní Eadhra

BRONNADH Gradam Shean-Nós
Cois Life ar an Dr Lillis Ó Laoire
oíche Dé Sathairn seo caite, mar
chuid d’fhéile Shean-Nós Cois Life,
as ucht an tsaibhrithe atá déanta
aige ar an amhránaíocht
dhúchasach thar na blianta. Is as
Gort a' Choirce i nGaeltacht Thír
Chonaill é Lillis, agus thosaigh sé
ag cur suime sna hamhráin ar an
sean-nós agus é ina mhac léinn i
nGaillimh. Agus é ag glacadh leis
an ngradam, ghabh Lillis buíochas
leis na daoine ar fad a chabhraigh
leis thar na blianta agus a rinne a
gcuid féin ag caomhnú na dtraidis-
iún dúchasach, cuid acu ar shlí na
fírinne anois. Ghabh sé buíochas
freisin lena thuismitheoirí chomh
maith as an gcinneadh a rinne siad
clann a thógáil le Gaeilge sa

Ghaeltacht, ceann de na cinntí is
mó a d’imir tionchar ar a shaol, dar
leis. Ba mhór an onóir é go raibh a
mháthair i láthair ag an ócáid, agus
bhí smaointe na ndaoine lena
athair, atá ar suaimhneas síoraí
anois, rath Dé lena anam. Tá Lillis i
mbun léachtóireachta in Ollscoil na
hÉireann, Gaillimh, faoi láthair.
B’álainn é an gradam féin, bonn
cré-umha ó láimh an ealaíontóra
Clíodhna Cussen, ar a bhfuil íomhá
ón scéal miotaseolaíochta Iom-
ramh Bhrain, ina mealltar Bran go
dtí an saol eile le hamhrán álainn.
Bhí oíche go maidin ann i ndiaidh
an bhronnta, le hamhránaithe ó
gach cearn den tír i mbun a gceirde,
ceol breá bríomhar á chasadh agus
duine nó beirt ag damhsa ar an
sean-nós. Is féidir tuilleadh eolais
faoin bhféile Sean-Nós Cois Life a
léamh ar www.seannos.ie.

Máire Ní Choilm ag bronnadh Gradam Shean-Nós Cois Life ar an Dr Lillis Ó
Laoire, as ucht an tsaibhrithe atá déanta aige ar an amhránaíocht
dhúchasach thar na blianta. 

Tá an-áthas ar Glór Cheatharlach a fhógairt go bhfuil Aisteoirí an Lochrainn ar ais ar an saol. Tá meascán d’iarbhaill
an ghrúpa chomh maith le haisteoirí nua faoi stiúir na léiritheoirí Con Ó Cróinín agus Ronán Mac Raois tar éis an
dráma greannmhar ‘Dúirt Bean Liom’ a ullmhú don stáitse.



Scéalta Chorca 
Dhuibhne
Breandán Mac Gearailt

Cumann
Rothaíochta
BHÍ cáil na rothaíochta ar feadh na
mblianta ar Chiarraí go mór mhór
orthu siúd a bhuaigh Rás Tailteann
mar a thugtaí air san am. Orthu siúd
a bhuaigh an rás bhí Gene agus John
Mangan ó Chill Orglan, Dan Ahern
agus Tommy Drumm ó Oileán Chiar-
raí,  Mícheál Ó Murchú ó Chathair
Saidhbhín, ar a dtugtai 'an fear
iarainn', agus Páidí Mac Gearailt ó
Lios Póil.

Ní raibh aon chlub rothaíochta i
gCorca Dhuibhne mar atá i gCill
Orglan, Trá Lí, Lios Tuathail agus
Oileán Chiarraí. 

Ar a shon sin is uile is minic a
dhein daoine aonair gaisce ar rothair
mar Chaoimhín Ua Maoileoin ó
Bhaile an Ghóilín, Diarmaid Ó
hAonghusa (nach maireann) ó Bhun
an tSrutháin, Seán Mac Gearailt ó
Chathair Scoilibín agus Séamus Mac
Gearailt ó Lios Póil.

Anois tá cumann oifigiúil
rothaíochta lonnaithe sa cheantar.
Ní cumann rásaíochta é ach níl aon
chosc ar aon duine de na baill bheith
ag iomaíocht. Tar éis an tsaoil is é
Páidí Mac Gearailt Uachtarán an
Chumainn, fear a thuill an iliomad
gradam ar rothar ina óige, san
áireamh an Barra Bua, Rás Tailteann
sa bhliain 1956.

“Tamall ó shin fuaireamar
€10,000,” arsa  Léan Ní Chíobháin ón
nGráig, “le rothair d’ardchaigheán a
cheannach.” Meastar gurb é an t-iar-
Aire agus iar-TD John O'Donoghue a
chabhraigh chun an t-airgead a fháil
don choiste,  ceann dá
ghníomhartha deiridh mar TD. 

Faoi láthair tá daichead duine
gníomhach sa chumann agus beidh
clarú ar bhreis daoine go luath.
“Chuamar ón Daingean go dtí an
Cam agus aníos An Chonair an
tseachtain seo caite,” arsa Léan. “Tá
sé i gceist againn turas 110km, tim-
peall Chorca Dhuibhne a bheith
againnn ar an Satharn 29 Aibreán i
gcomhar le Coiste Fhéile na Beal-
taine, féile a bheidh faoi lánseol sa

cheantar an uair sin. Sár-chaitheamh
aimsire agus go leor leor eile is ea an
rothaíocht,” arsa Léan. 

Cailín an
Daonáirimh 
gan ach
slacharáil bheag
Ghaolainne
AN bhfuil aon deireadh le hamaidí
na gcóras éagsúil? Le déanaí bhí
daoine á rá nach mó ná sásta a bhío-
dar go raibh cailín ag dáileadh
foirmeacha daonáirimh in Iarthar
Duibhneach agus gan ach slacharáil
bheag Ghaolainne aici. Ach dúradh
gur duine an-bhéasach geanúíl ab ea
í. Bhí cailin léi a bhí líofa ceart. Ach
nach bhfuil an saol fairsing agus gan
bean óg a sheoladh isteach sa
phuiteach. Dúradh gur cheart gan a
bheith chomh mí-thuisceanach agus
aon duine a sheoladh isteach sa
Ghaeltacht a chruthódh aon aigh-
neas teanga. Ach dá mbéarfá ar
láimh ar dhaoine áirithe le hiad a
threorú d'éireodh leo ar shlí éigin
dul amú. Níl sé cothrom ach oiread
ar an duine a bhíonn i mbun na
hoibre agus fadhb teanga mar a bhí i
gceist, mar go luíonn an bhróg
orthusan chomh maith. Mura
mbeadh ach pingin ag Seán
chaillfeadh sé í.

Tráth na gCeist i
dTábhairne Uí
Mhurchú
D´ÉIRIGH thar barr, in ainneoin na
hanachaine, leis an Tráth na gCeist i

dTábhairne Uí Mhurchú i mBaile an
Fheirtéaraigh Dé hAoine seo caite.
B’é Conall Mac Gearailt a réitigh agus
a chuir na ceisteanna, agus coiste
bhunscoil Bhaile an Fheirtéaraigh a
d’eagraigh.  Beidh Conall ag cur na
gceisteanna anocht arís, Dé hAoine 8
Aibreán, i dtábhairne TP i mBaile na
nGall, ar mhaithe le Féile Phan-
Cheilteach na bliana seo a bheidh sa
Daingean arís. 

Tá siad daichead bliain ar an
mbóthar i mbliana. Bhí Tráth na
gCeist an-shásúil i dtábhairne TP i
mBaile na nGall an tseachtain seo le
cabhrú le ciste na Féile Pan-Ceiltí.

Féile na Beal-
taine i gCorca
Dhuibhne
TÁ coiste Fhéile na Bealtaine i gCor-
ca Dhuibhne á bhfáisceadh féin den
chéad uair ó bunaíodh an Fhéile gan
an Bunaitheoir/Feidhmeannach
Mícheál Ó Fionnáin (nach maireann)
ar an stiúir. Tá a mhac Peadar agus
coiste fiche duine go cíocrach ag iar-
raidh an Fhéile a choimeád ar barr
toinne mar a bhíodh. Tá Féile 2011
tiomnaithe do Mhícheál Ó Fionnáin.
Cinnte tá iarracht á dhéanamh le
freastal ar gach aicme den phobal.
Beidh ann ceol, rince, amhránaíocht,
scéalaíocht, mórshiúl, filíocht, prós,
plé polaitíochta, drámaíocht,
siúlóidí, rothaíocht, féinchosaint
agus fiche rud eile gur deacair toise a
chur leo.  Is iad a sheolfaidh Féile na
Bealtaine i bhFionntrá Déardaoin 29
Aibreán ná Eibhlín de Paor ó Ealaín
na Gaeltachta (fochomhlacht de
chuid Údarás na Gaeltachta) agus an
scéalaí Francis Firebrace, an
bundúchasach Astrálach a sheol na
Cluichí Oilimpeacha in Sydney 2000.
Ar 2.30 ar an Déardaoin, tar éis na
hoscailte i gCeann Trá, beidh an

grúpa Probus orthu siúd a bheidh ag
baint sceilpeanna de chruafhocail
agus ag ceiliúradh filí éagsúla sa
Díseart. 

Má tá suim agat in amhránaithe
mar Frank Sinatra, bí sa Díseart ar
3.45pm ar an Déardaoin mar a mbei-
dh Eoin Moloney ag casadh ceirníní
vinile neamhghnácha.  Má tá fonn
ort fáilte a chur roimh an samhradh,
bí ag Aireagal Ghallarais ar a hocht a
chlog ar maidin ar an Domhnach an
chéad lá de Bhealtaine mar a mbeidh
cór Rúiseach, Sirin Ensemble, ag cur
fáilte roimh an samhradh. Beidh
siad seo ar a dtriail i Séipéal Bhaile
an Fheirtéaraigh oíche Dé Sathairn
30ú Aibreán. 

Má thaitin snagcheol ghiotár
Andreas Varady, a bhí ar Late Late
Show RTÉ 1 le déanaí, beidh caoi agat
cluas a thabhairt dó ar a seacht a
chlog tráthnóna Déardaoin 28
Aibreán. Buachaill óg dhá bhliain
déag d'aois is ea é a meastar go bhfuil
bua faoi leith aige. Oíche Déardaoin
in Óstán Hillgrove beidh an banna
ceoil clúiteach Moterna ó Chongó na
hAfraice ag seinnt, maraon le banna
snagcheoil, Tarab. Oíche Dé hAoine
beidh ‘Oíche na nGiofóg’ i Halla na
Feothanaí mar a mbeidh an banna
ceoil North Strand Kontra lán
d’fhuinneamh le cabhair ón ngrúpa
Francach Argo’s go mbeidh blas na
Fraince acu ar cheol oirthear na hEo-
rpa. Cad a déarfadh Johnny Griffin!

Tá taispeántas taibhseach gri-
anghrafadóireachta réitithe ag Fiona
Morgan agus Jim Minihan in ónóir do
Mhícheál Ó Fionnáin. Beidh an obair
seo, dar teideal An Domhan Álainn,
ar taispeáint ó 15 Aibreán ar aghaidh i
gCaife Adams ar an Sráid Mhór.
Beidh an t-údar Maria Ní Mhurchú, i
mbun eagair ar thaispeántas sé
ghearrscannán sa Dingle Pub ar an
Sráid Mhór ar 12.30 Dé hAoine. ‘An
Gearrscéal’, a bheidh faoi chamáin ag
Eibhlís Ní Dhuibhne agus Eileen Bat-
tersby sa Leabharlann ar 4.30 Dé
hAoine. Is minic a chualaís faoi ‘Ó

Thuaidh’ i gCorca Dhuibhne agus
thuas ar an gCuas ar a deich a chlog
ar an Satharn beidh ‘Gig sa Tig’ i
Seanscoil an Chuasa. Orthu siúd a
bheidh páirteach beidh Cian Ó Cíob-
háin, Tom Baxter, Los Dos Carnival
Act, Deluces Patent agus Big Booga-
loo. Dá mairfeadh Seán Daniel! 

Thíos i dtábhairne Pháidí Uí Shé
beidh na Vatersey Boys ag canadh
agus ag casadh ceoil le blas beo
bríomhar Gharbhchríocha na hAl-
ban. Má thaitníonn guth Julie Feeney
leat, bean go bhfuil a hainm anairde i
SAM, beidh sí féin agus Úna Keane,
amhránaí agus ceoltóir, ar a dtriail in
Eaglais Naomh Séamas ar 7 a chlog
tráthnóna Dé hAoine. Más maith leat
ceol func beidh Funk Ball in Danno’s
oíche Dé Domhnaigh. Beidh amhráin
farraige, Sea Shanties, in Eaglais
Naomh Séamas tráthnóna Dé
Sathairn agus níos déanaí sa tráthnó-
na beidh an High Society Jazz Band i
dtábhairne Bhric ar an Riasc. Dá mba
mhaith leat babhta scéalaíochta a
chlos féach ar do chlár agus anonn
leat go dtí Lab na Mainstreach mar a
mbeidh Diarmaid de Faoite i mbun
scéalaíochta ar 3.15pm

Dé hAoine, sa Chaife Liteartha ar
mheán lae Dé hAoine beidh an file
Aogán Ó Muircheartaigh agus scata
d’fhilí seabhracha mar Pheadar Ó
hUallaigh, Bernadette Nic an tSaoir
agus Simon Ó Faoláin, a bheidh, dála
an scéil, ag seoladh leabhar filíochta
dá chuid dar teideal As Gaineamh sa
Chaifé Liteartha ar 3.15pm ar an
Aoine. Beidh filí i dtábhairne Dick
Mack ar a haon déag a chlog ar an
Aoine mar Dhairena Ní Chinnéide,
John Liddy agus Bernard
O’Donoghue agus iad ag iomrascáil
le focail agus abairtí córacha. 

Níl deireadh fós, ná aon chuimh-
neamh air, mar beidh na scríbhneoirí
Mícheál Ó Ruairc, Maidhc Dainnín Ó
Sé agus Collette Nic Aodha ag léamh
próis agus dánta dá gcuid i Lab na
Mainistreach ar 7.45 tráthnóna Dé
hAoine. Tar éis nóin ar an Satharn
beidh an banna ceoil Avatar, deich-
niúr acu, ar na boilg i dtigh Churráin
ar an Sráid Mhór. 

Cinnte cuirfear suim ina mbeidh le
rá ag Marsha Mehran ón Iaráin  ar
6.15pm ar an Aoine i gCaifé an
Gháirdín, Sráid an Doirín, mar a
mbeidh sí dár gcur ar an eolas faoin
Iaráin sa lá atá inniu ann. 

Agus do dhaoine óga? Ar leathuair
tar éis meán lae ar an Domhnach.
beidh mórshiúl ann, lán de cheol,
spraoi, dathanna agus taispeántais le
scoláirí na mbunscoileanna idir Baile
an Fheirtéaraigh agus Abha na Scáil.
Beidh lucht grinn ar mhaidí arda
agus bannaí ceoil mar Bhanna Ceoil
Phíobairí Chuileann Uí Chaoimh
agus Banna Fífeanna agus Drumaí an
Daingin. Bíonn sé seo go diail ar fad.
Cinnte baineann níos mó ná an óige
sólás as. 

Maidin Dé Luain beidh fóram
polaitíochta agus daoine páirteach
ann mar na Teachtaí Eorpacha Seán
Kelly agus Brian Crowley, an staraí
Diarmaid Feirtéar go bhfuil ceangal
gaoil aige leis an Daingean, más fíor,
agus Dylan Heskins. Cé gurbh é ’An
tAontas Eorpach: cá bhfuil ár dtriall’
a bhí molta i dtosach, anois is é atá le
plé ná ‘An bhfuilimíd maith ár
ndóthain sinn féin a rialú?’ Cár
chuala an chaint sin cheanna? Ní ró-

MUMHAIN
NUACHT

Seoltar scéalta chuig:
nuacht@gaelsceal.ie

Joan Uí Chróinín, Maigh Chromtha, le pictiúr dá seanathair, an Dr Dónal Ó Loingsigh, na hamhránaithe Eilís Ní Shúil-
leabháin agus Eibhlís Uí Thuama a bhuaigh Corn an Dr Uí Loingsigh agus Corn Uí Fhlannagáin in 2010, agus an
ceoltóir Éilín Ní Fhlannagáin. (PIC: Ó LOINGSIGH)



12 • RÉIGIÚNACH GAELSCÉAL 
Dé hAoine, 8 Aibreán, 2011

ULAIDH
NUACHT

Seoltar scéalta chuig:
nuacht@gaelsceal.ie

shásta a bheadh An Scoláire Scairte,
Pádraig Ó Coileáin ón Muiríg leis an
lagachar san. 

Ach fan leat, beidh an fear grinn a
thug na cosa leis ó dhiabhail, ó
dheamhain agus ó dhaoine sár-naofa
an oirthir agus a chuir múisiam ar Ian
Phaisley, beidh sé sin againn ar an
Luan le hardú croí a chur orainn - cé
eile ach Abie Philbin Bowman agus é
ag méiseáil le ‘Sex, Lies and KKK,’
abhar is léir atá éirithe chuige. 

Mholfainn duit Clár na Féile a aim-
siú cúpla lá roimh an bhféile mar tá
rogha fhairsing ann agus go leor nach
bhfuil luaite anseo mar líonfadh sé
leathanach ann féin. Tá cúpla gné le
cinntiú fós ach níl aon easpa ama.
Aon duine gur mhaith leis lámh
chúnta a  thabhairt dein teagmháil le
lucht na féile ar 087 2263663.  

Scéalta Mhúscraí
Seán Ó Loingsigh

Tionscadal
spóirt agus
pobail á bhrú
chun cinn i
mBaile Bhúirne
TÁ tionscadal Halla Spóirt agus
Pobail á bhrú chun cinn i mBaile
Bhúirne agus praghas aontaithe ag
Bord Bainistíochta Choláiste Ghob-
natan le hÚdarás na Gaeltachta
maidir le suíomh 0.42 acra atá le
ceannach ar chostas €20,000.

Fuair Bord Bainistíochta Choláiste
Ghobnatan cead pleanála ó
Chomhairle Contae Chorcaí anu-
raidh chun foirgneamh míle méadar
cearnach ina mbeadh halla spóirt,
giomnáisiam agus seomraí feistis á
dtógaint ar shuíomh lámh leis an

gColáiste atá á úsáid mar chlós
sacair dos na daltaí meánscoile. Is le
hÚdarás na Gaeltachta an suíomh
atá suite cois Eastát Tionsclaíochta
Bhaile Bhúirne, agus atá ar léas ag
an gColáiste faoi láthair.

Tá meastachán fachta ag an
mBord Bainistíochta go mbeadh
costas tógála de €1.3 milliún ar an
bhforbairt agus bhuail toscaireacht
láidir spóirt ó Choláiste Ghobnatan
leis an Aire Ealaíon, Oidhreachta
agus Gaeltachta Jimmy Deenihan in
oifigí a Roinne i gCill Airne an
tseachtain seo caite chun roghanna
maoinithe a phlé leis.

Ar an dtoscaireacht a bhuail leis
an Aire bhí príomhoide Choláiste
Ghobnatan Breandán Ó Lionáird atá
mar rúnaí ar an mBord Bain-
istíochta, múinteoirí corpoideachais
an Choláiste Mickey Ned Ó Súilleab-
háin agus Pádraig Ó hIarlfhlaithe,
ball den mbord bainistíochta
Micheál Ó Críodáin, agus iar-mhúin-
teoir gairmthreorach na meánscoile
- an comhalta áitiúil ar Bhord Údarás
na Gaeltachta, Micheál Ó Scanaill.

Iar-chomhghleacaithe spóirt a bhí
ag bualadh le chéile ós rud é gur
bhuaigh Jimmy Deenihan agus
Mickey Ned Ó Súilleabháin boinn
uile-Éireann sa pheil le foireann
Chiarraí in 1975 agus bhíodar beirt
mar ábhair mhúinteoirí cor-
poideachais i dteannta Phádraig Uí
Iarfhlaithe i gColáiste
Thuamhumhan sna 1970í. Bhí cei-
thre iar-imreoir contae i láthair ag an
gcruinniú mar go raibh Micheál Ó
Scanaill ar fhoireann peile Chorcaí a
bhuaigh craobh na hÉireann in 1973,
agus d'imir an Críodánach mar chúl
báire do Chorcaigh deich mbliana
dár gcionn.

"Bhí sé ana-bháúil don togra," a
dúirt Breandán Ó Lionáird. Tugadh
litir don Aire chun cás an Halla
Spóirt a leagan amach. Ba í an Roinn
Oideachais a mhol go gcuirfí an
halla ar fáil nuair a deineadh
tuarascáil faoi áiseanna an Choláiste

sa bhliain 2000.
Níl aon áis chuí spóirt faoi dhíon

ag an mheánscoil ó dhún Coláiste
Íosagáin in 1989, an bhliain gur
comhnascadh an Coláiste le Gairm-
scoil Ghobnatan. Cé go raibh
iniúchadh á dhéanamh maidir leis
an mheánscoil a athlonnú i
gColáiste Íosagáin ó cheannaigh
Údarás na Gaeltachta an sealúchas
in 1998, tá cinneadh déanta ó shin
go bhfanfaidh an mheánscoil mar a
bhfuil sí faoi láthair i mBaile
Bhúirne.

Tá suas le 20 dalta ó cheantar Chill
Airne ag freastal ar Choláiste Ghob-
natan, chomh maith le daltaí ó
cheantar Mhaigh Chromtha ar an
dtaobh thoir agus an mhórchuid dal-
taí ó cheantar na Gaeltachta. Táthar
ag cur béime ar an bpointe gur halla
pobail atá i gceist chomh maith leis
an áis spóirt ós rud é go mbeifear ag
brath ar mhuintir na háite an
foirgneamh d'úsáid chun costais
reachtála na háise a chlúdach.

Tuigtear de thoradh an chruin-
nithe leis an Aire go bhfuiltear chun
fiosrú a dhéanamh maidir le
maoiniú a chur ar fáil don dtion-
scadal ó Roinn na Gaeltachta agus ón
Roinn Oideachais.

Dhá chomórtas
amhránaíochta
le reachtáil san
Ionad Cultúrtha
REACHTÁLFAR dhá chomórtas
amhránaíochta - ceann ar an sean-
nós agus ceann eile d’amhráin
nuachumtha - san Ionad Cultúrtha i
mBaile Bhúirne Dé Sathairn an 16
Aibreán.

Is í seo an tríú bliain go bhfuil an
comórtas á reachtáil ag an Ionad
Cultúrtha agus tá Corn an Dr Uí

Loingsigh agus Corn Uí Fhlanagáin
le bronnadh ar na buaiteoirí arís i
mbliana.

Ba iad na ceoltóirí áitiúla Éilín Ní
Fhlannagáin agus a deartháir Jim a
dheonaigh Corn Uí Fhlannagáin don
gcomórtas amhránaíochta
nuachumtha i gcuimhne a dtui-
smitheoirí, na hamhránaithe Aigh-
neacháin agus Nóra. Is í Éilín an t-
orgánaí i Séipéal Bhaile Bhúirne agus
tá Jim mar Ollamh le hAntraipeo-
laíocht in Ollscoil Dheisceart Missis-
sippi i Meirceá.

Is i gcuimhne an dochtúra leighis
Dónal Ó Loingsigh ó Bhaile Bhúirne
atá an comórtas amhránaíochta ar
an sean-nós. Bhí an Dr Ó Loingsigh
chun cinn in athbheochan na
Gaeilge agus an chultúir i gceantar
Mhúscraí i dtús na haoise seo caite
agus ba iad a gharchlann ó Mhaigh
Chromtha a bhronn an corn ar lucht
Aonach Ceoil Bhaile Bhúirne nuair a
reachtáladh comórtas dá leithéid ag
an bhféile úd sna 1970í.

Bhí gariníon leis an nDr Ó
Loingsigh, Joan Uí Chróinín, agus
Éilín Ní Fhlannagáin i láthair nuair a
sheol an tIonad Cultúrtha comórtas
amhránaíochta na bliana seo.

Bronnfar Corn an Dr Uí Loingsigh
agus €200 ar bhuaiteoir an chomór-
tais amhránaíochta ar an sean-nós,
agus beidh duais €100 le fáil ag an
amhránaí sa dara háit. Bainfidh
buaiteoir na n-amhrán nuachumtha
Corn Uí Fhlannagáin agus duais air-
gid €100.

Is ar a 2.00 Dé Sathairn an 16
Aibreán a chuirfear tús leis an
gcomórtas amhránaíochta. An oíche
roimh ré beidh an boscadóir Christy
Leahy agus an veidhleadóir
Caoimhín Valelly ar stáitse san Ionad
Cultúrtha ag ceolchoirm a thosnóidh
ar a 8.30.

Óg-Ógras Thrá Lí
ar siúl arís 
Oisín Mac Donncha 

BEIDH Óg-Ógras Thrá Lí ar siúl arís
an Aoine seo ag Clubtheach Aib-
histín de Staic, Páirc Uí Chonghaile,
Trá Lí idir 7.30 agus 8.30 ar an Aoine
tar éis an tseisiúin idir 6.30 agus
7.30. 

Buaileann an club le chéile gach
Aoine.

Tugann Club Ógras deis do
dhaoine óga idir 8 agus 12 bliain
d'aois a gcuid Gaeilge a chleachtadh i
dtimpeallacht thaitneamhach. Faoi
láthair tá 45 ball ag an Ógras. Beidh
roinnt cluichí ar siúl an tseachtain
seo. Má bhíonn an aimsir go maith,
imreofar cluichí iománaíochta agus
peile. Muna mbíonn an aimsir go
maith beidh roinnt cluichí foirne
agus comhoibrithe sa halla.  

Tá rannpháirtíocht an-tháb-
hachtach don Ógras. Tuigeann siad
nach bhfuil gach duine 'spórtúil'
agus cuireann siad cluichí eile ar fáil
ina bhfuil rannphairtíocht agus
comhoibriú an-láidir.

Tá costas €10 sa bhliain ar bhall-
raíocht den Ógras. Tá tuilleadh
eolais ar fáil ó mumhan@ogras.ie nó
is féidir glaoch a chur ar 087
2194992.

Captaen fhoireann sacair faoi 14 Pheileadóirí an tSuláin, Pádraig Ó Críodáin, le Corn Shraith na mBuachaillí Scoile
Iarthar Chorcaí (Roinn a hAon) a bhuaigh foireann Mhúscraí. Ina theannta tá ardscórálaí na foirne Maidhc Ó Duinnín,
agus a dtraenálaithe Pádraig Ó Céilleachair agus Abán Ó Ríordáin.  (PIC: Ó LOINGSIGH)

Cairéal Charraig
Art diúltaithe
le hAnton Mac Cába

DHIÚLTAIGH An Bórd Pleanála
cead athchoinneála agus
diansaothraithe ar chairéal i
nGaeltacht Dhún na nGall. Is ag an
Duibhleann Riach, sé chiliméadar ón
gCarraig Art, atá an cairéal seo.

Dhiúltaigh Comhairle Chontae
Dhún na nGall cead athchoinnéala
don chairéal in 2001 agus 2007. Ain-
neoin sin, lean an obair ann. Ní
dhearna Comhairle Chontae Dhún
na nGall smachtú ar an bhforbairt
nár údáraíodh. Anuraidh, thug an
Chomhairle cead athchoinneála
agus diansaothraithe.

Chuaigh beirt agóideoir chuig an
Bhórd Pleánala. Dar leo go raibh
cúirt le cur ar an úinéir. Leis, bhí
ceist faoi chead ó dhaoine go raibh
suim acu i dtalamh comónta. 

Dhiúltaigh An Bord cead ar chei-
thre bhonn; gur forbairt neamhc-
headaithe é, mar gur theip ar na
húinéirí é a chlárú faoi Acht 261 den
Acht Pleanála agus Forbartha, 2000;
go ndiúltaíonn an dlí Eorpach cead
pleanála a thabhairt ina leithéid de
chás; nach raibh an mheasúnacht
tionchar timpeallachta sásúil; agus
go raibh an baol ann go dtruailleofaí
srutháin.

Ba le J&F Doherty Quarries an
cairéal. Is iad John agus Fergal
Doherty ón gCarraig Art na
stiúrthóirí ar an chomhlacht. Is le
John Doherty 80% den chomhlacht,
agus le Fergal Doherty an 20% eile.

Is don bhliain 2008 na cuntais is
déanaí. Rinne an comhlacht brabach
€35,572 don bhliain.

Cumann Chluain
Ard ar oscailt Dé
Sathairn
Meadhbh Ní Eadhra

TÁ sé fógartha go mbeidh Cumann
Chluain Ard i mBéal Feirste ar
oscailt oíche Dé Sathairn as seo
amach, chomh maith leis na
gnáthoícheanta eile. Bhí an cumann

ar oscailt oíche Luain, Déardaoin
agus Aoine le tamall anuas ach
mhothaigh lucht an chumainn go
raibh gá le hoíche eile.

“Tá éileamh maith ar an
gcumann agus mheas muid go
raibh pobal mór go leor ann le
hoíche eile a chur ar siúl,” a deir
Caoimhe Ní Chathail. Bíonn
Caoimhe ag teagasc sa Chumann
agus deir sí go bhfuil sraith
oícheanta ceoil beartaithe don chu-
mann fosta, uair sa mhí.

“Beidh an chéad oíche cheoil ar
siúl ar an Satharn 16 Aibreán,” ar sí.
“Oíche na mban óg an teideal a
bheidh air agus beidh mé féin,
Róise Nic Corraidh agus cúpla
duine eile ag ceol mar chuid den

ócáid.”
Is féidir tuilleadh eolais faoi Chu-

mann Chluain Ard a fháil ach scairt
a chur ar 0789933834.

Fiosrúchán fá
Mhúinteoirí in
Óstán
Eoin Mc Garvey

TÁ iarbhall de Choiste Gair-
moideachais Chontae Dhún na
nGall ag lorg fiosrúcháin i ndiaidh
thar €5,000 bheith caite an tseach-

tain seo caite ar lóistín do scór go
leith múinteoir in ostán cúig réalta i
dTír Chonaill.

Chaith príomhoidí agus leas-
phríomhoidí as scoileanna dara
leibhéal sa chontae dhá oíche ag
stopadh in Óstan Solas Lough Eske
taobh amuigh de Bhaile Dhún na
nGall le linn comhdháil dhá lá.

Tá bunchostas de €185 san oíche
ag baint le lóistín agus bricfeasta do
dhuine aonair san óstán ard-
chaighdeáin seo agus in ainneoin
an mhíshuaimhnis i measc ion-
adaithe poiblí fán airgead a
chaitheamh, deir an Coiste Gair-
moideachais go bhfuil siad sásta go
bhfuair siad conradh maith. Ag
brath ar an seomra thig le ráta oíche

do dhuine amháin bheith chomh
hard le €1,624 má tá tú ag iarraidh
stopadh i seomra an uachtaráin,
luach a bhí fógartha ar shuíomh
idirlín an óstáin an tseachtain seo.

Deir Seán McEniff, iarrbhall den
Choiste Gairmoideachais, go
gcaithfear fiosrúchán a dhéanamh
fán chinneadh comhdháil mar seo a
bheith in óstán cúig réalta. Deir sé
gur droch-chinneadh a bhí ann in
am a bhfuil múinteoirí ag cailleadh
a gcuid postanna.

Deir Maor an Chontae, an
Comhairleoir Cora Harvey (SF), gur
chuir an caitheamh airgid mór seo
iontas uirthi ach dúirt go raibh sí
cinnte gur comhdháil fhiúntach a
bhí ann.

Is í Mary Ann Kane atá ag fei-
dhmiú mar phríomhfheidhmean-
nach ar an Choiste Gairmoideachais
agus dúirt sise an tseachtain seo
gur roghnaigh siad Óstán Solas
Lough Eske le freastal ar mhúin-
teoirí a bhí ag teacht as gach páirt
den chontae.

Réalta spóirt ar
cuairt ar
Ghaelscoil na
Speiríní 
Meadhbh Ní Eadhra

AG ócáid i nGaelscoil na Speiríní ar
na mallaibh, tugadh seans do na
páistí eolas a chur ar ghné ar leith
de chultúr spóirt na hÉireann, mar
atá na cluichí idirnáisiúnta de
chuid Chumann Lúthchleas Gael,
nuair a thug Aisling Ní Ghruagáin,
aintín le beirt daltaí, cuairt ar an
scoil. D’imir Aisling ar son na
hÉireann i Sraithchomórtas Pheil
Chomhrialacha na mBan 2010.
Thuill Aisling, a bhí páirteach sa

chomórtas san Iodáil, gradam
laoch imeartha an ilchomórtais as a
cuid dianiarrachtaí. Ar ndóigh bhí
Lara Ní Ghribín, múinteoir i
nGaelscoil na Speiríní, ar dhuine
den deichniúr imreoirí Ultacha a
roghnaíodh le hionadaíocht a
dhéanamh ar son na hÉireann ar
Phainéal Camógaíochta/Camá-
naíochta na hÉireann 2010. Choin-
nigh Éire an chraobh le bua mór:
Éire 6-9 Albain 2-2. 

“Déanaim comhghairdeas leo
sin uile a roghnaíodh ar Phainéal
Camógaíochta/Camánaíochta na
hÉireann i mbliana.  Is mór an
onóir ionadaíocht a dhéanamh ar
do thír féin. Is ambasadóirí camó-
gaíochta den scoth ar son a gcon-
taetha féin gach imreoir a rogh-
naíodh ar phainéal na bliana seo
agus tá gradam faighte acu as
feabhas a gcuid taispeántas i rith
na bliana,” a dúirt Uachtarán an
Chumainn Chamógaíochta, Joan
O’Flynn, agus í ag caint ar
Phainéal Camógaíochta/Camá-
naíochta na hÉireann i mbliana.

Níl aon amhras ach go bhfuil an
moladh seo tuillte ag na himreoirí
uile as a mbuanna imeartha, go
háirithe Lara Ní Ghribín. Léirigh
daltaí Ghaelscoil na Speiríní a dta-
caíocht dá múinteoir Lara nuair a
rinne siad Garda Onóra di ar lá a
pósta i mí Iúil 2010.

Tá Gaelscoil na Speiríní, atá
suite i mBaile na Scríne i nDoire
Theas, ag dul ó neart go neart i
gcónaí.

Seo chugainn
Fleadh Cheoil
Dhoire!
Meadhbh Ní Eadhra

BEIDH Fleadh Cheoil Dhoire ag
tosú ar an gCéadaoin seo chugainn,
13 Aibreán, agus leanfaidh sé ar
aghaidh go dtí an 17 Aibreán, i
gCultúrlann Uí Chanáin i gCathair
Dhoire. Chomh maith leis an Lá
Teanga ar an gCéadaoin, beidh an
comórtas don Chomhrá Ghaeilge ar
siúl ar an Satharn 16 Aibreán. An
rud atá i gceist sa chomórtas seo ná
go mbeidh na hiarrthóirí ábalta
comhrá ginearálta a dhéanamh leis
an scrúdaitheoir agus dán nó scéal
beag a rá ag an deireadh. Tabharfar
marcanna do chruinneas agus lío-
facht, d’eolas agus don dán nó scéal.
Tá cúig aoisghrúpaí éagsúla ann,
siad sin faoi 9, faoi 11, faoi 13, faoi 15
agus faoi 18. Sa Roinn Eolais ba
chóir go mbeadh eolas ag páistí faoi
9 ar Chomhaltas, ag páistí faoi 11
agus faoi 13 ar Chomhaltas agus An
Cumann Lúthchleas Gael, ag páistí
faoi 15 agus 18 ar Chomhaltas, An
Cumann Lúthchleas Gael, Glór na
nGael, Raidió na Gaeltachta agus
TG4.

Ní gá ach go mbeadh eolas
bunúsach ag na daltaí. Is é £3 an
duine an praghas iontrála atá i
gceist. Má tá tuilleadh eolais de
dhíth, is féidir teagmháil a
dhéanamh le ciara Nic Lochlainn ar
(028) 71264132 nó bualadh isteach
sa Chultúrlann.

Ag ócáid i nGaelscoil na Speiríní i mBaile na Scríne i nDoire Theas ar na mallaibh, tugadh seans do na páistí eolas a chur ar ghné ar leith de chultúr spóirt na hÉire-
ann, mar atá na cluichí idirnáisiúnta de chuid Chumann Lúthchleas Gael, nuair a thug Aisling Ní Ghruagáin, a ndearna ionadaíocht ar son na hÉireann i Sraith-
chomórtas Pheil Chomhrialacha na mBan 2010 agus atá ina haintín ag beirt daltaí, cuairt ar an scoil. Bhí Lara Ní Ghribín, múinteoir ó Ghaelscoil na Speiríní, ar
dhuine den deichniúr imreoirí Ultacha a roghnaíodh le hionadaíocht a dhéanamh ar son na hÉireann ar Phainéal Camógaíochta/Camanaíochta na hÉireann 2010.

D'éirigh go hiontach maith le Craobh Abair, comórtas cainte poiblí a reáchtáil Gael Linn i Leabharlann Uí Fhiaich i
gcathair Ard Mhacha. Ursula Uí Dhonnaile agus Seán Ó Maoilsté a bhí ag moltóireacht. Seo thíos liosta na mbuaiteoirí,
na scoileanna ina bhfuil siad agus na hábhair a phléigh siad. Roinn A: Chéad áit - Caitríona Nic an Fhiannlaí, Coláiste
Ard Feá, Muineachán, Cruachás na mBan.  Dara háit - Adrian Ó Dufaigh, Coláiste Ard Feá, Muineachán, Na Meáin Chu-
marsáide. Roinn B: Chéad áit - Oisín Mac Aoidh, Coláiste Cholmáin, Doimhneacht. Dara háit - James Meehan, Scoil na
Mainistreach - An X Factor.  Roinn C: Chéad Áit - Conchúr Ó hÓgáin, Scoil na Mainistreach - An X Factor. Dara háit  -
Séamas Mac Geogh, Scoil na Mainistreach - Tá an saol seo ina phraiseach.

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

D’oscail an t-aisteoir Mary McEvoy an deireadh seachtaine do mhná sa Chlochán
Liath nuair a ghearr sí an ribín. Sa phictiúr léi tá an Méara, an Comhairleoir Cora
Harvey, an Comhairleoir Marie Therese Gallagher, an leas-Mhéara Geraldine Bon-
ner,  Michelle Bonner, agus Méara na Rosann, Bridie Sharkey. (PIC: EOIN MC GARVEY)

Scoil Náisiúnta Chrois ar Loch, buaiteoirí an chomórtais ealaíne a reáchtáil Glór Bhréifne i Seirbhís Leabhar-
lainne an Chabháin. I láthair chun an gradaim a fháil bhí, ó chlé: Chloe O'Reilly, Stephan O'Callaghan, Joey
Kelly, Muireann Cusack, Amber Kelly, Keenan Kelly, Jack Kelly, Conor Byrd, Seán Briody, Patrick Lynch, Killian
Reilly agus Róisín Cusack Smith. Ar cúl, ó chlé: Siobhán Lynch, Pádraig O'Gunnigan, Evelyn Keogh, Carmel
Cusack Smith, Paddy O'Reilly (Méara an Chabháin) agus Evlyn Brady (Glór Bhréifne). (PIC: ADRIAN DONOHOE)

'Aisling Gheal' - lucht Scéim Forbartha Amhránaíocht Mhúscraí - na hamhránaithe Eibhlís Uí
Thuama, Máire Ní Chéileachair, an riarthóir Liadh Ní Riada agus Eilís Ní Shúilleabháin, a
reachtáil oíche amhránaíochta san Ionad Cultúrtha le déanaí.  (PIC: Ó LOINGSIGH)

Daltaí as Scoil Náisiúnta Bhaile an Bhaile Mheánaigh a chuir amhráin i láthair le linn Cheolchoirm
na nÓg i mBaile Locha Riach le linn Fhéile Raifteirí: Cúl, clé-deas: Sarah Cronin (múinteoir),
Nicky Cahill, Sarah McInerney, Ciara Callanan, Erin McInerney, Deirdre Dolan (príomhoide).
Chun tosaigh: William Finnerty.

Comhghairdeas le scoláirí Scoil Naomh Aingeal, Caisleán an Bharraigh a bhuaigh Gradam Sheo-
saimh Mhic Gabháin i bhFéile Scoildrámaíochta Chonnacht i nGaillimh. Sa phictiúr, chun
tosaigh: Niamh Thóibín, Lauren Ní Mhóra, Caitríona Ní Nualláin, Lydia Garey, Hannah Seex,
Eibhlín Nic Giolla Chomhaill, Cáit Ní Sheoinín. Ar cúl: Orlaith Ní Chondáin, Louise Ní Ghaibhín,
Laoise Ní Neachtain, Annie Ní Shioráin, Máire Ní Mhaonaile, Colleen Ralph agus an múinteoir
Róisín Uí Chogáin. (PIC: JOY HEVERIN)

Gaelscoil Riabhach a chuir dráma i láthair le linn Cheolchoirm na nÓg i mBaile Locha Riach le
linn Fhéile Raifteirí: Cúl, clé-deas: Laura Ní Dhubhghaill, Saoirse Ní hAinin, Brian Ó Meacháin
(múinteoir), Malachaí Mac Cormaic, Eobhan Ó Baircéir, Breandán Ó Curraoin.

Níor stop na milliúin focal
cáinte lucht fornirt riamh 
Eoghan Ó Néill

SHÍLFEÁ ar fhianaise na
seachtaine seo caite nach
raibh duine ar bith sa tír i
bhfách le dúnmharú
Ronan Kerr. 

Bhuel bhí agus tá.
Tá na céadta duine i bhfách leis.
B’fhéidir míle nó beirt. 
I roinnt ceantracha sa Tuaisceart

tá daoine ann ar mhór leo é. 
Agus ní athróidh na milliúin focal

cáinte an fhíric sin.
Seachas a bheith ag aithint gur

ann do na daoine seo agus a bheith
ag iarraidh dul i mbun plé leo ní
bhfuaireamar le seachtain anuas ach
daoine ag sárú ar a chéile chun na
marfóirí a dhamnú agus chun
maíomh as gaiscíocht Ronan Kerr.

Ní miste dom ceachtar a
dhéanamh. 

Fear óg misniúil ba ea Ronan Kerr.
Gael.
Cáintear a dhúnmharú agus os

ard.
Ach seachas muid uilig aontú lena

chéile faoi cé chomh héagórach, do-
chosanta is barbartha is a bhí an
marú  seo tá sé in am cur arís eile leis
na hiarrachtaí chun plé le grúpaí
easaontacha Poblachtacha agus le
lucht a dtacaíochta.

Nó leis an scair sin acu atá
tiomanta ag an pholaitíocht.

Cáineadh na grúpaí seo go mion is
go minic le seachtain anuas.

Ach is eol dúinn uilig nach mbei-
dh tionchar ag aon cheann de na rái-
tis sin ar na marfóirí ná ar lucht a
dtacaíochta.

La Mon? An Abercorn? Aoine na
Fola? Inis Ceithleann?

Cáineadh an tIRA ó cheann ceann
na tíre agus níos faide i gcéin ach
níor athraigh sé a ndearcadh ná
dearcadh an phobail sin a thacaigh
leo. 

Níor stop arm na Breataine ná an
RUC de bheith ag marú is ag céasadh
mar gheall ar an cháineadh a rin-
neadh orthu sin. 

Agus níor chuir na milliúin focal
de cháineadh stop le huafáis an UVF
is an UDA. 

An fear óg a luigh sa salachar faoi
charr Ronan Kerr an tseachtain seo
caite ag cinntiú de go raibh an 500
gm de Semtex curtha aige san áit is
mó ina ndéanfadh sé dochar,
feiceann seisean agus na daoine a
thacaíonn leis, feiceann siad an
domhan ar shlí eile.

Dar leo sin gurb ionann an PSNI is
an RUC. Creideann siadsan go bhfuil
sé de cheart ag Éireannach ar bith ag
am ar bith cogadh a chur má tá
oiread is saighdiúir amháin de chuid
na Breataine sa tír seo. 

I ndomhan s’aige tá an pobal aon-
tachtach ag dul a ghlacadh le
hÉirinn Aontaithe agus tá rialtas na
Breataine – a dhiúltaigh don IRA le
40 bliain – ag dul Éire Aontaithe a
éascú mar gheall ar fheachtas an
Fhíor-IRA.

Síleann seisean gur gá dó dul i
muinín an ghunna ar mhaithe le
haird a tharraingt ar na scórtha cime
easaontach atá faoi ghlas. 

Na hargóintí sin, agus tuilleadh

mar iad, atá ag spreagadh na n-
easaontóirí Poblachtacha is a lucht
tacaíochta. 

Agus caithfidh muidne, nach n-
aontaíonn leo, plé leo. Chun a gcás a
éisteacht.

Chun dúshlán a n-argóintí a thab-
hairt.

Chun straitéisí malartacha a mho-
ladh dóibh. 

Tá sé thar a bheith deacair
déanamh amhlaidh nuair nach
bhfuil gluaiseacht pholaitiúil acu. 

Ach tá bealaí ann chuige agus
caithfear tabhairt faoi arís is arís

eile. 
Rachaidh lucht slándála ar

aghaidh ag déanamh an ruda a
dhéanann siadsan. 

Thiocfadh dó go ndéanfadh siad
dochar do na grúpaí easaontacha
seo. 

Nó b’fhéidir nach ndéanfadh. 
Ach sa deireadh beidh plé le

déanamh leis an scair sin acu atá
tiomanta ag an pholaitíocht. 

Dá luaithe a chuirtear tús lena lei-
théid is amhlaidh is fearr. 

Ar an drochuair beidh sé rómhall
do Ronan Kerr. 

Ba as Iarthar Bhéal Feirste d’athair
Ronan, Brian. 

Fuair Brian Kerr bás mar gheall ar
ailse trí bliana ó shin. 

Bí cinnte gur thuig Ronan óna
athair nach raibh an RUC geanúil ar
náisiúnaigh ná ar Chaitlicigh. 

Agus b’amhlaidh ba mhó an mis-
neach aige mar sin dul isteach sa
phéasfhórsa a tháinig in áit an RUC. 

Glacaim leis gur mheas Ronan,

faoi mar a mheas na céadta náisiú-
nach eile, gurb é an tslí is fearr le
cinntiú go mbeadh an PSNI
neamhsheicteach, oscailte do
Ghaeil, is cothrom do gach dream,
ná dul isteach sa PSNI mar Ghael
agus mar náisiúnach agus mar
Chaitliceach agus riar ar an phobal
ar fad.

Rogha nach raibh ag na glúnta de
náisiúnaigh as Béal Feirste, as Doire,
nó as an Ómaigh  arbh éigean dul
isteach i bpéasfhórsa Nua-Eabhrac
nó Sydney cionn is nár mhothaigh
siad ar a gcompord ag dul isteach sa
phéasfhórsa sa bhaile. 

Tá an RUC imithe.
Cuid den stair anois iad. 
Agus cé nach bhfuil an PSNI foirfe

ná baol air go fóill tá tacaíocht tuillte
aige.

Ar íoróiní an tsaoil creidim gurb é
an rud is suntasaí a tháinig ó dhún-
mharú Ronan Kerr ná gur threisigh
sé an gaol idir náisiúnaigh agus an
PSNI. 

Ar íoróiní an tsaoil creidim
gurb é an rud is suntasaí a
tháinig ó dhúnmharú
Ronan Kerr ná gur
threisigh sé an ghaol idir
náisiúnaigh agus an PSNI. 

Aontaithe ag tórramh an Chonstábla Ronan Kerr. Ón chlé, Uachtarán Shinn Féin, Gerry Adams, an Taoiseach Enda Kenny, LeasChéad-Aire Martin McGuinness
agus Céad-Aire an Tuaiscirt, Peter Robinson ag fanacht taobh amuigh den Eaglais Chaitliceach i mBéarach, Co. Thír Eoghain.  (PIC : EAMONN FARRELL/PHOTOCALL IRELAND)

Bancbhriseadh na hÉireann 
Aindrias Ó Cathasaigh

CHONAIC muid uilig na
milliúin galún d’uisce dá
bpumpáil isteach in
imoibreoir núicléach
Fhucúisíme an mhí seo

caite. Is dóigh gur chuir an iarracht
chontúirteach seo idir fhaitíos is
amhras orainn, gan aon dóchas go
n-éireodh léi an tubaist thoc-
saineach a sheachaint. Chuirfeadh
an chaibidil is deireanaí i scéal
uafáis na mbancanna abhus an
smaoineamh céanna i do cheann.

Ní gá a bheith i do shaineolaí
airgeadais le tuiscint céard is tástáil
struis ann: bain lúbadh as maide go
bhfeicfidh tú. Má chuireann tú thar
a fhulaingt é, brisfidh sé agus beidh
ort maide nua a fháil.

Bhris córas baincéireachta na
hÉireann ina chipíní faoin strus
cupla bliain ó shin. Ach seachas
córas nua a fháil, tá sreang agus glae
agus téip ghreamaitheach curtha
timpeall an tseanchórais le súil go
gceilfear na mantanna. Níl aon
mhaith ann, áfách, mar tugann sé
uaidh nuair a thagann aon bhrú air.

Fuair muid amach an tseachtain
seo caite go gcosnóidh sé €70 bil-
liún orainn cuma na maitheasa a
chur air anois. Is deacair an leagan
oifigiúil a chreidiúint, go bhfuil tóin
an duibheagáin bainte amach faoi
dheireadh. Chuala muid an port sin
cheana, agus tá a fhios againn go
bhfuil níos mó fáinní san ifreann
seo ná a shamhlaigh Dante ariamh.

Ní thagann na míolta ina n-aonar,
agus beidh ar an stát na bancanna ar
fad a ghlacadh ar láimh. Na boicíní
ar fad a mhol an fhiontraíocht
phríobháideach go hard na spéire, a
d’fhógair an stát amach as a bhfear-
ann tráchtála féin, is beag an mhoill
a bhíonn orthu ag gabháil faoina
choimirce nuair is crua dóibh é.

Ach más linne anois iad na ban-
canna seo agus ré úr ag gealadh
chugainn, ba chóir comórtas poiblí
a reachtáil len iad a athbhrandáil.
D’fheilfeadh Banc Ainnis na hÉire-
ann mar ainm, cuir i gcás, nó Banc-
Bhréantas Éireann, b’fhéidir? Má
mheascann tú AIB agus EBS
faigheann tú BABIES, ach ní léir go
mbeidh an pósadh seo torthúil
thairis sin.

Tá Fianna Fáil ar an bhfaraoir
géar, díbrithe ag na vótóirí, agus
Brian Lenihan ina Oisín i ndiaidh
na bhFiann ag cosaint na Páile
dóibh. Ach maireann a gcraobh ar
fhál na baincéireachta. Thar éis na
sáraíochta ar fad, tá Fine Gael is an
Lucht Oibre ag cloí go docht leis an
tús áite do na bancanna ar chuile

shórt eile. 
Cibé páirtithe atá sa rialtas, is iad

lucht an airgid atá i gceannas.
Tá ár ndlíthe is ár gcroíthe briste

ag na bancanna, agus brisfidh siad
an tír féin mara n-athraítear cúrsa
go beo. Nuair a deir maistín na
scoile nach bhfuil aon rogha agat
ach tuilleadh airgid a thabhairt dó,
seans go ngéillfidh tú le súil go lig-
fidh sé leat feasta. Ach nuair a tha-
gann sé ar ais aríst is aríst eile, tá sé
in am fód a sheasamh agus diúltú
dó.

Polasaí cúramach tíosach a
bheadh anseo i ndáiríre. Más fíor
nár cheart airgead nach bhfuil
againn a chaitheamh, nár cheart
luach saothair a thabhairt ar an
meargántacht, nár cheart go n-

éalódh daoine ó thorthaí a gcuid
míghníomhartha, is cóir éirí as tar-
rtháil na mbancanna. Agus b’fhearr
é a dhéanamh anois ná fanacht go
gcuirfear iachall orainn é a
dhéanamh thar éis breis airgid a
chur ar an tine.

Is fánach a bheith ag súil le cab-
hair ó lucht ceannais na hEorpa. Tá
cos curtha i dtaca acu gurb iad na
cáiníocóirí a choinneos bancanna
na hEorpa ar snámh agus nach
bhfulaingeoidh na hamhantraithe
airgid. Laghdóidh siad de bheagán
an ráta úis ar a bpunt feola, ach ní
bheidh ann ach an gadaí ag fágáil
do sparáin agat agus é falmhaithe
aige.

Má dhíscríobhann muid an bille
do-íoctha seo, ní gníomh frithEor-
pach a bheas ann ach a mhalairt.
Bhí muintir na Gréige sa gcás céan-
na linn, agus is gearr uaidh muintir
na Portaingéile is tíortha eile. Níl
aon tír nach bhfuil an gnáthphobal
ag íoc as mí-éifeacht lucht gaimbín,
agus d’fhéadfadh diúltú uainne tús
a chur le diúltú coiteann is cruth
nua ar chúrsaí eacnamaíochta.

Ba é an rud ba thrócairí na ban-
canna nimhe seo a ligean i léig. Ní
dháilfidh siad an t-airgead seo uilig
ar fud an gheilleagair, ach ar bhan-
canna eile thar lear den chuid is
mó. Fiú má chuirtear beagán de
amach ar iasacht, ar éigean a bhain-
feas sé na haiteacha cuí amach.

Ba cheart tosaí aríst agus foras
nua a thógáil ó bhonn le acmhainní
a roinnt i gceart. Níl call leis an
idirghabhálaí: má tá dream ag iar-
raidh obair fhiúntach riachtanach a
dhéanamh, tugtar dóibh an méid is
gá. 

Bheadh an modh díreach míle
uair ní b’éifeachtaí ná conairí cama
casta na mbaincéirí.

Ach bheadh sin iomlán neamh-
phraiticiúil, a scairtfeas lucht
cosanta an tseanchórais. Go
deimhin, ní bheadh sé saor ó
lochtanna is fadhbanna, ná baol air. 

Ach arbh fhéidir le rud ar bith a
bheith chomh neamhphraiticiúil
leis an robáil atá ar siúl ag na ban-
canna?

Ach más linne anois iad na
bancanna seo agus ré úr ag
gealadh chugainn, ba chóir
comórtas poiblí a reachtáil
len iad a athbhrandáil.
D’fheilfeadh Banc Ainnis
na hÉireann mar ainm, cuir
i gcás, nó Banc-Bhréantas
Éireann, b’fhéidir? Má
mheascann tú AIB agus
EBS faigheann tú BABIES,
ach ní léir go mbeidh an
pósadh seo torthúil thairis
sin.

An bhfuil ár ndóthain measa againn ar an nádúr?

Bernie Ní Fhlatharta 

IS cuma cé mhéad uair a fheicfidh
tú pictiúir ar an teilifís nó a léifidh
tú tuairisc sna nuachtáin faoi
thubaistí ar fud an domhain, is
scéal pearsanta a théann i bhfei-
dhm ort.

Níl bananaí le fáil san Astráil tar
éis na dtuilte a bhí in iarthar na tíre

ag tús na bliana.
Tá cuid ar díol ach tá siad gann

agus daor. Is aisteach gur rud
fánach mar seo a thugann tuiscint
ar an gcaoi a ndéanann tubaiste
athrú ar shaol daoine atá ina gcónaí
na mílte míle ón áit inár tharla na
tuilte.

Ar ndóigh, bhí rudaí i bhfad níos
measa do na daoine a bhí ina gcónaí
sa chuid sin den Astráil inar tharla
na tuilte. 

Chonaic muid ar an nuacht é.
Chaill daoine a gcuid tithe, a gcuid
maoine agus is deacair a chreidiúint
nár cailleadh ach deichniúr ar fad.

Chuir na tubaistí ar fad ar fud an

domhain le gairid ag smaoineamh
mé nach bhfuil ár ndóthain measa
againn ar an nádúr. 

Ag deireadh an lae is é atá í
gcumhacht.

Agus ceapann cuid againne gur
muidne, na daoine, atá i gceannas!

Déanann muid neamhshuim den
saol agus dár dtimpeallacht agus is
é an trua é sin.

Bhí mé ag seirbhís i Las Vegas
tríocha bliain ó shin a bhí ag treib-
heanna Indiacha (iad siúd i
Meiriceá) le buíochas a thabhairt
don Nádúr. 

Ceiliúradh álainn a bhí ann a
mhair cúpla uair an chloig ach a
thug le fios go bhfuil an-mheas acu-
san ar an nádúr agus ar a dtimpeal-
lacht. 

Is é an tragóid sa scéal sin nach
raibh - agus nach bhfuil - an meas
céanna ar na treibheanna sin agus
go raibh iallach orthu cónaí ar
reservations, rud a chuir deireadh
le go leor de na traidisiúin a bhí acu
agus a chuir go leor acu ar an ól.

Bheadh go leor le foghlaim
againn ó threibheanna a thugann
ómós don nádúr.

Deirtear go bhfuil treibheanna
nach bhfuil aon aithne orthu fós
agus má bhíonn an t-ádh leo fan-
faidh siad i bhfolach agus ní bheidh
seans againne iad a scrios lenár
gcuid tinneas, modhanna agus
drochmheas ar an saol.

Is é an tragóid sa scéal sin
nach raibh - agus nach
bhfuil - an meas céanna ar
na treibheanna sin agus go
raibh iallach orthu cónaí ar
reservations, rud a chuir
deireadh le go leor de na
traidisiúin a bhí acu agus a
chuir go leor acu ar an ól.

Rúnaí Cúnta sa Roinn Buiséad, Cánach agus Eacnamaíochta, Michael McGrath, ag an Roinn Airgeadais chun
tuairisceán an státchiste do dheireadh mhí an Mhárta 2011 a fhógairt. (PIC: LEON FARRELL/PHOTOCALL IRELAND)

Cad a deir sibh?
Claire Fitzpatrick.

MAIDIR leis an scéal
“Banríon Shasana
níos Gaelaí ná Páir-
tithe Polaitiúla na
hÉireann” ó eagrán

10 de Ghaelscéal, bhí an méid seo le
rá ag James, “Níl an cuid is mó ar
shuíomh Comhairle Countae Chiar-
raí le fáil as aon teanga ach Béarla.”

Rug Séamas Ó Conaill orainn leis
an scéal “Gardaí á n-úsáid chun
Béarlóirí a choinneáil amach as an
Ghaeltacht.” Seo an méid a bhí le rá
aige, “Lá Amadán Aibreáin atá ann.
Níl sibhse ag insint na fírinne ar aon
chor.”

Níorbh amhlaidh an scéal le gach
duine áfach, bhí sé seo le rá ag Caro-
line, “An bhfuil fírinneach ar siúl
anseo mar is fíor annamh a chlois-
tear an Ghaeilge san arm nó sa
Garda Síochána, ach is iadsan atá i
mbun an scéim phíolótach seo? Ba
choir don rialtas dearc orthu féin
freisin mar ní chloistear an Ghaeilge
go minic sa Dáil ach oiread. N'f-
headar faoi na 'spotchecks' seo. Is
cur chuige foréigneach é agus té an
cuma ar an scéal go bhfuil an rialtas
ag cur iachall ar daoine. Tá se ag dul
thar foir ceapaim.”

D’fhág Séamas tuairim eile linn
maidir leis an léirmheas ar ‘1916 –
Seachtar na Cásca’ ó eagrán 2 na

bliana seo. Seo a bhí le rá aige, “Do
cheannaíos an leabhar fíor-iontach
san cúpla míonna o shin. Agus geal-
laim daoibh gurbh fhiú an chean-
nach é.”

Maidir leis an scéal “Aileach” in
eagrán 9 na bliana seo, bhí an méid
seo le rá ag April, “Tá níos mó
daoine ag léamh r-leabhair anois, fiú
i mBéarla. Díoladh 60% níos mó r-
leabhar ná leabhar traidisiúnta. Tá r-
leabhair níos saoire. Leis an oiread
sin de shlíocht na nGael atá ina gcó-
naí taobh amuigh d'Éirinn, b'fhéidir
go mbeadh níos mó leabhar Gaeilge
díolta agus iad i bhfoirm leictre-
onach. Is deacair dhomsa leabhair a
ordú ón Éirinn. Ach dá mbeadh sé

níos éasca agus laghdú ar na costaisí
atá ag baint leis, bhéinn sásta é sin a
dhéanamh níos minicí. Is maith
liom a bheith ag léamh leabhair as
Gaeilge agus ag tabhairt tacaíochta
do dhaoine atá ag scríobh sa tean-
ga.”

Is é seo a bhí le rá ag Brian maidir
leis an scéal “Ag ríomhaireacht sna
néalta le Dropbox”, “Tá ríomhaire
glúine Cr-48 le Chrome OS agam le
cupla mí anuas, ríomhaire a dtugtar
"néalríomhaire" air ó bhíonn chuile
rud ar siúl sa "néal" aige. 'Sé mo
phríomhríomhaire é anois, cé go
bhfuil mo sheanríomhaire le Win-
dows 7 fós agam. Mura dteastaíonn
ríomhchláir ar nós Photoshop srl.

uait, is gnáth go ndéanann néal-
ríomhaire cúís!”

Bhí áthas ar Michael Breathnach
maidir leis an scéal “Damhsa na Far-
raige – Faigh Greim ar an Ghrian”
mar bhí an méid seo le rá aige faoi,
“Is maith liom an chaoi go mbíonn
fíor-léirmheasanna ar Gaelscéal!”

Cuirfear fáilte roimh bhur dtuair-
imí i gcónaí anseo i nGaelscéal. Bí
linn ar shuíomh Gaelscéal, ar Face-
book Gaelscéal agus Twitter le do
bharúil a thabhairt ar an méid a
scríobhtar sa pháipéar. Ná déan
dearmad d’ainm a fhágáil le do
theachtaireacht má bhíonn tú ag iar-
raidh d’ainm a bheith luaite le do
thuairim. 

Dlí na n-iarmhairtí neamhbheartaithe 

Conall Ó Móráin

LASANN duine tine sa
bhaile chun é féin a
choimeád te. Ach, agus é
dá lasadh, níor smaoinigh
sé nach raibh sé tar éis an

simléar a ghlanadh le cúpla bliain.
Téann an simléar tré thine agus dá
bharr dóitear teach a chomharsan go
talamh. Ní sin a bhí ar intinn aige
nuair a las sé an tine. Ach sin mar a
tharlaíonn. Ní féidir linn bheith cin-
nte riamh cén toradh a bhíonn ar
gach gníomh a dhéanann muid.

8.2% cáin 
chorparáide na Fraince 
Tá tréaniarracht dá déanamh ag an
rialtas nua agus rinne an seanrialtas
an rud céanna, gan scaoileadh leis
an ráta cánach corparáide atá
againn, rud a chuireann polaiteoirí
na Fraince agus na Gearmáine ar
mire. 12.5% a dhíolann formhór na
gcomhlachtaí sa tír seo ar aon
bhrabach a dhéanann siad. Dar le
figiúirí a d’fhoilsigh Colm Keena san
Irish Times, sa Ghearmáin is é an
ráta cánach iarbhír a íoctar ná 22.9%
agus sa Ríocht Aontaithe díolann
comhlachtaí 23.2%. Sa bhFrainc, rud
an-spéisiúil, creid nó ná creid é, tá
an fíor-ráta cánach corparáide
chomh híseal le 8.2% nuair a
chuirtear na faoisimh ar fad atá acu
san áireamh. Níos dochreidte fós,
taispeánann staidéar Keena nár
dhíol an ceathrú cuid de chomhlach-
taí Francacha aon cháin in aon chor
sa bhaile. An teoiric atá ag Merkel,
Sarkozy agus a leithéid ná go bhfuil
buntáiste éagórach againn sa tír seo
chun comhlachtaí móra Meiriceá-
nacha a mhealladh anseo. Ba bhreá
leo dá dtiocfadh na comhlachtaí
céanna le cónaí leo agus ní nach ion-

adh cuireann sé isteach orthu go
bhfuil ceanncheathrú Eorpach
oiread sin des na hainmneacha móra
gnó domhanda lonnaithe anseo in
Éirinn, na Microsofts, HPs, IBMs,
Pfizer srl.

Buíochas leis 
an mBanríon
In ainneoin gach ruda atá scríofa, ní
de bharr na cánach amháin a tha-
gann siad anseo. Tá dóthain cloiste
againn ar cé chomh hiontach agus
atá an córas oideachais againn – rud
go mb’fhéidir a bhí fíor fiche bliain ó
shin ach nach bhfuil fíor a thuilleadh
agus muid ag tumadh síos sna rátaí
oideachais idirnáisiúnta. 

Nuair a thiocfaidh banríon
Shasana anseo an mhí seo chugainn
is féidir linn ár mbuíochas a ghabháil
léi agus lena cuid sinsear a bhí deas
go leor an Béarla a mhúineadh
dúinn, rud atá tarraingteach go

maith do Mheiriceánaigh ar minic
nach mbíonn ach an Béarla acu. Rud
an-tábhachtach eile fúinn, rud nach
ndeir comhghairm na bhfostóirí
IBEC go hoscailte, ná go bhfuil muid,
mar fhórsa oibre, an-solúbtha. Cuir
ceist ar aon duine go dteastaíonn
uathu pluiméir d’fháil chun obair a
dhéanamh sa Ghearmáin agus
gheobhaidh tú scéal crá, gan teacht
ar dhuine go ceann coicíse. Sa
bhFrainc caithfidh tú bheith tapa
chun pluiméir d’fháil mar ní
oibríonn siad róchrua – tá dlí ann
nach bhfuil ar mhuintir na Fraince
ach oibriú 35 uair an chloig sa
tseachtain ach de réir mo chuid foin-
sí, gur labhair mé leo agus mé ag
réiteach an ailt seo, is cosúil gur ag
druidim le 32 uair an chloig sa
tseachtain an fíor-ráta oibre. Bainis-
teoir ar chomhlacht Francach, le
ceanncheathrú i bPáras, ach le gnó
mór idirnáisiúnta lonnaithe i mBaile
Átha Cliath, a dúirt an méid sin liom.

Is de bharr go n-oibríonn muid níos
crua ná oibrithe eile go bhfuil a
chomhlacht siúd, agus iliomad eile,
anseo. 

Ráta cánach 
10% ó thuaidh
Ach tá casadh sa scéal anois. Ní féidir
an ag séideadh fúinn a bhí Peter
Robinson, an Chéad-Aire sa Tuais-
ceart, nuair a labhair sé le linn na
seachtaine, ag lorg ísliú ar an ráta
cánach sna Sé Chontae ó 26% go dtí
10%. Seo aincheist dúinne ar an
oileán bídeach seo. Bhí am ann nuair
a bhí cuma air go raibh Poblachtá-
naigh agus Aontachtaithe ag lorg an
ráta cánach chéanna linne, ó dheas.
Bhí argóint láidir ag dul leis seo. Tá
sé deacair go leor ar rialtas Bhéal
Feirste gnóthaí a mhealladh chucu
más féidir lonnú ó dheas agus breis
agus leath do chuid brabaigh a sháb-
háil. Ní thógann sé rófhada ar

chuntasóir na suimeanna ar an
mhéid sin a dhéanamh agus moladh
a dhéanamh dá réir.  

Ach fós tá go maith os cionn 32%
den fhórsa oibre sa Tuaisceart ag
obair san earnáil phoiblí, figiúr atá
50% níos airde ná an ráta sa
Phoblacht.  In ainneoin na
ndeacrachtaí ar fad atá againn ó
dheas, tá geilleagar folláin againn. Ní
mar a chéile ag Peter Robinson agus
a rialtas agus caithfidh muid bheith
tuisceanach má lorgann seisean,
thar ceann Thuaisceart na hÉireann,
ráta cánach níos ísle ná an ceann
againn, chun cabhrú leo geilleagar
nua-aimseartha a chruthú.  

Ach seo an casadh. Gan cheist, dá
n-éireodh leis, agus bheadh sé an-
deacair ag an rialtas againne cur ina
choinne má tá siad ag gearán faoi na
Gearmánaigh agus na Francaigh ag
sá a laidhre isteach inár ngnó, chial-
lódh sé go mbeadh an Tuaisceart
níos tarraingtí dos na comhlachtaí
móra ná mar atá muidne. D’fhéad-
fadh sé tarlú go mbogfadh Hewlett
Packard nó Intel ó Léim an Bhradáin
go Lios na gCearrbhach, cúpla míle
suas an bóthar óna chéile.

Cuirfidh moladh Robinson, atá
mar chuid des na polasaithe ag na
haontachtaithe roimh thoghchán na
Bealtaine seo chugainn, meangadh
gáire ar aghaidheanna searbha
Sarkozy agus Merkel. Sin mar a thar-
laíonn le dlí na n-iarmhairtí
neamhbheartaithe. 

Nuair a thiocfaidh banríon
Shasana anseo an mhí seo
chugainn is féidir linn ár
mbuíochas a ghabháil léi
agus lena cuid sinsear a bhí
deas go leor an Béarla a
mhúineadh dúinn, rud atá
tarraingteach go maith do
Mheiriceánaigh ar minic
nach mbíonn ach an Béarla
acu. 

An buntáiste eacnamaíochta dúinn an Béarla? 

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

CEIST na Seachtaine

Tá muid ró-thrócaireach in Éirinn maidir le pianbhreith a chur ar
dhaoine a cúisíodh do thromchoireanna: Léitheoirí Gaelscéal
Claire Fitzpatrick

CHEAP 66.7% de léitheoirí Gaelscéal
go bhfuil muid ró-thrócaireach mar
shochaí maidir leis an bpianbhreith a
chuirtear ar dhaoine a ciontaíodh i
dtromchoireanna. 

Ar an láimh eile, níor aontaigh
23.8% de na léitheoirí le Ceist na
Seachtaine. D’fhág sé sin 9.5%
daoibh nach raibh in ann a n-intinn a
dhéanamh suas maidir leis an scéal.

Má bhíonn tú ag iarraidh do
bharúil a thabhairt ar Cheist na
Seachtaine seo chugainn, níl le
déanamh ach labhairt linn ar ár ngrú-
pa Facebook. Clóscríobh “Gaelscéal”
sa bhosca cuardaigh chun muid a
aimsiú! Bí linn ar Twitter freisin.
www.twitter.com/gaelsceal. Tapaigh
do dheis do chuid tuairimí a phlé
anois! Bí ag breathnú amach do
Cheist na Seachtaine ar
www.gaelsceal.ie! Bíonn sí le fáil

laistigh de na scéalta ar an suíomh.
Má tá smaoineamh ar bith agat

féin faoi cheist a ba mhaith leat a fhe-
iceáil mar cheist na seachtaine, abair
linn!

Ceist na seachtaine
seo: An bhfeicfidh 
aon duine beo 
‘Éire Aontaithe’? 

66.7%

12.8%

23.8%

Tá muid ró-thrócaireach -
66.7%

Níl muid  ró-thrócaireach -
23.8%

Idir an dá chomhairle -
9.5%

AN tseachtain seo, chuaigh scata Éire-
annach amach agus mharaigh siad
Éireannach eile. 

Fear óg a bhí ann, Ronan Kerr, an
Constábla sa PSNI a maraíodh Dé
Sathairn nuair a phléasc buama faoina
charr, gach seans gur fear óg é an té a
mharaigh é chomh maith. 

Tá a mhór á dhéanamh as an fhíric
gur Chaitliceach é Ronan Kerr, bar-
raíocht b’fhéidir. Is cinnte an rud é gur
thargaid níos suntasaí é don dream a
mharaigh é ach ní ceart a bheith
seicteach faoin bhás seo, ba thragóid é
beag beann ar chreideamh an Chon-
stábla Kerr. 

Don chuid is mó againn, ba rud dear-
fach ar fad é gur tháinig polaiteoirí de
gach páirtí mór le chéile an tseachtain
seo agus gur sheas siad le chéile ag an
tórramh. 

Tá ceannaire an DUP le moladh go
háirithe, chuir sé a chreideamh féin ar
leataobh agus léirigh sé meas ar an té a
fuair bás. 

Rinne na polaiteoirí go léir neart
cáinte, damnaithe agus séanta ar na

‘heasaontóirí’ mar is ceart agus mar a
bheifeá ag súil leis. 

Níor labhair oiread is polaiteoir
amháin ar son na n-easaontóirí ná go
‘tuigbheálach’ orthu fiú. 

Ach cheana, ní chuirfidh an
cáineadh, an damnú ná an séanadh
isteach ná amach orthu sin a leag an
buama seo agus ní rachaidh sé i bhfei-
dhm orthu ar chor ar bith. 

A mhalairt atá fíor.
Is é rud a chonaic siadsan ná a

naimhde ag seasamh le chéile, státóirí,
aontachtóirí agus Shinners, ‘fealltóirí’
ar fad dar leo agus naimhde ‘Éire Aon-
taithe’. 

Glacfaidh siad é mar fhíorú ar
sheasamh s’acu.

Uime sin, más ag iarraidh dul i ngleic
leis an fheachtas foréigneach seo
atáimid, agus ní leor freagra slándála -
Ní leor an damnú. 

Tá gníomh polaitiúil de dhíth.
Is féidir gan aontú leis an status quo

gan tacú le heachtraí mar seo. Ní ceart
gach duine nach n-aontaíonn leis na
socruithe polaitiúla mar atá anois a

dhamnú.
Caithfear ligean don spás idir an

foréigean gan chiall agus Sinn Féin
agus an SDLP a fhás – ní gá aontú leis,
is gá a scrúdú agus a cháineadh ach is
fiú é má chuireann sé sin isteach ar
earcaíocht na ngrúpaí foréigneacha.

Ba cheart do dhreamanna nach n-
aontaíonn le Sinn Féin agus an SDLP
ach nach n-aontaíonn le foréigean
teacht amach agus rogha pholaitiúil a
chruthú do dhaoine óga atá tar éis
dóchas a chailleadh agus a shaolta féin
a chur amú ag dul síos bóithre an
fhoréigin, gan trácht ar shaolta na
ndaoine a scriosann siad.

Tá cuid den locht ar na meáin.
Cuireadh síos ar gach duine nár aon-
taigh le Sinn Féin agus an SDLP mar
‘easaontóirí’, beag beann ar sheasamh
na ndaoine sin i leith an fhoréigin.

Tá sé sin, chomh maith le mí-
éifeacht na ndaoine céanna, mar
gheall ar fhócas s’acu féin ar chean-
naireacht Shinn Féin seachas ar pho-
laitíocht s’acu féin a fhorbairt, ag tach-
tadh aon pholaitíocht nach

n-aontaíonn le Comhaontú Aoine an
Chéasta agus ag fágáil na mílte daoine
óga feargach agus gan aon dóchas. 

Tá roinnt de na daoine óga seo tar éis
dul síos bealach an fhoréigin. 

Foréigean gan chiall, gan straitéis,
gan éifeacht agus atá go hiomlán míc-
heart. 

I ndeireadh na dála, níl Éire Aon-
taithe níos cóngaraí mar gheall ar an
eachtra seo, déanta na fírinne tá gach
seans ann go bhfuil vóta amháin níos
lú dó anois agus Ronan Kerr faoi chré
na cille. 

Ba ar leas an Aontais agus ar leas iad
siúd nach gcreideann gur cheart go
mbeadh aon Éire Aontaithe ann an
eachtra seo. 

Thar aon rud eile áfach, dún-
mharaíodh Éireannach óg gan fáth,
chaill máthair a mac, chaill clann a
ndeartháir. 

Stoptar an foréigean seo, déantar rud
dearfach, tógtar seachas scriostar. 

Bás Ronan Kerr

Deacracht na Portaingéile, Deis na hÉireann 
TÁ an Phortaingéil tar éis éirí as a gcuid
iarrachtaí chun seasamh leo féin agus tá
siad tar éis dul chuig an Eoraip ag iar-
raidh go dtiocfadh siad i gcabhair orthu.

Tá geilleagar na Portaingéile i bponc
cosúil le hÉirinn, cé gur difriúil an dá
chás. Easpa fáis sa gheilleagar agus

easpa forbartha i dtreo eacnamaíocht
nua-aimseartha is ea fadhb na Por-
taingéile, ní pléascán boilgeog
réadmhaoine mar a bhí againn in
Éirinn.

Tá Poblacht  na hÉireann anois sa
bhád céanna leis an Ghréig agus leis an

Phortaingéil. 
Táthar ag súil go bhfuil deis ann anois

gur féidir leis na trí thír seo teacht le
chéile agus dul i mbun cainte leis an
Aontas Eorpach agus leis an Ghearmáin
go háirithe chun téarmaí níos
cothroime maidir le hiasachtaí agus eile

a bhaint amach. 
Is é deireadh leis an Euro agus lena

bhfís Eorpach an eagla is mó atá ar na
Gearmánaigh, ba cheart d’airí na hÉire-
ann cuimhneamh air sin agus ar riach-
tanais na tíre seo agus iad i mbun plé
leo. 

Litir Oscailte ...

Páidí Ó Lionáird

A Chara, 

(De ghnáth d’úsáidfinn na focail
“a chara” chun tús a chur le litir
chuig duine éigin a shamhlóinn le
bheith ar comhchéim liom féin
cuma an mbeadh siad ar m’aithne nó
nach mbeadh. Ní féidir liom, áfach,
cuma cén fhís atá agat, “cara” a thab-
hairt ortsa. Ní féidir liom an
chothromóid seo agat a ríomh ná a
thuiscint mar níl daonnacht dá
laghad ann. Dá bhrí sin, ní haon cara
liom thú ná éinne bainteach leat,
mar sin tosnód arís.)

Don té lena mbaineann sé,
Tugaim cuireadh chun cainte duit.

Cuireadh chun cainte liom, duine ar
dhuine gan aon cheamara,
mícreafón ná gléas eile taifeadta. Is
cuma liom ma chaitheann tú púicín
fiú agus má theastaíonn uait
d’aitheantas a choimeád faoi rún. 

Fearaim an cuireadh seo duit mar
tá roinnt ceisteanna agam duit ar
mhaith liom freagraí a fháil orthu
uait nó ó d‘eagraíocht. Ceisteanna
iad seo a bhfuil bunús daonna, síce-
olaíoch agus idéolaíoch bainteach
leo. 

Ceisteanna a bhaineann le tomhas
a fháil ar cén raison d’être atá ag
d’eagraíocht agus cén tacaíocht atá
agat dul i mbun gníomhartha mar-
facha dá leithéid. 

Tá go leor iriseoirí agus tráchtairí a
deir, ins na meáin éagsúla, go bhfuil
ceist an náisiúnachais agus an
phoblachtánachais fós mar chroílár
na feidhme seo agat. Go bhfuil
ruaigeadh na Sasanach fós mar
aidhm agat agus d’eagraíocht?

Ní duine mé a bhaineann úsáid as
clibeanna aitheantais chun cur síos a
dhéanamh orm féin. Is fear mé agus

is Corcaíoch mé ceart go leor. Dá
mbeinn faoi agallamh agus dá gceis-
teofaí mé faoi chúrsaí polaitíochta
d’fhéadfadh sé tarlú go dtabharfainn
náisiúnach orm féin. Naisiúnach
agus poblachtánach fiú. 

Creidim san idéal a bhaineann le
haon náisiún amháin ar oileán na
hÉireann. Creidim ann agus ceapaim
go bhfuil sé réalaíoch, indéanta,
insroiste agus diaidh ar ndiaidh cea-
paim go dtarlóidh sé. 

Ceapaim go bhfuil sé ag tarlú os ár
gcomhair amach. Mall? B’fhéidir ach
ag tarlú mar sin féin. Oibríonn daon-
lathas ina am féin. Caitear foighne a
chleachtadh d’fhonn tairbhe iomlán
an daonlathais a thabhairt faoi
ndeara. 

Cé na cúiseanna atá agat dul le bás
agus ár a thabhairt ar ais go sráidean-
na bhailte an oileáin seo?

An bhfuil cúis ar bith arbh fhiú a
leithéid de ghníomhartha a
dhéanamh ar a son?

Ba mhaith liom a fháil amach uait
cén fáth nó cé na fáthanna atá agat
fear óg, spóirtiúil, Gaelach a mharú
go neamh-thrócaireach agus é ag dul
i mbun dhualgais na hoibre? Obair
thábhachtach ag cosaint a gcearta
siúd atá ina gcónaí sna sé chontae.
Do chearta-sa ina measc.

Doirteadh i bhfad an iomarca fola
ar an oileán seo cheana agus níl a
thuilleadh de dhíth ar éinne.

B’fhear óg é seo a bhí cáilithe, oilte
agus, mar ba léir ó gach aicme, gach
cúinne den tsochaí ó shin i leith, fear
óg a raibh meas an phobail sa chean-
tar máguaird air. 

B’fhear óg é seo ar shíl Príomh-Aire
an Chomhthionóil Thuaidh
(comhthionól nach n-aithníonn tusa)
Peter Robinson, Protastúnach go
smior, gurbh fhiú dó freastal ar a aif-
reann sochraide. Aifreann
Caitliceach, den gcéad uair riamh

aige.
Ar ndóigh ní bhaineann sé seo leat.

Níor cheart go mbeadh leithéidí
Robinson sna sé chontae ar an gcéad
dul síos gan trácht ar é bheith i
gceannas ar chomhthionól nár cheart
a bheith ann ar an dara dul síos faoi
smacht na Ríochta Aontaithe.

Tá an mhoill seo uait freagracht a
ghlacadh don uafás ag cothú tean-
nais. Tá roinnt tráchtairí den tuairim
go mb’fhéidir gur buíon iomlán nua
atá agat, eite nua den tseaneite
shean-chaite. Gur ball buíne nua
fuinniúla, dinimiciúla tú atá sásta
feachtas fuilteach a chur ar bun
d’fhonn aird a tharrac ort féin agus ar
do “chúis”. Tá saineolas nua

buamála agat. Tá tú níos eagraithe
agus níos sofaisticiúla ná iad siúd a
tháinig romhat. Más fíor san,
admhaigh do ghaisce! 

Tá tráchtairí eile ann a cheapann
gur ball de bhuíon shean-bhunaithe
tú. Buíon a chaith an iomarca ama ar
gcúl gan bhúr ndóthain péine agus
crá croí á sheachadadh agaibh. Anois
agus cuairt na Banríona Eibhlís le
tarlú an mhí seo chugainn mar aon le
toghchán tionóil, tá ardán nua agat,
síleann tú?

Ní mar sin áfach a cheapann do
chomharsana an scéal le bheith. Ní
fhaca aon tacaíocht do do ghaisce
marfach ó phobal an Tuaiscirt. Cin-
nte ní raibh sé le sonrú i measc

Chaitlicigh an Tuaiscirt, iad siúd a
d’fhreastail ar chluichí an CLG ag an
deireadh seachtaine. Is ionann do
thost agus admháil go bhfuil mí-
áireamh déanta agat. Tá.

Is cuma liomsa cé thú féin, cén
cúlra atá agat agus cén todhchaí a
fheiceann tú. Ní hionann do radharc
ar thodhchaí an oileáin seo agus a
radharc siúd a ndeir tú go
ngníomhaíonn tú ar a son. Ní
ghníomhaíonn tú ar mo shonsa ná ar
son fhíor-Náisiúnaigh agus fhíor-
Phoblachtánaigh an oileáin seo. Ní
ghníomhaíonn agus ní bheidh aon
sainordú chuige sin agat choíche. 

Is mise gan mheas,
Páidí Ó Lionáird

Tugaim cuireadh chun
cainte duit. Cuireadh chun
cainte liom, duine ar
dhuine gan aon cheamara,
mícreafón ná gléas eile
taifeadta. Is cuma liom ma
chaitheann tú púicín fiú
agus má theastaíonn uait
d’aitheantas a choimeád
faoi rún. Fearaim an
cuireadh seo duit mar tá
roinnt ceisteanna agam
duit ar mhaith liom frea-
graí a fháil orthu uait nó ó
d‘eagraíocht. Ceisteanna
iad seo a bhfuil bunús
daonna, síceolaíoch agus
idéolaíoch bainteach leo. 

Lean baill de theaghlach an Chonstábla Ronan Kerr a chónra nuair a d’iompair a chomhghleacaithe sa PSNI é ón Séipéal Caitliceach i mBearach, Co. Thír
Eoghain, tar éis Aifreann na sochraide. Ceaptar gur leag grúpa poblachtach easaontach an buama a mharaigh é in iarracht an próiseas síochána a scriosadh.
Sa phictiúr, ó chlé: Cathair (a dheartháir), Nuala (a mháthair), Dairine (a dheirfiúr).  (PIC: EAMONN FARRELL/PHOTOCALL IRELAND)

ARD FHEIS CHONRADH NA     

Ceannaire Gaeilge
nua ag mic léinn
na hÉireann

Meadhbh Ní Eadhra

IS é Peadar de Blúit, arb as Cill
Chainnigh ó dhúchas dó ach atá
i mbun céime faoi láthair i
gColáiste na Tríonóide, a
toghadh mar Oifigeach Gaeilge
nua ar Aontas na Mac Léinn in
Éirinn. Bhí an toghchán ar siúl
mar chuid d’Ardfheis Chonradh
na Gaeilge an deireadh seach-
taine seo caite i gCill Dara. Tá an
tOifigeach nua ag déanamh
staidéir ar an nGaeilge agus ar an
bhFealsúnacht faoi láthair agus
beidh sé ag tosú amach ina
phost nua mar Oifigeach Gaeilge
ar an gcéad lá de mhí Iúil. Deir sé
gurb é ceann de na
príomhaidhmeanna atá aige ná
leanacht ar aghaidh leis an
bhfeachtas maidir leis an
nGaeilge a choinneáil mar ábhar
éigeantach Ardteiste.

“Tá sé fíorthábhachtach an
feachtas seo a choinneáil ag
dul,” ar sé. “Caithfimid a chin-
ntiú nach dtéann an rialtas ar ais
ar a fhocal agus nach mbeidh an
Ghaeilge mar ábhar roghnach.”

Chomh maith leis sin, tá an
tUasal de Blúit ag iarraidh aird a
dhíriú ar na hollscoileanna sa
Tuaisceart.

“Níl Oifigigh Gaeilge ag na
hollscoileanna ó thuaidh,” ar sé.
“Táim chun iarracht a
dhéanamh é sin a athrú. Tá

dualgas ar an dá mhór-aontas
thuas ansin oifigigh Gaeilge a
bheith acu. Ní bheidh sé éasca
tabhairt faoi seo, ach beidh mé
ag obair air!”

Deir an tOifigeach úr go bhfuil
roinnt mhaith coláistí thart fán
tír gan cumainn Ghaelacha
freisin.

“Beidh sé de dhualgas ormsa
dul thart ar na coláistí agus iad a
spreagadh chun cumainn a
bhunú agus tuilleadh ócáidí
Gaeilge a eagrú agus a fhorbairt,”
ar sé. 

Tá go leor ama caite ag an
Uasal de Blúit i nGaeltacht na
Rinne agus mar sin tá tuiscint
agus cur amach maith aige ar
conas mar atá staid na Gaeilge sa
Ghaeltacht, agus lasmuigh den
Ghaeltacht freisin.

“Níl an spreagadh céanna ann
i leith na Gaeilge sna Gaeltachtaí
agus atá lasmuigh dóibh,” ar sé.
“Ba bhreá liom níos mó beochta
a fheiceáil ar ais sna Gaeltachtaí.
Níl an Ghaeilge i réim mar is
ceart iontu, agus tá sé an-táb-
hachtach go dtiocfaidh feabhas
air seo, mar is iad na Gaeltachtaí
croílár na Gaeilge.”

Tá neart dúshlán roimh
Pheadar ina phost nua, mar sin,
agus é ag teacht i gcomharbacht
ar Aodhán Ó Deá, ach tá sé réidh
le tabhairt faoin ról nua gan
mhoill.

Peadar de Blúit

Ard-Fheis Chonradh
na Gaeilge le bheith
ar an Iúr in 2013

Ciarán Dunbar

BHÍ idir óg agus aosta i
láthair ann in Óstán Kil-
nashee an deireadh
seachtain seo caite nuair
a bhailigh breis is 100

duine d’Ard-Fheis Chonradh na
Gaeilge na bliana. 

“Bhí mé an-sásta leis an Ard-
Fheis,” a deir Ard-Rúnaí an
Chonartha, Julian de Spáinn. “Bhí
plé maith ar na rúin agus tá clár
oibre soiléir ann don Chonradh don
bhliain amach romhainn.” 

“Sílim gur chuir an ceangal le
Comhdháil Seasta na Mac Léinn
d'Aontas na Mac Léinn in Éirinn leis
an ócáid chomh maith,” a dúirt sé. 

Agus cuntais an Chonartha á bplé
rinneadh tagairt d’fhiacha an
Chonartha mar gheall ar obair
dheisiúcháin ar 6 Sráid Fhearchair
ach dúradh go raibh caoi mhaith ar
chuntais an Chonartha faoi láthair. 

Dúradh áfach go raibh easpa cin-
nteachta ann faoi mhaoiniú ó Fho-
ras na Gaeilge amach anseo agus go
mbeadh sé riachtanach foinsí úra

airgid a aimsiú sa todhchaí.
“Beimid ag cur grúpa oibre ar bun

le breis airgid a thuilleamh d'obair
an Chonartha. Sílim go mbeidh
maoiniú ón Eoraip, feabhas ar an
mbailiúchán náisiúnta, ábhair dhío-
lacháin nua, srl. mar chuid den
mheascadh foinsí,” a dúirt Julian de
Spáinn le Gaelscéal.

Glacadh leis an chuid is mó de na
rúin a bhí os comhair na hArd-
Fheise d’aonghuth agus ba bheag
easaontas ann.

Bhain an chonspóid is mó ar an lá
leis an Aifreann Gaeilge a bheith
mar chuid den chlár. Bhí rún os
comhair na hArd-Fheise ag Craobh
Dhún Dealgan ag rá “nach bhfuil sé
ceart ná cóir an tAifreann a bheith
luaite mar chuid de chlár na hArd-
Fheise. Tá sé seo ag déanamh
dochair don Ghaeilge agus don
eagraíocht araon.” 

Bhí tacaíocht áirithe ag an rún ó
dhaoine a bhí den tuairim gur
cheart an Conradh a scaradh go
hiomlán ó chúrsaí creidimh, ach
labhair comhaltaí eile go láidir i
gcoinne an rúin sin. “Náireach” a
bhaist fear as Baile Átha Cliath air,
ag rá go bhfuil an tAifreann mar
chuid de shaol na Gaeilge.

Labhair Anita Nic Amhlaoidh ó
Nás na Rí i gcoinne an rúin, ag cur i
gcuimhne do na comhaltaí go bhfuil
na sacraimintí trí mheán na Gaeilge

á séanadh ar pháistí an cheantair
faoi láthair agus gur rud maith é go
raibh an eaglais tar éis géilleadh
agus ligean don Aifreann a bheith
ann. 

Bhí díospóireacht phaiseanta
faoin rún ach chlis air sa deireadh le
mórthromlach de na comhaltaí ag
vótáil leis an Aifreann a choinneáil
ar an chlár. 

Glacadh le rún go reáchtálfar an
Ard-Fheis ar an Iúr, Co. an Dúin /
Ard Mhacha in 2013 cé go raibh an
baile sin i gcomórtas le Cill Airne.

“Bhí iomaíocht ann le Cill Airne,
ach nuair a fógraíodh go mbeadh an
Ard-Fheis ar an Iúr, bhí muintir na
Mumhan ar na chéad daoine a rinne
comhghairdeas leis na hUltaigh,” a
dúirt Neil Comer, Uachtarán ar
Chomhaltas Uladh agus Iúrach ó
dhúchas, le Gaelscéal.

“Tá sé tábhachtach go mbeidh an
Ard-Fheis ar an Iúr óir léiríonn sé go
bhfuil an Conradh ag feidhmiú ar
bhonn uile-oileánda, is cuma más
trí Chomhaltas Uladh, trí Dháil na
Mumhan nó trí chraobhacha áitiúla
a tharlaíonn sé,” a dúirt sé.

Ar cheann de na rúin is suimiúla a
bhí roimh an Ard-Fheis bhí an rún
ag moladh gur cheart go reáchtálfaí
comórtas peile seachtar an taobh
mar chuid den Ard-Fheis an bhliain
seo chugainn – glacadh leis! 

Niall Comer, Uachtarán Chomhaltas Uladh de Chonradh na Gaeilge, Harry McGee ó The Irish Times agus Uachtarán
an Chonartha ag an am, Pádraig Mac Fhearghusa ag ócáid oscailte Ard-Fheis Chonradh na Gaeilge.

Urchar scoir scaoilte ag Mac
Fhearghusa leis an Roinn Oideachais
Seán Ó Loingsigh 

ROINN Oideachais agus
Éadóchais a thug Pádraig
Mac Fhearghusa ar Roinn
Oideachais na tíre seo
agus é ag tabhairt a óráide

dearnaí mar Uachtarán Chonradh na
Gaeilge ag a nArd-Fheis i Nás na
Ríogh an deireadh seachtaine seo
caite.

“Ní chaithfeadh státseirbhísigh in
aon stát eile san Eoraip le teanga
oifigiúil na tíre mar a chaitheann an
Roinn Oideachais againne leis an
nGaeilge,” a dúirt sé i dTeach Chill na
Sí.

Mheas sé nach de thimpist go
bhfuil sé i gceist anois an múinteoir
breise a bhaint de Ghaelscoileanna
beaga – “múinteoir atá riachtanach
chun easpa ábhar tacaíochta a
chúiteamh, agus chun éiteas lán-
Ghaeilge a chinntiú i measc na
naíonán.”

Bhí baint ag Pádraig Mac
Fhearghusa leis an bhfeachtas in
aghaidh ‘chiorclán 0044’ a eisíodh in
2007, rialachán ina raibh sé i gceist
iachall a chur ar Ghaelscoileanna
Béarla a mhúineadh gach lá do na
naíonáin bheaga ón dara téarma.

Bhí Mac Fhearghusa ar dhuine de
bhunaitheoirí Ghaelscoil Mhic Eas-
mainn i dTrá Lí in 1978, an scoil a lorg
athbhreithniú breithiúnach i gcomhar
le Gaelscoil Nás na Ríogh agus an
Foras Pátrúnachta, maidir leis an
gciorclán conspóideach. Cuireadh an
cás siar san Ardchúirt arís agus arís
eile go dtí gur aistarraingíodh an cior-
clán anuraidh.

Agus mheas sé nach de thimpist
ach oiread go rabhthas ag brú rialacha
an phainéil ar Ghaelscoileanna –
“beifear ag brú múinteoirí ar
Ghaelscoileanna nach bhfuil in ann
bunchomhrá a dhéanamh i nGaeilge.”

Dúirt an t-iarmhúinteoir bunscoile
agus meánscoile le lucht na hArd-
Fheise go raibh baol ann go dtarlódh
“cealú” maidir leis an dul chun cinn
atá déanta ag gluaiseacht na
nGaelscoileanna.

“Cuirimis ina choinne seo, anocht,
amárach, an bhliain seo chugainn
agus an bhliain dár gcionn, go mbain-
fear bua - bíodh sé ina chogadh seacht
gcéad bliain más gá,” a dúirt sé.

Tá ceist an oideachais trí mheán na
Gaeilge ar cheann des na clocha atá ar
a phaidrín chomh maith ag Uachtarán
nuathofa Chonradh na Gaeilge, Don-
nchadh Ó hAodha.

“Caithfidh na múinteoirí a bheith
oilte chun an gnó a dhéanamh trí

Ghaelainn agus tá san ana-lag ar fad
ar fad faoi láthair – tá sé deacair Gae-
lainn a mhúineadh mura bhfuil Gae-
lainn agat féin,” a dúirt sé i rith na
seachtaine.

Tá sé ráite ag Conradh na Gaeilge go
mbeidh taithí Uí hAodha a bheith ag
plé le cúrsaí teanga, le cúrsaí mac
léinn agus le daoine óga ina cabhair,
go háirithe ag am ríthábhachtach don
teanga agus straitéis chinniúnach don
Ghaeilge foilsithe.

“Tá Ard-Fheis Chonradh na
Gaeilge 2011 ag éileamh go láidir go
gcuirfí an Straitéis 20 Bliain don
Ghaeilge i bhfeidhm ina hiomláine,
go háirithe i réimse an oideachais,” a
dúirt Donnchadh Ó hAodha.

Agus tá sé fógraithe ag Conradh
na Gaeilge go mbeidh cuireadh á
thabhairt acu féin  agus Guth na
Gaeltachta do Theachtaí Dála agus
do theachtaí an tSeanaid nua teacht
chun cúrsaí oideachais na Gaeilge,

Údarás na Gaeltachta agus cur i
bhfeidhm na Straitéise 20 Bliain, a
phlé le hionadaithe ón dá eagraíocht
ag lá eolais a bheidh ar bun in Óstán
Buswells i  mBaile Átha Cliath ar an 1
Meitheamh.

Tá sé i gceist go ndéanfar moltaí
na bpáirtithe polaitiúla maidir le
múineadh na Gaeilge agus conas an
teanga a chur chun cinn sa chóras
oideachais a phlé ag an lá eolais.

“Seo deis do Theachtaí nua dul i

mbun comhairle le hionadaithe
Chonradh na Gaeilge agus Ghuth na
Gaeltachta óna ndáilcheantar féin i
dtaca le cúrsaí teanga, agus is seans
é do pholaiteoirí gur bhuaileamar
leo cheana caidreamh níos láidre a
chothú le pobal na Gaeilge, agus iad
féin a thabhairt cothrom le dáta ar
chúrsaí reatha na Gaeilge agus na
Gaeltachta,” a dúirt Ard-Rúnaí
Chonradh na Gaeilge, Julian de
Spáinn.

Mic léinn ó Ollscoil Uladh a bhí i láthair ag Ard-Fheis Chonradh na Gaeilge an deireadh seachtaine seo caite.  

Brídín Ní Chonghaile, Caisleán an Bharraigh, Ciara Ní Choiligh, Béal Átha na Sluaighe agus Bairbre Ní Fhlatharta,
Gaillimh, ag Ard-Fheis Chonradh na Gaeilge. PICTIÚIR LE PEADAR MAC FHLANNCHADHA.

Pádraig Mac Fhearghusa, Uachtarán
Chonradh na Gaeilge ag an am i
mbun a óráid Uachtaránachta ag
Ard-Fheis Chonradh na Gaeilge.

An tAire Stáit, Donncha Mac
Fhionnlaoich ag labhairt le linn Ard-
Fheis Chonradh na Gaeilge.

Donnchadha Ó hAodha, Uachtarán
nuathofa Chonradh na Gaeilge.

FÉILE NA hINSE, 2011
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Aoife Ní Chathasaigh agus Síofra Ní Éilí-Dugáin, Gaelscoil
Mhichíl Cíosóg, Inis a ghlac páirt san Agallamh Beirte
Gaelscoileanna i rith na féile. (PIC: MIKE MULCAIRE)

Scoil Náisiúnta Eannach, Co. an Chláir a ghlac páirt sa Scoraíocht Bhun-
scoile. (PIC: MIKE MULCAIRE)

Scoil Náisiúnta Eannach, Co. an Chláir a ghlac páirt sa Scoraíocht Bhun-
scoile. (PIC: MIKE MULCAIRE)

Emanuel Obadeya agus Hanah Mac Síoda, Coláiste Pobail na hInse a ghlac
páirt san Amhránaíocht Nua-Chumtha. (PIC: MIKE MULCAIRE)

Scoláirí Choláiste Muire, Inis, a bhí in iomaíocht sa Scoraíocht Iarbhunscoile ag Féile na hInse an tseachtain seo caite. (PIC: MIKE MULCAIRE)

Órla Ní Choitir agus Áine Ní Loingsigh, S.N. Chluain an Átha, Co. an Chláir i
mbun Agallamh Beirte na nGnáthscoileanna i rith na féile. (PIC: MIKE MULCAIRE)

Jennifer Ní Mharacháín, Coláiste Muire, Inis a ghlac páirt san
Aithriseoireacht Aonair Iarbhunscoile i rith na féile. (PIC: MIKE MULCAIRE)

Pádraig Ó Donnabháín, Scoil Náisiúnta
Bhoirne, Co. an Chláir a ghlac páirt sa
Scéalaíocht Bhunscoile. (PIC: MIKE MULCAIRE )

Ciarán Ó Dálaigh, Scoil Náisiúnta
Chathair Aodha, Co. an Chláir a ghlac
páirt san Aithriseoireacht Aonair Bhun-
scoile. (PIC: MIKE MULCAIRE)

COMHSHAOL

Ar cheart go
mbeadh
eagla orainn?
Pléann Conn Ó Muineacháin an t-eamhnú núicléach

TÁ sé ar cheann des na
tubaistí nádúrtha is
measa riamh: crith talún
agus súnámaí a bhfuil na
mílte duine maraithe acu

agus bailte iomlána scriosta sa
tSeapáin. Agus, anuas air sin, imní
go bhfuil tubaiste núicléach ag
bagairt ó staisiún ginte cumhachta
Fukushima.

Thar aon teicneolaíocht eile,
cuireann an chumhacht adamhach
eagla orainn. Is iad an chumhacht
agus an cumas scriosta dochreidte is
cúis leis, cinnte. Cuimhnímid ar
bhánú Hiroshima agus Nagasaki. Is
mar arm cogaidh a chonaiceamar
neart an núicléis ar dtús. Ach tá cúis
eile leis an eagla chomh maith, is í
sin an mhí-thuiscint.

Tuigimid ola agus gual go maith -
táimid dá ndó inár dtithe féin leis na
glúinte. Ach is scéal eile ar fad é
scoilteadh an adaimh. Leis an aineo-
las go forleathan agus cumas scrios-
ta chomh huafásach agus atá, ní
nach ionadh go bhfuil an eagla sin
cothaithe ag imeachtaí na míosa seo
a d’imigh tharainn.

Oibríonn imoibreoirí núicléacha ar
fud an domhain ar an bpróiseas
bunúsach céanna: an t-eamhnú núi-
cléach (nuclear fission). Sa phróiseas
seo, imbhuaileann neodrón saor le
hadamh d’Úráiniam 235 chun
Úráiniam 236 a dhéanamh, a scoil-
teann agus a bhriseann síos go dtí
ábhar níos eadroime. Sa phróiseas,
scaoiltear fuinneamh teasa, agus
saortar tuilleadh neodrón, a imb-
huaileann le hadaimh U-235 eile in
imoibriú slabhrúil, imoibriú a
d’imeodh ó smacht dá mbeadh a
dhóthain U-235 ann lena choimeád
ar siúl.

Is é an bealach a gcoinnítear an t-
imoibriú seo faoi smacht ná, nach
nochtar ach cuid den ábhar breosla.
Is i bhfoirm maidí a bhíonn an bre-
osla seo, thart ar 800 acu in

imoibreoir ginte leictreachais, mar
shampla. Bíonn siad leagtha amach
sa tslí is go mbíonn spásanna
eatarthu inar féidir maidí de chineál
eile ar fad a shá. Is iad seo na maidí
rialaithe - atá déanta as ábhar atá in
ann na neodróin a ionsaí. De réir mar
a sháitear na maidí rialaithe isteach
agus amach as

croí-lár an imoibreora, athraítear
faid na maidí breosla atá nochta dá
chéile agus is féidir an t-imoibriú a
choimeád faoi smacht.

Nuair a theastaíonn an t-
imoibreoir a stopadh, sáitear na
maidí rialaithe isteach an bealach ar
fad sa tslí is go mbíonn na maidí bre-
osla scoite go hiomlán óna chéile. Is

féidir leis na hoibrithe é seo a
dhéanamh am ar bith, nó is féidir
leis tarlú go huathoibríoch, mar a
tharla i Fukushima nuair a brait-
headh an crith talún.

Ach fiú leis na maidí rialaithe
istigh, ní chiallaíonn sin go bhfuil
deireadh leis an imoibriú núicléach.
Leanann sé air, ag ráta níos ísle,
istigh ins na maidí breosla. Tá na
maidí níos lú ná an mhais chriticiúil,
mar sin, ionsúitear go leor des na
neodróin san uisce sula féidir leo
adamh U-235 a aimsiú, rud a choin-
níonn an t-imoibriú faoi smacht.

Nuair a bhíonn an t-imoibreoir ag
obair leis, baintear an teas amach as
trí uisce a bheiriú agus aistrítear an

fuinneamh ollmhór sin isteach i leic-
treachas nuair a chuirtear an gal trí
thuirbíní.

Ach nuair a stoptar an t-
imoibreoir, leanann an t-imoibriú
núicléach ag leibhéal íseal sna maidí
féin, agus caithfear an teas sin a ion-
saí agus a bhaint amach go sábháilte.

Sin é a bhíonn le déanamh ag an
uisce. I ngnáth-oibriú an imoibreora,
is é beiriú an uisce a iompraíonn an
fuinneamh go dtí na tuirbíní - ach tá
feidhmeanna eile aige chomh maith.
Istigh san imoibreoir, moillíonn sé
na neodróin ionas go mbeidh an
fuinneamh ceart acu le heabhnú a
spreagadh, agus ionsúnn sé iad
chomh maith. Úsáidtear uisce i lin-

nte stórála ina mbíonn maidí breosla
atá úsáidte ach fós raidghníomhach.
Scartar na maidí seo óna chéile sna
linnte i dtreo is go n-ionsóidh an t-
uisce na neodróin agus nach mbeidh
an mhais chriticiúil den ábhar
raidghníomhach agus a thosnódh
imoibriú slabhrúil a d’imeodh ó
smacht.

Mar is eol dúinn go léir faoin am
seo, tá córas sábháilteachta ann le
caidéil a raibh sé de chúram orthu
uisce fuartha a choimeád ar shruth
trí na himoibreoirí nuair a bheidís
stoptha.

Agus mar is eol dúinn, theip ar
ghineadóirí díosail na gcaidéal, toisc
go raibh an súnámaí breis agus dhá
oiread níos airde ná an balla a bhí
ceaptha iad a chosaint.

Fadhb fuinnimh is ea é go
hiondúil. Muna féidir fuinneamh a
scaipeadh go mall réidh, scaipfear go
tapaidh agus le fórsa é. Pléascadh trí
cinn des na foirgintí nuair a briseadh
gal uisce síos go dtí Hidrigín agus
Ocsaigín: meascán atá pléascach.
Agus ní fios go fóill cad é an dochar
atá déanta istigh ins na himoibreoirí
féin.

Cuireann sé iontas ar dhaoine a
chlos nach raibh córas sábháilteach-
ta i bhfeidhm in Fukushima a sheas-
fadh an fód roimh shúnámaí ar bith.
Deir lucht cáinte an fhuinnimh núi-
cléach nách cóir é a úsáid muna
féidir sábháilteacht 100% a gheal-
lúint.

Ach tá a fhios ag eolaithe agus ag
innealtóirí nach bhfuil a leithéid de
rud ann agus sábháilteacht 100%.
Agus maíonn cuid acu go léiríonn
cliseadh Fukushima go bhfuil an
fuinneamh núicléach, fiú nuair a
theipeann ar na córais sábháil-
teachta, fós níos sábháilte ná an
gual ná an ola. An bhfuil an ceart
acu? Is í sin an cheist a bheidh faoi
chaibidil in alt na seachtaine seo
chugainn.

Monarcha Fukushima roimh na tubaistí 

Gasúr óg á sheiceáil do radaighníomhaíocht. 

TEICNEOLAÍOCHT & GNÓ

Léachtóir (Téarma Socraithe, Leath-Am) le
hAinéistéise agus le Leigheas Cúraim Chriticiúil
Léachtóir (Téarma Seasta, Leath-Am) le Cleachtas
Cliniciúil, in Acadamh Leighis Leitir Ceanainn, le: 

Síciatracht
Cleachtas Ginearálta
Péidiatraic*

Léachtóir (Téarma Socraithe, Leath-Am) le Cleachtas
Cliniciúil, in Acadamh Leighis Shligigh, le

Cnáimhseachas agus Gínéiceolaíocht
Cleachtas Ginearálta
Péidiatraic*

Spriocdháta:  28 Aibreán, 2011
*Spriocdháta: 5 Bealtaine, 2011
Sonraí / nós imeachta le haghaidh iarratais:
Is féidir tuilleadh eolais a fháil agus iarratas a dhéanamh ar
na poist thuas ach cuairt a thabhairt ar
http://www.publicjobs.ie 

Is fostóir comhionannas deiseanna í
Ollscoil na hÉireann, Gaillimh.

www.nuigalway.ie

Cuirtear fáilte roimh iarratais ar na poist seo a leanas:

Coláiste an Ghnó, an Bheartais
Phoiblí agus an Dlí 

Ollamh Bunaithe le Dlí 
Spriocdháta:  13 Bealtaine, 2011
Sonraí / nós imeachta le haghaidh iarratais:
Tá tuilleadh eolais agus foirm iarratais don phost thuas ar
fáil ó láithreán gréasáin na hOifige Acmhainní' Daonna:
http://www.nuigalway.ie/about-us/jobs/
An Oifig Acmhainní Daonna, OÉ Gaillimh, Gaillimh.
T:  353 91 492151; R:  hr@nuigalway.ie

Coláiste an Leighis, an Altranais 
agus na nEolaíochtaí Sláinte

Coláiste na hEolaíochta

Comhalta Ollscoile (Teagasc agus Taighde) i
mBithaisnéisíocht (3 bliana)

An bhfuil scéal ar bith agat?

Tá Gaelscéal ag cuardach saoririseoirí i gcónaí. 

Má tá dúil agat in ábhar a sholáthar 
dúinn níl le déanamh agat ach teagmháil 
a dhéanamh linn ar nuacht@gaelsceal.ie.

Saoririseoirí 

Srón agat do scéal? 

Tá Gaelscéal ag cuardach iriseoir ilmheánach. Beidh an té a
cheapfar freagrach as ábhar a sholáthar do gach cineál meáin a
úsáideann Gaelscéal, is é sin ábhar i gcló sa pháipéar, ábhar 
foilsithe go digiteach, físeáin agus podchraoltaí. 

Ag obair faoi stiúir an eagarthóra, déanfaidh an t-iriseoir 
ilmheánach scéalta ábhartha a aimsiú, a fhiosrú agus a fhoilsiú. 

RIACHTANACH
• Gaeilge chruinn idir scríofa agus labhartha 
• Taithí iriseoireachta agus an ábaltacht chun scéalta a fhiosrú 
• Eolas agus paisean agat ar shaol na Gaeilge agus ar shaol na 

Gaeltachta 

INMHOLTA
• Taithí ar iriseoireacht sna meáin chlóite Ghaeilge
• Taithí ar a bheith ag obair i seomra nuachta 
• Taithí ar Quark Express
• Taithí ar úsáid an idirlín agus na meán sóisialta 
• Séala an Chórais Chreidiúnaithe d'Aistritheoirí de chuid 

Fhoras na Gaeilge

Cé gur ag scríobh agus ag fiosrú scéalta a bheas 
an té a cheapfar, beidh ar an té sin tabhairt faoi 

dhualgais eile ó am go ham nuair is gá. 

Cuir litir agus CV chuig eolas@gaelsceal.ie 
roimh 22 Aibreán 2011.

Iriseoir ilmheánach
lán-aimseartha de dhíth 

Gnó trí Ghaeilge le plé 
ag Fiontar Dé Luain
Meadhbh Ní Eadhra

Beidh "Gnó d'aon Ghnó" á
reáchtáil ag Fiontar, OCBAC ar
an 11 Aibreán ar champas in
OCBAC. Tá sé de sprioc ag an lá
mic léinn a chur ag smaoineamh
faoi na bealaí nuálacha inar féidir
leo an teanga a úsáid agus iad
agus tosú amach sa shaol gnó.
Beidh réimsí leathan imeachtaí
pléite ag an ócáid, le Kerill
Thornhill ó Maithú IT ag plé cúr-
saí teicneolaíochta, Conall Ó

Moráin ag caint faoi na meáin
cumarsáide agus Adrian Devane
agus Dearbhaill Standún ag caint
faoina gcuid taithí le Babóg Baby
agus Cnoc Suain. Beidh idir lucht
acadúla, mic léinn tríú leibhéal,
mic léinn dara leibhéal agus an
ghnáthpobal i latháir ag an ócáid
a rithfidh ó 11 ar maidin go dtí 4
tráthnóna. Má tá spéis agat
freastal ar an ócáid nó má tá tuil-
leadh eolas uait déan teagmháil
le Fiontar ag 017005614 nó fion-
tar@dcu.ie.

An Ghaeilge á cur chun cinn ag Gael-
Taca i measc lucht gnó chathair Chorcaí
Seán Ó Loingsigh

IN ionad nua na heagraíochta
Gael-Taca i gcathair Chorcaí an
tseachtain seo caite seoladh
Gradam Phádraig Uí Chua-
nacháin 2011, scéim aitheantais
dos na gnólachtaí is fearr i
gcathair Chorcaí atá ag cur na
Gaeilge chun cinn mar chuid dá
ngnó.

Tá na gradaim seo á mbron-
nadh le dhá bhliain anuas i
gcuimhne ar Phádraig Ó Cua-
nacháin, duine de bhunaitheoirí
Gael-Taca a d'imigh ar shlí na
fírinne i mí Márta 2008.

Ba é Leas-Ardmhéara
Chathair Chorcaí, an Comhair-
leoir Seán Ó Céileachair, a sheol
scéim ghradam na bliana seo in
ionad nua Chorcaigh le Gaeilge
a d'oscail Gael-Taca i lár na
cathrach le déanaí.

Thréaslaigh an Comhairleoir
Ó Céileachair le nuachtán an
Evening Echo atá ag déanamh
urraíochta ar an ngradam arís i
mbliana, an tríú bliain go bhfuil
an comórtas á reáchtáil ag Gael-

Taca chun aitheantas a thab-
hairt d'ionaid ghnó agus do
chomhlachtaí a chuireann tean-
ga na Gaeilge chun cinn go
feiceálach agus go macánta sa
chathair agus a bruachbhailte.

Beidh luach €5,000 d'fhó-
graíocht san Evening Echo
chomh maith le Gradam
Phádraig Uí Chuanacháin á
mbronnadh ar an mbuaiteoir a
fhógrófar sa bhFómhar.

Ag labhairt dó chomh maith
ag an seoladh dúirt
Leaschathaoirleach Ghael-Taca
agus duine des na moltóirí,
Donncha Ó Liatháin, go rab-
hthas ag súil le breis iarratas i
mbliana. Thug sé le fios gur 16
gnó a ghlac páirt sa chomórtas
an chéad bhliain in 2009, agus
gur 26 ceann a bhí páirteach ann
anuraidh.

Orthu san a bhí i láthair ag an
seoladh bhí buaiteoir 2009,
úinéir Shiopa Bearbóra an Fhir
Spóirt i mBaile an Chollaigh,
Linda Tyres (bean chéile an
tráchtaire spóirt Brian Tyres),
agus úinéir an Chaifé Anraith sa

Mhargadh Sasanach, Caroline
Murphy, a bhuaigh an gradam
anuraidh.

I láthair ag an ócáid chomh
maith bhí an Comhairleoir
Cathrach John Buttimer,
stiúrthóir Ionad na Gaeilge Lab-
hartha in Ollscoil Chorcaí Pól
Ruiséal, agus Leas-
Phríomhfheidmeannach an

Evening Echo, Diarmuid Ó
Donnabháin.

Is é an 5 Meán Fómhair an
dáta deireanach go nglacfar le
hiarratais le haghaidh an
chomórtais i mbliana. Beidh an
mholtóireacht ar bun i rith mhí
Mhéan Fómhair agus fógrófar
an buaiteoir i mí Dheireadh
Fómhair.                                                                                   

Leas-Ardmhéara Chathair Chorcaí Seán Ó Céileachair a sheol
Gradam Phádraig Uí Chuanacháin 2011 i lárionad Gael-Taca i
gCorcaigh i dteannta mhac Phádraig, Ciarán Ó Cuanacháin.

PIC: Ó LOINGSIGH

FOLÚNTAIS/
CÚRSAÍ

Ar mhaith leat dúshlán nua?

Ar mhaith leat post maith le deis 
do chuid Gaeilge a úsáid?

Earcaíonn an tAontas Eorpach aistritheoirí dlíthiúla agus dlítheangeolaithe go tráth rialta. 
Tá ganntanas ar an AE faoi láthair maidir le haistritheoirí dlíthiúla agus dlítheangeolaithe 
le Gaeilge.

ardleibhéil chun rannpháirtithe a chumasú le cur isteach ar fholúntais mar aistritheoirí 
dlíthiúla le Gaeilge agus dlítheangeolaithe le Gaeilge le hInstitiúidí an AE.

Seasfaidh na cáilíochtaí seo freisin d’iarrthóirí ar mian leo fostaíocht a lorg mar aistritheoirí 
taobh amuigh de Institiúidí an Aontais Eorpaigh.

Ní foláir d’iarrthóirí ar mian leo dul ar na cúrsaí ardleibhéil seo a gcumas sa Ghaeilge 
a léiriú go sásúil i scrúdú iontrála a reáchtálfar in 

Ina theannta sin, ní foláir d’iarrthóiri don chúrsa dlítheangeolaíochta, de bhreis air sin, 
céim chuí sa dlí a bheith acu nó a bheith cáilithe mar abhcóide nó mar aturnae in Éirinn 

dmaccarthaigh@kingsinns.ie     087-2368364   

Plean Forbartha Náisiúnta 2007–2013

FOLÚNTAIS AR NA
SCÉIMEANNA SÓISIALTA TUAITHE

Beidh folúntais ag teacht aníos go luath ar na 
Scéimeanna Sóisialta Tuaithe atá á riaradh ag 

Údarás na Gaeltachta.  Más spéis leat a bheith ar 
an liosta feithimh d’fholúntas, ní mór foirm 

iarratais a bheith líonta agus seolta ar ais chuig 
Údarás na Gaeltachta.

Tá an fhoirm iarratais le fáil ag www.udaras.ie nó trí 
theagmháil a dhéanamh le:

Tadhg Ó Conghaile, Bainisteoir Forbartha Pobail,
Údarás na Gaeltachta, Na Forbacha, Co. na Gaillimhe

Teil:  (091) 503100       Facs:  (091) 503101
Rphost:  t.oconghaile@udaras.ie

Eolas breise le fáil freisin ó na saoistí áitiúla

Plean Forbartha Náisiúnta 2007–2013

SCOLÁIREACHTAÍ  PRINTÍSEACHTA
BUACHAILLÍ / CAILÍNÍ; FIR / MNÁ

Tá Údarás na Gaeltachta ag tairiscint Scoláireachtaí Printíseachta gur fiú níos mó 
ná €2,000 an ceann iad d'iarrthóirí le cáilíocht mar cheardaí a bhaint amach.

Ní mór d'iarrthóirí a bheith sé bliana déag d'aois ar a laghad agus na 
buncháilíochtaí seo a leanas a bheith acu:

Teastas Grúpa/Meánteastas/Teastas Sóisearach, le pas i gcúig ábhar nó a
chomhionann. (Tá matamaitic (gnáth leibhéal) riachtanach i gcás printíseachtaí 

áirithe),
nó

réamhchúrsa printíseachta atá aitheanta ag FÁS,
nó

os cionn 25 bliain d'aois agus taithí aitheanta acu sa cheird le trí bliana.

Is d'iarrthóirí Gaeltachta le Gaeilge líofa na scoláireachtaí seo.

Má tá spéis agat a bheith san iomaíocht do na scoláireachtaí seo, ba chóir duit 
d'ainm agus do sheoladh a líonadh sa spás thíos agus an duillín a sheoladh ar ais 
chuig an seoladh thíos roimh 10 Meitheamh 2011:

An Rannóg Oiliúna & Oideachais,
Údarás na Gaeltachta, Na Forbacha, Co. na Gaillimhe

Cuirfear roinnt áiteanna sa chomórtas seo ar fáil do mhná, d'oileánaithe, agus do dhaoine atá 23 
bliain d'aois nó níos sine.
Cuirfear fáilte ar leith roimh iarratais ó dhaoine dífhostaithe atá ag iarraidh tosú ar ghairm nua.

AINM:

(Bloclitreacha)
SEOLADH:

DÁTA BREITHE:GUTHÁN:

Dícháileofar an té a dhéanann canbhasáil
(Nóta: Beidh na hagallaimh ar siúl idir 20/6/2011 agus 22/7/2011

Plean Forbartha Náisiúnta 2007–2013

COMHARCHUMANN DHÚICHE SHEOIGHEACH TEO
BAINISTEOIR

Tá Bainisteoir á lorg ag Comharchumann Dhúiche Sheoigheach Teo chun dul i 
mbun cúraimí forbartha i gceantar feidhme an chomharchumainn

Beidh an té a cheapfar fostaithe ag Comharchumann Dhúiche Sheoigheach 
Teo agus lonnaithe in oifigí an chomharchumainn i gCorr na Móna.

An Post:

Seoltar iarratais mar aon le CV roimh 15 Aibreán 2011 chuig:

An Cathaoirleach
Comharchumann Dhúiche Sheoigheach,

 Corr na Móna, Co. na Gaillimhe
094 9548031    cdsteo@eircom.net

Duine le taithí phraiticiúil agus cumas i riaradh gnó nó le taithí 
mhargaíochta atá ag teastáil.  Bheadh cáilíocht tríú leibhéal in ábhar gnó 
ina bhuntáiste.  

Ní foláir go mbeadh ar chumas an té a cheapfar dualgais an phoist a 
chomhlíonadh trí mheán na Gaeilge.  Ní mór go mbeadh scileanna 
eagrúcháin, cumarsáide, idirphearsanta agus ríomhaireachta ag an té seo 
freisin.

An  bhfuil
folúntas

agat?
Tóg fógra 

le
Gaelscéal,
lascaine le

fáil 
ar

leathanach
folúntais.

Déan teagmháil le 
Patricia  ag

086–0234251 
nó  

fograi@gaelsceal.ie

BEATHA

COMÓRTAS!
Tá trí leaganacha éagsúla de na leabhair
An Dochtúir agus scéalta eile, An
Chearc Uisce agus Scéalta eile
agus An Comórtas Iascaireachta
agus scéalta eile ar fáil ó Bhrea-
cadh (leagan na Mumhan, leagan
Chonnacht, leagan Uladh).

Tá deis ag triúr léitheoir na leab-
hair seo a bhuachan ach an cheist
seo a fhreagairt:

Cé mhéid leagan de na
leabhair seo atá ar fáil?

(a) 1
(b) 5
(c) 3

Comhghairdeas le Justin Ó hAodhagáin ó Bhéal Feirste a bhuaigh 
comórtas na seachtaine seo caite.

Seol freagraí chuig
meadhbh.nieadhra@gaelsceal.ie nó Gaelscéal, 
An Chuasnóg, An Spidéal, Contae na Gaillimhe

Féile Chúirt ag mealladh     
Meadhbh Ní Eadhra

TÁ Cúirt, an fhéile
litríochta bhliantúil is mó
in Éirinn, ag tosú Dé
Máirt seo chugainn, 12
Aibreán, agus mairfidh sé

go dtí an 17 Aibreán. Seo an séú bli-
ain is fiche don fhéile a bheith ar
bun agus beidh scríbhneoirí ó ar fud
an domhain ag teacht le chéile i
nGaillimh an tseachtain seo
chugainn le páirt a ghlacadh ann. Tá
go leor scríbhneoirí nua aimsithe ag
Cúirt i mbliana, agus chomh maith
leis sin beidh go leor scríbhneoirí
Éireannacha i láthair. 

Is í Dani Gill atá mar Stiúrthóir ar
Chúirt i mbliana, agus thosaigh sí ag
obair ar an gclár cúpla mí ó shin.

“Tá an-áthas orainn a fhógairt go
mbeimid ag cur imeachtaí ar siúl
lasmuigh de chathair na Gaillimhe
an uair seo,” ar sí. “Tharla sé seo mar
gheall ar an tacaíocht iontach ónár
gcuid bpáirtnéirí maoinithe. Is mór
an t-ardú croí é freisin go bhfuil an
oiread sin scríbhneoirí nua ag
glacadh páirte san fhéile agus iad ar
tí dul ar an stáitse idirnáisiúnta.”

Roimhe seo, bhíodh imeachtaí de
chuid Cúirt ar siúl sa chathair ach
anois beidh sraith imeachtaí á
reáchtáil lasmuigh den chathair
agus laistigh de cheantair chó-
naitheacha de phobal na Gaillimhe. 

“An aidhm atá leis seo ná cuid
d’atmaisféar na féile a thógáil
amach as na príomh-ionaid agus a
scaipeadh ar áiteanna nua, ina
bhfuil lucht féachana agus éisteach-
ta nua. Cothaíonn sé caidreamh le
daoine nua agus cuireann sé daoine
ar an eolas faoi Chúirt agus faoin
litríocht,” a deir Dani Gill.

I measc na n-imeachtaí a bheidh
ar siúl lasmuigh den chathair tá
léamh cistine, i sé theach éagsúla, sa
Taobh Thiar (Westside) agus sa
Bhaile Bán. Beidh an file Yvonne
Cullen ó Bhaile Átha Cliath ag tab-
hairt cuairte ar na tithe agus beidh
ceoltóirí in éineacht léi. Beidh fáilte
roimh chách freastal ar na himeach-
taí seo, agus is féidir dul i
dteagmháil le Leabharlann an

Bhaile Bháin ar (091)380590 nó
Leabharlann an Taoibh Thiar ar
(091) 520616.

Ar an Aoine 15 Aibreán, i Leabhar-
lann Chor an Dola ag 7.30in, beidh
an t-údar Patricia Scanlan i láthair
mar aoi speisialta agus í ag léamh
óna cuid saothair féin. Beidh síniú
leabhair, ceol agus sólaistí ar fáil ina
dhiaidh sin i halla an phobail. Tá
Cúirt ag nascadh leis an togra One
Book, One Town i dTuaim, agus mar
sin beidh Midi Corcoran ó Fhéile
Earwig ag léamh caibidle ón leabhar
The Secret of Kells sa leabharlann i
dTuaim ar an Déardaoin 14 Aibreán
agus an Aoine 15 Aibreán. An t-
imeacht deireanach a bheidh á
reáchtáil lasmuigh den chathair ná
scéalaíocht cheolmhar i gConamara.
Beidh sé seo ar siúl i leabharlann na
Ceathrún Rua. Beidh cúig scoilean-
na áitiúla, nár fhreastail ar imeach-
taí Chúirt riamh cheana, ag dul
chuig an leabharlann don ócáid seo.
Beidh leagan Gaeilge de Bedtime
Stories á léiriú, chomh maith le ceol,
scéalta ón scéalaí áitiúil Máirín
Mhic Lochlainn agus go leor eile. 

Chun blaiseadh a thabhairt do
dhaoine ar céard a bheidh ag tarlú
ag Cúirt i mbliana, beidh cóipeanna
de leabhair éagsúla fágtha i
gcaiféanna, tithe tábhairne agus
óstáin thart ar an gcathair, áit a
mbeidh duine ar bith in ann iad a
phiocadh suas agus a léamh, mar

Cuid dóibh siúd atá ag obair go dian chun gach rud a shocrú d'Fhéile Chúirt 2011. Seo
Neachtain.

Iris liteartha 'Ropes', a seolfar ag Cúirt 2011.

Elif Batuman 

   scríbhneoirí go Gaillimh

chuid den togra ‘Read Me I’m Yours’.
Má tá spéis ag an léitheoir sa leab-
har, beidh bileog laistigh den leab-
har le heolas faoi cathain agus cén
áit a mbeidh an t-údar sin ag lab-
hairt nó ag léamh ag an bhféile. 

Anuas air seo, beidh comhlacht
d’aisteoirí, ceoltóirí agus daoine a

bhíonn ag léamh filíochta os ard,
Reachtairí na Cúirte, ag cur tais-
peántas ar fáil sa chathair, ar na
sráideanna, sa Cheathrú Laidineach
agus mar sin de. 

Tá go leor imeachtaí eile ann mar
chuid de Chúirt na bliana seo, agus
ina measc tá teacht na bhfilí cáiliúla

Simon Armitage agus Sujuta Bhatt.
Beidh Bloodaxe ag seoladh Being
Human go heisiach mar chuid den
fhéile, agus seolfar an chéad úrscéal
le Kevin Barry, City of Bohane,
chomh maith.  

Beidh painéal ag déanamh plé ar
an bhfoilseachán ‘Irish Short Story’
(Granta), agus beidh Anne Enright,
Kevin Barry, Philip Ó Ceallaigh agus
Éilís Ní Dhuibhne mar chuid den
phainéal seo. 

Is iad Celeste Auge, Hedy Gibbons
agus Marie Caddon a bhuaigh duais
nua scríbhneoireachta Chúirt, agus
is féidir a gcuid saothair a léamh ar
www.cuirt.ie.

Níl insint ar líon na scríbhneoirí a
bheidh ag siúl thart ar shráideanna
na Gaillimhe an tseachtain seo
chugainn, ó Dermot Healy agus Paul
Murray go Marita Conlon McKenna
go Claire Kilroy agus Stephen Mur-
ray. Beidh ‘Bás Tongue’, léamh
réamh-chleachta de dhráma, a
mhaireann 75 nóiméad, ar siúl ar an
Domhnach 17 Aibreán ag 6.00in i
Lána an Draoi. Is dráma dátheangach
le fotheidil atá i gceist, agus beidh
Manchán Magan ag aisteoireacht
chomh maith le haisteoirí eile. 

Más spéis le scríbhneoirí nua
freastal ar cheardlann scríbh-
neoireachta, beidh ardrang ficsin á
reáchtáil ag Dermot Healy ar an
gCéadaoin 13 Aibreán ó 11rn go 1in,
agus beidh ardrang filíochta le
Simon Armitage ar siúl ar an Déar-
daoin 14 Aibreán ó 11-1in, in Óstán
an Meyrick san Fhaiche Mhór. Ba
cheart 750 focal samplach nó dhá
dhán a sheoladh chuig
siobhan@galwayartscentre.ie más
maith leat a bheith páirteach sna
ceardlanna seo.

Seolfar 'Being Human', bailiúchán
filíochta, ar an Déardaoin 14
Aibreán ag 6.00in in Amharclann na
Cathrach. Beidh Neil Astley,
eagarthóir Bloodaxe, ag cur an leab-
har nua i láthair. Beidh Dennis
O'Driscoll agus Penelope Shuttle ag
léamh ón leabhar ar an lá. Tá costas
€8/€6 ar thicéid chuig na hócáide
seo. 

B’fhiú go mór éisteacht le Goran
Vojnovic, a bheidh ag léamh go
poiblí ar Lána an Draoi i nGaillimh
ar an gCéadaoin 13 Aibreán ag
1.00in.Is scríbhneoir agus stiúrthóir
scannáin é a rugadh i Ljubljana sa
bhliain 1980. Is colúnaí é freisin le
ceann de na páipéir nuachta
laethúla is mó sa tSlóivéin,
'Dnevnik'. Thosaigh sé ag scríobh go
cruthaitheach trí thimpiste, nuair
nár éirigh leis obair a fháil in earnáil
na scannánaíochta. Shocraigh sé ar
script scannáin a athscríobh i

bhfoirm úrscéi darb ainm Southern
Scum Go Home! Tá cáil idirnáisiún-
ta ar an leabhar sin. 

Beidh Celia de Fréine ag léamh i
gCafé 8 agus san Iarsmalann ar an
Satharn 16 Aibreán ag 11.00rn. Is
file, drámadóir, scriptscríbhneoir
agus leabhrógaí í Celia, agus tá cei-
thre leabhar filíochta i gcló aici. I
measc na ngradam liteartha atá
buaite aici dá cuid filíochta tá Duais
Patrick Kavanagh (1994) agus
Gradam Litríochta Chló Iar-Chon-
nachta (2004).

Tabharfaidh Elif Batuman cuairt
ar Ghaillimh an tseachtain seo
chugainn freisin, agus beidh sí ag
léamh ar an Aoine 15 Aibreán ar
Lána an Draoi ag 3.30in. Rugadh Elif
sa bhliain 1977 i gCathair Nua
Eabhrac agus is údar, bean léinn
agus iriseoir í. D'fhreastail sí ar
Choláiste Harvard, agus d'éirigh léi
dochtúireacht a fháil ó Ollscoil Stan-
ford, áit ar mhúin sí freisin. Foil-
síodh an chéad leabhar léi, 'The Pos-
sessed: Adventures with Russian
Books', i mí Feabhra 2010. 

Beidh Paul Healy ag léamh le Der-
mot Healy ar an Máirt 12 Aibreán ag
8.30in in Amharclann na Cathrach.
Rugadh Paul i mBaile Átha Cliath i
1975. Bhí a dara húrscéal, 'Skippy
Dies', ar an fhadliosta do Dhuais
2010 an Man Booker agus bhí sé ar
an ngearrliosta do Dhuais Costa
Novel, Duais Bollinger Everyman
Wodehouse agus Duais an National
Book Critic Circle sna Stáit Aon-
taithe. 

Seolfar 'Ropes', iris liteartha bli-
aintiúil, ar an Déardaoin 14 Aibrean
ag 4.00in in 'Bar 8'. Chuir na céadta
scríbhneoirí píosaí chuig an iris seo
agus tá na cinn is fearr le feiceáil ann

anois. Tabharfar aon bhrabús ó
fhoilseachán na bliana seo do
Aware, a oibríonn chun aird a thar-
raingt ar fhéinmharú agus ísle brí in
Éirinn.

Tá tuilleadh eolais faoin bhféile
idirnáisiúnta seo ar fáil ar
www.cuirt.ie. Is cinnte go bhfuil sé
ag dul ó neart go neart le níos mó
scríbhneoirí ná riamh ag glacadh
páirte ann agus neart daoine
éagsúla ag cur go mór leis an gclár
gach bliain. 

o hiad ar shráideanna na Gaillimhe i ndiaidh seolaidh oifigiúil Cúirt 2011 i dTigh

Beidh Bás Tongue ar siúl ar an Domhnach 17 Aibreán ag 6.00in.

Beidh Paul Healy ag léamh le Dermot Healy ar an Máirt 12 Aibreán ag 8.30in in
Amharclann na Cathrach. Rugadh Paul i mBaile Átha Cliath i 1975. Bhí a dara
húrscéal, 'Skippy Dies', ar an fhadliosta do Dhuais 2010 an Man Booker agus
bhí sé ar an ngearrliosta do Dhuais Costa Novel, Duais Bollinger Everyman
Wodehouse agus Duais an National Book Critic Circle sna Stáit Aontaithe. 

Seolfar 'Being Human', bailiúchán
filíochta, ar an Déardaoin 14 Aibreán
ag 6.00in in Amharclann na Cathrach.
Beidh Neil Astley, eagarthóir Blood-
axe, ag cur an leabhar nua i láthair.
Beidh Dennis O'Driscoll agus Pene-
lope Shuttle ag léamh ón leabhar ar
an lá. Tá costas €8/€6 ar thicéid chuig
na hócáide seo. 

TEILIFÍS agus RAIDIÓ

Éist le:
Féasta Ceoil an Earraigh, Anocht 7pm, RTÉ
RnaG
Anocht craolfar ceolchoirm mhór beo ar RnaG
ón Forge i Maigh Cuilinn, Co. na Gaillimhe. Tá
an cheolchoirm seo á reáchtáil mar chuid den
lá náisiúnta ceoil Love:Live Music atá reáchtáil
ag Music Network i gcomhar le RTÉ Lyric FM.
I measc na gceoltóirí a bheidh ar an stáitse
anocht beidh Johnny Óg Connolly, Cillín, Nol-
laig Ní Laoire, Tom Sailí Ó Flaithearta agus go
leor leor eile. 

Documentary on One, Dé Sathairn 6.05pm,
RTÉ Radio 1, Ballyfin – A Boarding School
Memory is teideal de chlár faisnéise na seach-
taine seo ina dtugann John Quinn cuntas
pearsanta ar na blianta a chaith sé i scoil chó-

naithe sa Bhaile Fionn i gCo. Laoise. Déanann
sé cur síos ar an ngnáthlá a bhíodh aige, ar an
uaigneas a mhothaigh sé agus ar na cairde a
rinne sé i measc rudaí eile. Craoladh an clár seo
den chéad uair i 1992 agus bhuaigh sé gradam
Jacob don chlár faisnéise raidió is fearr i 1993.

An Seisiún Acústach, Dé Sathairn 11pm, RTÉ
RnaG, Sraith cheoil á cur i láthair ag Cathal Ó
Cuaig a dhíríonn ar chumadóireacht
chomhaimseartha in Éirinn an lae inniu. Gach
seachtain cuirtear banna ceoil Éireannach faoi
agallamh agus tugtar eolas dúinn faoi chúlra
an bhanna agus faoi na rudaí a thugann inspi-
oráid dóibh agus a imríonn tionchar ar a gcuid
ceoil. Anocht cuirfear Mo Hat Mo Gheansaí
faoi agallamh.

Féach ar:
Thar Sáile, TG4, Dé Domhnaigh 6.25pm
Seo sraith nua de Thar Sáile ina bhfiosraítear
stádas na Gaeilge i gcathracha na hEorpa. An
tseachtain seo tugann Ann Marie Ní Dhub-
hchóin cuairt ar Iostanbúl na Tuirce áit a
bhfiosraíonn sí cultúr na nGael sa chathair sin.
Labhraíonn sí le Gaeilgeoirí atá ag cur fúthu
ann. Casfaidh Ann Marie le Turcach a
d'fhoghlaim a chuid Gaeilge i gConamara agus
tugann sé ar thuras stairiúil timpeall na
cathrach í.

Roomers, RTÉ 1, Dé Domhnaigh 8.30pm
Sraith nua dhearadh intí á cur i láthair ag
Neville Knott ina dtugann triúr dearthóirí
gairmiúla faoi sheomraí atá i ndroch-chaoi a
chóiriú. Gach seachtain beidh na dearthóirí ag

obair le triúr úinéirí éagsúla tí a bhfuil cónaí
orthu sa cheantar céanna agus iad san
iomaíocht chun an cóiriú is fearr a dhéanamh.
Faoi na húinéirí tí féin a bheidh an buaiteoir a
roghnú. Tabharfar comhairle freisin faoi
dhearadh intí a fheilfidh do gach buiséad.

Feirmeoirí, TG4, Dé Domhnaigh 9.30pm
Is sraith í seo a chaitheann súil ar shaol an
fheirmeora in Éirinn sa lá atá inniu ann.
Tagann Teagasc ar cuairt ag Noel Lynch. Tá
deireadh an tséasúir tagtha agus caithfidh sé
na beithígh a thabhairt chuig an margadh.
Faighimid amach cén fáth a bhfuil pictiúr de
Phádraig Ó Scanaill ar chartáin bainne i
mBaile Átha Cliath agus fágann Joe Joyce slán
leis na coileáin sula n-imíonn sé thar lear.

Sraith Cláracha Gaeilge Nua le
Teacht as Tuaisceart Éireann
Scott de Buitléir 

TÁ réimse leathan de chláracha
Gaeilge nua le bheith maoinithe ag
an gCiste Craoltóireacht Gaeilge i
mbliana, ina measc cláracha fais-
néise, siamsaíochta agus sraith
beochana .

Beidh béim faoi leith ar chultúr
agus stair Thuaisceart Éireann le
maoiniú chláracha ‘Ballaí Dhoire’
ina ndéanfar iniúchadh ar scéal
bhallaí na cathrach agus a thais-
peánfar ar BBC Tuaisceart Éireann
agus TG4. Scrúdófar stair lár
chathair Bhéal Feirste le ‘Iomann
an Chathair Ghortaithe’, léirithe ag
Bóthar Árd Teo agus á thaispeáint
ar TG4. Is iad na hiarnróid atá
imithe le fada an lá téama an chláir
‘Iarnród Uladh’, á léiriú ag Waddell

Media. Beidh fáilte roimh an gclár
siamsaíochta ‘Imeall Geal’ a fhe-
iceáil ar ár scáileáin arís ar BBC TÉ.

Cláir neamhghnácha a bheidh os
ár gcomhair go luath ná ‘Fear an
Damhsa’, á léiriú ag Imagine
Media. Scéal Tura Arutura, damh-
sóir as an tSiombáib a bhfuil suim
mhór aige sa Ghaeilge, a bheidh á
phlé sa chlár, mar a ullmhaíonn sé
é féin do chomórtas damhsa sean-
nóis de chuid an Oireachtais i
mbliana i gCill Airne. Idir an dá
linn, feicfear cumhacht an idirlín le
‘Ar Skype a Chéile’, 

ar a gcuirtear dualgas ar bheirt
taisteal i dtreoir chontráilte ar fud
na tíre agus iad ag brath go hiomlán
ar a gcairde ar líne  ar son lóistín,
bia agus iompair, chomh maith le
hairgead a bhailiú ar son eagraíocht

charthanachta. Agus taisteal níos
faide i gceist, díreoidh ‘Cairde i
gCéin’, á léiriú ag Triplevision Pro-
ductions, ar eachtraí an mhúinteo-
ra Diarmaid Ua Bruadair mar a
théann sé agus a theaghlach chun
ceann de na háiteanna is boichte sa
Bhrasaíl.

Faigheann an Ciste
Craoltóireachta Gaeilge £3m de
mhaoiniú in aghaidh na bliana trí
Institiúid Scannánaíochta na
Breataine chun cláracha Gaeilge a
mhaoiniú agus a chraoladh ar TG4,
BBC Thuaisceart Éireann agus RTÉ.
Mar aon le maoiniú teilifíse,
cuirtear maoiniú ar fáil do thograí
digiteacha, áiseanna foghlama
agus deiseanna traenála do Ghaeil-
geoirí atá ag obair san earnáil léir-
iúcháin.

Blas na Fraincise sa Neidín
Scott De Buitléir

TÁ Féile Scannán
Chiarraí ag taispeáint
an scannáin Fhran-
caigh ‘Comme Une
Image’ mar chuid de
Sheachtain Ealaíne
Phobalscoil Inbhear
Sceine sa Neidín.

Ba bhuaiteoir ag
Féile Scannán Cannes
2004 é ‘Comme Une
Image’, scríofa agus
stiúrtha ag Agnès
Jaoui agus a páirtnéir,
Jean-Paul Bacri.
Bunaithe ar an ráiteas
Fraincise, ‘sage
comme une image’
(chomh maith le hór)
is é scéal an scannáin
ná iarracht Lolita a
cuma órga féin a
bhriseadh. Déantar
anailís ar cháil sa
scannán, rud atá suimiúil toisc go
bhfuil Jaoui agus Bacri féin cáiliúil
sa Fhrainc.

Taispeánfar an scannán ag The
Carnegie sa Neidín ar an gCéadaoin,
13 Aibreán ag 2in, é mar chuid de
Sheachtain Ealaíne Phobalscoil
Inbhear Sceine. Is comhoibriú é an
taispeántas idir Institiúid Scannán
na hÉireann, Comhairle Contae
Chiarraí agus Féile Scannán Chiar-
raí. Ba le Majella Gaffney-Murphy,
múinteoir ag Pobalscoil Inbhear
Sceine, an smaoineamh chun
‘Comme Une Image’ a thaispeáint.
“Bhí sé i gceist againn Seachtain na
nEalaíon a chur ar siúl sa
Phobalscoil, agus ba mhian linn
scannáin Fraincise ar ard-
chaighdeán a thaispeáint ann.
D’fhreastail muid ar Fhéile Scannán
Chiarraí anuraidh agus bhaineamar
ana-shult as an imeacht; mar sin
chuamar i dteagmháil leo le fáil
amach an mbeidís toilteanach

cabhrú linn le taispeántas scannáin
a chur le chéile. B’iontach an rud é
go raibh siad in ann, agus táimid ag
tnúth go mór leis an ócáid dá bharr
sin.”

“Tá muid ar bís le bheith in ann
scannán a thaispeáin do mhic léinn
Fraincise,” a dúirt Stiúrthóir Fhéile
Scannán Chiarraí, Jason O’Mahony,
“agus is scannán den scoth é.
Éiríonn go maith i gcónaí leis na
taispeántais oideachais ag an
bhFéile, agus is cúis áthais dúinn a
leithéid a chur ar siúl le linn na
bliana. Táimid an-bhuíoch d’Insti-
tiúid Scannán na hÉireann agus
Comhairle Contae Chiarraí as an
maoiniú do thaispeántas an scan-
náin.” 

Agus é dírithe ar ranganna scoile
Fraincise, moltar do mhúinteoirí
dul i dteagmháil le Féile Scannán
Chiarraí ag 066-712-9934 chun
áit(eanna) a chur in áirithe. Tá ticéid
ar fáil ag €5 an mac léinn.Iriseoir Spóirt Gaelscéal Gráinne McElwain agus eagarthóir nós* Tomaí Rua Ó Conghaile. Beidh siad ar ais i mbun

oibre ar shraith úr de 'Imeall Geal' i mbliana. 

Buillí bríomhara gasta ó
bhanna spleodrach nua! 
Agallamh le Gar Byrne ó The Riptide Movement

Meadhbh Ní Eadhra

NUAIR a chuala mé an
banna ceoil seo ó
Leamhcán i mBaile
Átha Cliath ag casadh
den chéad uair ar

Shráid Grafton i mí Dheireadh
Fómhair, bhí a fhios agam go raibh
rud éigin speisialta fúthu. Lá fliuch a
bhí ann ach mar sin féin bhí slua mór
daoine ina seasamh sa bháisteach
agus iad ag éisteacht leis an gceol
bríomhar fuinniúil a tháinig ón
gceathrar fear óg sa bhanna: Mal
Tuohy, Ger McGarry, J.P.R Dalton
agus Gar Byrne.

“Tá sé go hiontach nuair a thar-
raingíonn muid aird duine éigin ar
an tsráid, duine atá ag brostú ar ais
chuig an obair ón lón, nó ag rith le
haghaidh bus. Tá Sráid Grafton an-
mhaith dúinn, agus bíonn muid an-
mhaith léi freisin!” a deir Gar Byrne,
drumadóir an bhanna.

D’eisigh siad leagan Gaeilge dá
singil ‘Hot Tramp’ le déanaí, do
Sheachtain na Gaeilge, darb ainm
‘Cailín Gnéasach’. 

Deir Gar gur “buzz iontach” a bhí
ann an leagan Gaeilge a thaifeadadh. 

“Bhí sé dochreidte a bheith ag éis-
teacht le Mal ag canadh i nGaeilge,”
ar sé. “Thug sé deora le súile mo
mhamó! Ba bhreá linn tuilleadh de
sin a dhéanamh amach anseo.” 

Cuireadh tús le The Riptide Move-
ment in 2006, nuair a thug Mal, J,
Gerry agus Gar ar an saol é. 

“Bhí mise ar an duine deireanach
a chuaigh isteach sa bhanna,” a deir
Gar. “D’aimsigh JP mé ar an mbus ag
cnagadh mo chos le ceol Led Zeppe-
lin. Agus tá sé imithe ó neart go
neart ó shin!”

Agus an banna féin, conas a
dhéanann Gar cur síos air? 

“Is capall oibre fiáin é, agus pota
measctha de cheol, rithim agus na
gormacha, ceol tuaithe, ceol tíre,
roots agus rac,” ar sé.

Is banna é seo atá ag pléascadh le
fuinneamh, le fuaim, le beocht agus
le spleodar. Baineann Gar úsáid as
bosca buillí (beat box) agus tá ról lár-
nach aige i rithim an bhanna. An
raibh suim aige sa cheol i gcónaí?

“Ó sea, thaitin bang maith liom i
gcónaí!” ar sé.

Go dtí seo in 2011, tá an banna i
ndiaidh dul ar camchuairt sa Rúis, tá
siad i ndiaidh an t-albam ‘Hot

Tramp’ a eisiúint,  tá siad ag réiteach
le dul chun na Gearmáine, áit a
mbeidh siad ag seinm seacht gceol-
choirm éagsúla chomh maith le tais-
peántas mór ag féile Hamburg, agus
camchuairt mhór sna Stáit Aon-
taithe i mí Aibreáin. 

Is amhráin nua-scríofa iad na
hamhráin go léir a chasann an
banna. Is é Mal a scríobhann an
chuid is mó de na hamhráin agus na
liricí.

“Uaireanta nuair a bhíonn muid
ag jeamáil tagann rud éigin as sin
ach don chuid is mó is é Mal a
scríobhann iad!” 

Cá háit is fearr leis an mbanna a
bheith ag seinm?

“Sin ceist éasca ... ag ceolchoirm
atá díolta amach!” arsa Gar go gasta.

I gceann bliana, cá mbeidh sé an
banna, dar leis? 

“Seans go mbeimid i seomra
pardógach (padded)!” arsa Gar, ag
gáire. “Ah nílim ach ag magadh.
Táimid faoi lán seoil agus ag
déanamh dul chun cinn i gcónaí. Tá
ár lucht leanúna ag fás de réir a
chéile. I bhfocail John Lennon, tá
súil againn dul go dtí the topper-
most of the poppermost!"

Cad í brionglóid Gar agus an bhan-
na? 

“Roadie agus tiománaí!” ar sé.
Cad é an moladh is fearr atá

faighte ag an mbanna go dtí seo?
“Bhí cuid mhór ann,” a deir Gar.

“Ceapann Eric Bell ó Thin Lizzy go
mbeadh Hendrix ag creathadh ina
bhuataisí dá mbeadh sé beo, agus
dúirt K.C. ar Today FM gur cheart go
mbeadh Hot Tramp ar fhuaimrian
de chuid Quentin Tarantino! Ach
bíonn sé an-ghreannmhar na rudaí a
deir daoine ó lá go lá a chloisteáil
freisin!”

Tá greimlíní ar mhéara Gar ó bhei-
th ag seinm ceoil. An fiú é?

"Bíonn mo lámha go dona, ach
buaileann Gerry a lámha chomh
crua céanna, gan amhras. Osclaíonn
a mhéara suas ó bheith ag seinm an
doird chomh crua sin. Canann Mal
chomh crua gur bheag nár
bhodhraigh sé J.P.R. ag ceolchoirm
amháin! Agus déanann JP.R. an
chuid is mó den tiomáint; mar sin
cuirimid go léir an oiread céanna iar-
rachta isteach sa bhanna!”

Tá an banna ag súil le halbam nua
a eisiúint i rith an tsamhraidh, ag
brath ar conas a bhíonn cúrsaí ag dul
dóibh. Is féidir amhrán a íoslódáil
saor in aisce ó theriptidemove-
ment.com más maith leat agus tá
naisc ar an suíomh chuig
leathanaigh Facebook, MySpace,
Twitter agus Youtube an ghrúpa.
Mar a deir ceann d’amhráin an bhan-
na, Keep on Keepin’ On!

COMÓRTAS!
Tá trí chóip eile
de Gramadach
Gan Stró! (luach
€20 an ceann) le
buachan ag
léitheoirí
Gaelscéal an
tseachtain seo.

Seol freagraí chuig
meadhbh.nieadhra@gaelsceal.ie nó

Gaelscéal, An Chuasnóg, An Spidéal, Contae
na Gaillimhe, le d’ainm agus do sheoladh.

Ceist: Cé hé údar an leabhar nua
gramadaí seo?

Comhghairdeas le Brian Thornton, Honor Mhic Giolla Chlaoin agus Antaine Ó
Fearghail, a bhuaigh cóip an duine d’eagrán nua Gramadach Gan Stró! Beidh
triúr buaiteoir eile ann an tseachtain seo chugainn.

Teangeolaíocht na Gaeilge XIII
Meadhbh Ní Eadhra

TIONÓLFAR Teangeolaíocht
na Gaeilge i gColáiste Mhig
Aoidh, Ollscoil Uladh, Doire
inniu agus amárach, 8 agus 9
Aibreán. 
Tosóidh an ócáid anocht ag a
sé a chlog, nuair a bheidh
clárú ar siúl agus tae agus
caifé ar fáil. Osclóidh Ailbhe
Ó Corráin ó Ollscoil Uladh an
chomhdháil ar 6.40in agus
beidh Ruairí Ó hUiginn ó
Ollscoil na hÉireann, Maigh
Nuad, ag tabhairt óráide
uaidh ag 6.45in dar teideal
“An Nua-Rúraíocht: ceistean-
na teanga agus stíle”. Beidh

dinnéar na comhdhála ar siúl
ar 8.30in anocht sa City
Hotel. Cuirfear tús le
himeachtaí an lae amáraigh
ag 9.00rn, uair a bheidh
Micheál Ó Catháin ó Ollscoil
na hÉireann, Gaillimh, ag
labhairt. 

Labhróidh riar maith cain-
teoirí eile amárach freisin,
ina measc Brian Ó Catháin ó
Ollscoil na hÉireann, Maigh
Nuad, Proinséas Ní Chatháin
agus Róise Ní Cholla ó
Ollscoil Uladh, Guinevere
Darcy ó Ollscoil Luimnigh,
Aidan Doyle ó Choláiste na
hOllscoile, Corcaigh, Brian Ó
Broin ó Ollscoil William

Paterson i New Jersey, Victor
Bayda ó Stát-Ollscoil
Mhoscó, Peadar Ó Muirc-
heartaigh ó Ollscoil Dhún
Éideann, Seán Mac Corraidh
Ó BELB, Béal Feirste,
Caoimhín Ó Dónaill ó Ollscoil
Uladh agus Liam Mac Mathú-
na ón gColáiste Ollscoile,
Baile Átha Cliath. Beidh
meascán leathan d’ábhair á
bplé ag an gcomhdháil, agus
tá fáilte roimh chách.
Críochnóidh an chomhdháil
ar 4.40in amárach. Is féidir
tuilleadh eolais a fháil ó
Malachy Ó Néill ar
mf.oneill@ulster.ac.uk nó
(048) 71675219. 

Buaiteoirí
Scléip 2011

Curaidh Chomórtas Díospóireachta
an Phiarsaigh Gael Linn 2011
Meadhbh Ní Eadhra

IS iad foirne
díospóireachta Mheán-
scoil na Toirbhirte,
Durlas, Co. Thiobraid
Árann agus Scoil Pháirc

Sandford, Raghnallach, Baile
Átha Cliath, a bhuaigh Craobh
na hÉireann de Chomórtas
Díospóireachta an Phiarsaigh
Gael Linn 2011. Is san Óstán
Heritage, Port Laoise, a bhí na
díospóireachtaí ar siúl Déar-
daoin seo caite, 31 Márta.
Comórtas é seo atá á reáchtáil
go náisiúnta ag Gael Linn do
scoileanna dara leibhéil ó 1960
i leith agus bhí os cionn 150
foireann páirteach ann i
mbliana. Sa chraobh shóisear-
ach, bhí neart tuairimí ag na
cainteoirí  óga  ar an ábhar  ‘Tá
déagóirí na tíre seo beag beann
ar an gcúlú eacnamaíochta’.
Bhí sceitimíní áthais ar a lucht
tacaíochta nuair a fógraíodh
gurbh  iad Meánscoil na Toirb-
hirte, Durlas na buaiteoirí.
Fuaireadar an ceann is fearr ar
fhoirne ó Choláiste Pobail Átha
Luain, Co. na hIarmhí,  Meán-
scoil na Trócaire, Trá Lí agus
Coláiste Iosaif Naofa,
Leamhcán. Is iad Edel Ní
Mheachair agus Eibhlín de

Stainléigh na múinteoirí  a
chuidigh agus a threoraigh na
cainteoirí agus iad ag ullmhú
don díospóireacht seo agus do
na babhtaí ar fad a bhí acu ó
mhí na Samhna seo caite i
leith. Foireann ó Scoil Pháirc
Sandford, Raghnallach, Baile
Átha Cliath a d’ardaigh an corn
tar éis a mbua sa chraobh shin-
searach. Sa díospóireacht seo
freisin bhí foirne ó  Mheánscoil

Mhuire, an Longfort; Coláiste
na Toirbhirte, an Mhairdíog,
Corcaigh agus  Coláiste
Íosagáin, Cúil an tSúdaire, Co.
Laoise.   Phléadar an rún
tráthúil:  ‘Ba cheart fáil réidh le
Seanad Éireann’ agus labhair
gach cainteoir go heolach ar an
ábhar.  Diarmuid Curraoin a
bhí i mbun na foirne ó Scoil
Pháirc Sandford agus é an-
bhródúil as a gcuid scoláirí. Is é

an Seanadóir Brian Ó Domh-
naill a bhí mar aoichathaoir-
leach ar an oíche. Léirigh sé
spéis ar leith sa rún sinsearach,
ní nach ionadh, agus mhol sé
gach cainteoir as an tuiscint
mhaith a léiríodar ar chúrsaí
reatha.

Bronnadh buanchorn agus
duais €1,000 ar an bhfoireann
bhuacach sa dá roinn den
chomórtas agus bronnadh

duais €250 an fhoireann ar na
foirne eile a bhí ran-
npháirteach.  Mar chuid den
duais freisin, tugadh cuireadh
do churaidh an chomórtais
shóisearaigh,  Meánscoil na
Toirbhirte, Durlas, páirt a ghla-
cadh san fhéile ‘Ri Chéile’ san
fhómhar.  Féile díospóireachta
is ea ‘Ri Chéile’ a reáchtálann
Gael Linn gach bliain do chain-
teoirí óga Gaeilge/Gàidhlig i
gcomhar le Cumann na
Gàidhlig, Albain, le maoiniú ón
eagras Colmcille.

Agus é ag déanamh
comhghairdis leis na
duaiseoirí, ghabh Antoine Ó
Coileáin, Príomhfheidhmean-
nach Gael Linn buíochas le
múinteoirí na bhfoirne uile as a
ndúthracht.

“Léiríonn an leibhéal ran-
npháirtíochta agus an t-ard-
chaighdeán díospóireachta go
bhfuil scoileanna anois ag cur
béim bhreise ar scileanna
cumarsáide a fhorbairt. Chreid
Gael Linn i gcónaí gurb é lab-
hairt na Gaeilge mórchuspóir
na foghlama agus tá áthas
orainn go bhfuil an córas
oideachais á aithint sin sna
marcanna breise a thabharfar
sa bhéaltriail ó 2012 ar
aghaidh,” a dúirt sé. 

Meadhbh Ní Eadhra

BHÍ Craobh Cheannais
Scléip 2011 (comórtas
náisiúnta tallainne) ar siúl
ar an Satharn 2 Aibreán in
amharclann an Axis, Baile
Munna. Ghlac 17 n-iarb-
hunscoil lán-Ghaeilge páirt
sa chraobh, agus bhí an-
rath ar an imeacht. Bhí
triúr i mbun moltóireachta
ar an seó, Ríonach Ní Néill,
damhsóir agus córagrafaí,
Martin Tourish, ceoltóir
agus cumadóir, agus Ray
Mac Mánais a bhfuil cáil
bainte amach aige i réimse
na lúibíní agus na n-agal-
lamh beirte. Bhí sé an-dian
orthu cinneadh a
dhéanamh maidir leis na
buaiteoirí toisc feabhas na
tallainne a bhí ar stáitse
rompu. Tar éis go leor plé,
chuireadar na torthaí in iúl
don slua. 

I measc na mbuaiteoirí
bhí Áine Ní Fhlanagáin ó
Choláiste Oiriall, Peadar Ó
Goill ó Ghairmscoil Éinne,
Pobalscoil Chorca Dhuib-
hne, Gaelcholáiste
Reachrann, Gaelcholáiste
Cheatharlach, Gearóid Ó
Gealbháin ó Ghaelcholáiste
Chiarraí, Scoil Chaitríona,
Eva Ní Dhoibhlinn agus
Ciarán Mac an Gheimhridh
ó Phobalscoil Ghaoth Dob-
hair, Mattie Barker ó
Phobalscoil Chorca Dhuib-
hne agus Grúpa Traidisiún-
ta Choláiste FCJ Laurel
Hill. 

Is deis iontach é Scléip
do dhaltaí iarbhunscoile an
tallann atá acu a léiriú os
comhair moltóirí
proifisiúnta agus lucht
féachana agus gradam a
bhaint amach dóibh féin
agus don scoil. 

I mbliana ghlac
iomaitheoirí páirt in Gael-
spraoi (atá mar chuid
d’Fhéile Pádraig) i ndiaidh
dóibh dul i gcion go mór ar
scabhtaí tallainne ag na
réamhbhabhtaí, agus is
iontach an taithí ar chur i
láthair ar stáitse a thugann
Scléip dóibh. 

Foireann díospóireachta Scoil Pháirc Sandford, Raghnallach, Baile Átha Cliath. Anraí Ó hAirt,
Conchobhur Mac Cormaic (captaen na foirne ), agus Roibeárd Ó Foghlaoich ag ceiliúradh a mbua
ag Craobh na hÉireann de Chomórtas Díospóireachta an Phiarsaigh Gael Linn 2011 lena múin-
teoir, Diarmuid Curraoin ( ar chlé ) agus a gcomhscoláirí ! 

NODANNA
TRASNA
1 Aisling, nó brionglóid phearsanta ar conas rudaí a athrú (3)
3 Tuige, ciall, brí (4)
6 Caitheann tú ar do chos é (4)
7 Druid, nó daingean (3)
11 Ainmhí feirme as a bhfaightear bainne (2)
12 Ard, measta i mbéal an phobail (5)
15 Titeann sé ó do shúil nuair atá brón ort (4)
16 Duine atá mór leat, duine dílis díot (4)
17 Bealach, dóigh (4)
19 Mothúchán a spreagann daoine le beart a dhéanamh ar 

son na tíre (7)
20 Roghnaigh, roghnaigh polaiteoir mar shampla (4)
22 Duine atá i gceannas, saoiste (4)
25 Go leor, a lán (5)
27 Gnóthaigh pá nó íocaíocht mar shampla (5)
28 Ní mó ná sráid, bealach ó bhaile go baile mar shampla (6)
29 Lá ar leith den mhí nó den bhliain (4)
30 Duine tinn, san ospidéal (5)
31 Scamall (4)

SÍOS
1 Blianta ó shin (4)
2 Ar mhaithe, ar --- (3)
4 Ag cur tús le rud, ón bhun mar shampla (4)
5 Mothúchán brónach ar an gcaoi a bhfuil duine eile (4)
8 An líon daoine atá sa tír (6)
10 Ábhar marfach má a itheann tú nó má a ólann tú í (4)
11 Duine nach bhfuil maoin ná airgead aige (7)
13 Abair arís, nó ráite in athuair (5)
14 Mac nó iníon de chuid (11 trasna) (3)
15 Líon isteach le glas, nó dearg nó buí nó donn mar shampla 

(5)
18 Costasach, praghas ard (4)
21 Iasc a bhfuil go leor eolais aige deirtear (6)
23 Deirfiúr d’athar nó do mháthar (6)
24 Baile mór i gContae na Mí (5)
25 Bia a fhaighimid ó obair na mbeach (3)
26 Amhrán spioradálta a chloisfeá timpeall na Nollag (5)
27 Giorrúchán coitianta a bhaineann le comhlachtaí (3)
28 Cuir isteach ar; nó tóg an t-am le rud a dhéanamh (3)

Crosfhocal  08.04.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
01.04.2011
Buaiteoir na Seachtaine seo: 
Alan Ó Nualláin
Mayfield, Clár Clainne Mhuiris
Co Mhaigh Eo

Indreabhán, Conamara, Co. na Gaillimhe. Tel. +353-91-593307
www.cic.ie

Bíodh Eolas agat ar do Chearta :
Daonáireamh 2011 agus cúramóirí
Ceist: Táim ag féachaint ar m’fhoirm dhaonáirimh agus iarrann ceist 22
cibé acu an soláthraím cúnamh pearsanta rialta do chara nó do bhall
teaghlaigh le tinneas nó atá faoi mhíchumas fadtéarmach gan phá.
Tugaim aire do mo thuismitheoirí aosta agus faighim Liúntas 
Cúramóra ón Roinn Coimirce Sóisialaí. An áirítear é seo mar íocaíocht? 
Freagra :
Ní mheastar Liúntas
Cúramóra agus Sochar
Cúramóra a bheith mar
íocaíocht chun críche an
Daonáirimh agus mar sin ba
chóir duit freagra dearfach a
thabhairt ar an gceist seo. 

Cuimsíonn cúnamh
pearsanta tascanna laethúla
rialta nach bhfuil an duine atá
ag fáil cúraim in ann a
dhéanamh dó/di féin. Brath-
faidh sé seo ar an duine ach
de ghnáth cuimsíonn sé

níochán, gléasadh, beathú,
siopadóireacht agus
cuairteanna leighis. Cuim-
síonn sé feitheoireacht
phearsanta freisin atá rítháb-
hachtach do shábháilteacht
agus do chompord an duine
atá ag fáil cúraim. Tá
áireamhán ar census.ie gur
féidir leat a úsáid chun a oib-
riú amach cé mhéad uair sa
tseachtain a chaitheann tú ag
soláthar cúnaimh.  

Tugann láithreán gréasáin
an Daonáirimh eolas mion-
sonraithe maidir le gach ceist

chun cabhrú leat an fhoirm a
líonadh isteach i gceart.
D'fhoilsigh An Phríomh-Oifig
Staidrimh "Treoir Chéim-ar-
Chéim ar conas Foirm an
Daonáirimh 2011 is agat a
líonadh" i gcomhar leis an
Áisíneacht Náisiúnta
Litearthachta d'Aosaigh
(NALA). Tá sé scríofa i mBéar-
la Soiléir. Cuimsíonn sé ceis-
teanna agus freagraí faoin
daonáireamh, dátaí le
meabhrú agus gluais téar-
maíochta. 

Is féidir leat cabhair a fháil

ó d'Áiritheoir Daonáirimh
mura bhfuil tú cinnte faoi
conas ceist a fhreagairt. Is é
Dé Domhnaigh 10 Aibreán,
2011 oíche an Daonáirimh.

Chuir Faisnéise do Shaorá-
naigh ‘Bíodh Eolas agat ar do
Chearta’ le chéile.  Cuirtear
seirbhís saor in aisce agus faoi
rún ar fáil don phobal. Tá fais-
néis le fáil freisin ar líne ag cit-
izensinformation.ie agus ón
tSeirbhís Teileafóin um
Fhaisnéis do Shaoránaigh,
Íosghlao 1890 777 121 nó (021
4521600).

Beatha teanga í a
labhairt – le páistí
BEATHA teanga í a labhairt
le páistí. Gan paistí a
thógáil leis an Ghaeilge, ní
mhairfidh an Ghaeilge,
beag beann ar Ghaelsco-
laíocht, ar reachtaíocht
teanga nó ar rud ar bith
eile. 

Is fíric lom é, faraor, nach
bhfuil go leor páistí á
dtógáil le Gaeilge chun tod-
hchaí na teanga a chinntiú
agus caithfear níos mó
daoine a spreagadh chun
an Ghaeilge a úsáid sa
bhaile le páistí.  

Mar sin féin is ábhar
dóchais dúinn go léir go
bhfuil na mílte tui-
smitheoirí ag tógáil a
gclann le Gaeilge anseo in
Éirinn, in Albain agus in
áiteanna eile nach iad.

I measc na ndaoine seo,
tá gach cineál cúinsí ar fáil:
páistí atá á dtógáil san
fhíor-Ghaeltacht le beirt
tuismitheoirí a bhfuil
Gaeilge ó dhúchas acu,
páistí atá á dtógáil san iar-
Ghaeltacht nach bhfuil
Gaeilge ach ag tuismitheoir
amháin agus tá gach cás
eile eatarthu le fáil. 

Ní rud furasta é a
dhéanamh i saol na linne

seo, fiú sa Ghaeltacht. Tá
an Ghaeilge faoi bhrú ón
Bhéarla i ngach áit agus i
ngach institiúid. Beidh brú
ar pháistí an Béarla a
shealbhú agus a labhairt ón
tús - is beag tearmann atá
ar fáil. 

Ach is féidir linn a bheith
ag cuidiú a chéile: ní neart
go cur le chéile. 

Mar sin de, ba mhaith
linn mar Gaelscéal
leathanach teaghlaigh a
chur le chéile - dírithe ar
theaghlaigh atá ag tógáil
páistí le Gaeilge, orthu siúd
atá ag déanamh a mach-
namh ar a leithéid agus
orthu siúd atá ag tógáil a
bpáistí le Béarla ach atá ag
déanamh a machnaimh ar
thiontú ar an Ghaeilge.

Ba mhaith linn ábhar a
chur ar fáil do pháistí agus
do thuismitheoirí:
comhairle, iarratais ar
chomhairle, eolas ar
acmhainní, cleasa, scéalta
dóchais, scéalta grinn agus
rudaí eile nach iad. 

Má tá smaoineamh,
eolas, scéal nó ionchur ar
bith agat, gabh i
dteagmháil linn -
ciaran.dunbar@gaelsceal.ie

Aistritheoirí ag
teastáil ó Futa Fata!
Meadhbh Ní Eadhra

TÁ an foilsitheoir leabhar do
pháistí Futa Fata ag iarraidh
painéal aistritheoirí a chur i
dtoll a chéile. Is ón bhFraincis
is mó a bhíonn an comhlacht
ag aistriú leabhar do pháistí
faoi láthair. Más suim leat
bheith ar an bpainéal, cuir
Curriculum Vitae gearr chuig
an seoladh ríomhphoist
eolas@futafata.com Cuirfear
sliocht as leabhar Fraincise a
bheidh á fhoilsiú amach
anseo chuig gach iarrthóir

agus iarrfar orthu leagan
Gaeilge a sheoladh ar ais
chuig Futa Fata. Cuirfear roin-
nt treoirlínte maidir le cur
chuige agus stíl chuig gach
iarrthóir. Toghfar aistritheoirí,
bunaithe ar an bpróiseas
tástála sin, le bheith ar
phainéal aistritheoirí Futa
Fata agus déanfar obair
aistriúcháin a thairiscint
dóibh de réir mar a bhíonn
leabhair nua á bhfoilsiú.

Is é an spriocdháta do
CVanna a bheith ag Futa Fata
ná An Aoine 15 Aibreán 2011.

An chéad ghlúin eile de chainteoirí dúchais Gaeilge i mbun
spraoi ag ócáid a d'eagraigh Tuismitheoirí na Gaelachta ar an
Ceathrú Rua (PIC: SEÁN Ó MAINNÍN)

Scéalta na 
Réaltaí,  
Cúltaca agus 
Ár Scéal Féin

I gcomhair le Gael Linn agus SOCOS  
An bhfuil suim agat san iriseoireacht? Tá Nuacht na nÓg agus SOCOS ag tabhairt seans duit
MP4 a bhuachan gach mí.  Tá muid ag iarraidh scéalta nuachta ó do cheantar. Is féidir iad a
chur chugainn mar alt nuachta, podchraoladh nó físeán. Piocfaidh muid an chuid is fearr le
foilsiú ar an nuachtán agus le cur ar ár suíomh gréasán gach seachtain. Buafaidh an ceann is
fearr duais gach mí agus beidh na buaiteoirí míosúla san áireamh le haghaidh duais mhór a
bhuachan ag deireadh na scoilbhliana, scoláireacht do cheann de Choláistí Samhraidh Gael
Linn. D’fhéadfá scéal a dhéanamh faoi rud éigin atá ag tarlú i do scoil, i do cheantar, sna

clubanna nó cumainn go háitiúil. B’fhéidir go bhfuil
nuacht shuimiúil agat faoi imeacht nó ócáid atá ar
siúl nó duine a bhfuil rud faoi leith bainte amach, nó
ar siúl acu. Cibé ceann acu é, teastaíonn bhur scéalta
uainn! Ní mór ailt nuachta a bheith idir 200-300 focal
agus físeáin nó podchraoltaí a bheith idir 3-7
nóiméad.

Seol iarratas chuig: caroline.nichualain@gaelsceal.ie 
agus cur ‘Comórtas Nuacht na nÓg ‘ mar cheann teideal air. Is féidir iarratais a chur

sa phost chomh maith chuig:
‘Comórtas Nuacht na nÓg’, Gaelscéal, Baile Ard, An Spidéal, Co, na Gaillimhe.

Comórtas Nuacht na nÓg d’Iriseoirí óga an todhchaí

RINNE an Roinn Leanaí obair
an tseachtain seo leis an
Straitéis Náisiúnta Leanaí a
fhorbairt. Bhí an tAire Leanaí
nua, Frances Fitzgerald ag

iarradh a fháil amach cad iad na rudaí atá
tábhachtach do leanaí agus d’ógánaigh sa
tír seo chun an straitéis nua a mhúnlú.
Tabharfaidh an próiseas comhairliúcháin
náisiúnta deis dóibh a gcuid tuairimí a
chur in iúl faoi na rudaí atá tábhachtach
ina saol.

“Táim fíorshásta an próiseas comhair-
liúcháin seo a lainseáil,” a dúirt an tAire
Fitzgerald. “Is gné thábhachtach é i
bhforbairt na Straitéise Náisiúnta
Leanaí.” 

Tá an straitéis bunaithe ar Straitéis
Náisiúnta Leanaí (2000-2010). Fuair
leanaí agus daoine óga i scoileanna agus
in Ionaid Ógtheagmhála cuireadh chun
ceistneoir a líonadh amach idir An Luan,
4 Aibreán agus an Aoine, 8 Aibreán 2011.
Bhí na ceisteanna bunaithe ar chomhair-
le ó leanaí agus ógánaigh. Fiafraíodh de
na hógánaigh céard atá go maith, céard
nach bhfuil go maith agus céard a
d’athródh siad faoi bheith ina leanaí nó
ina n-ógánaigh in Éirinn faoi láthair.
Déanfaidh foireann i gColáiste na

Tríonóide, Baile Átha Cliath anailís ar an
eolas atá bailithe agus beidh a gcuid
comhairle siúd bunaithe air sin.  Foilseo-
far tuarascáil faoi phróiseas comhair-
liúcháin na leanaí ar líne níos déanaí i
mbliana.  

Aire Leanaí Fhine Gael, Frances Fitzgerald in éineacht le daltaí ó Scoil Náisiúnta
Chaitríona, Sráid Bhagóid Íochtarach, Baile Átha Cliath ag lainseáil próiseas 
comhairliúcháin don Straitéis Náisiúnta Leanaí 2012-2017. Ó chlé : Erika Burke (10),
Jad Hakiki (6), Hollie Payne (12) agus Curvic Lewis (12).

An Roinn Leanaí ag fiafraí de
leanaí agus d’ógánaigh 
céard atá tábhachtach dóibh

Síofra Ní Shluaghadháin

TAR éis an ráth a bhí againn leis an oíche i
Mí Feabhra, tá daltaí na hIdirbhliana i
Leitir Ceanainn ag teacht le chéile don
chéad gig eile, ar an 6ú Bealtaine. Tá trí
bannaí den scoth faighte againn arís, Go

Panda Go, More Than Conquerors agus grúpa áitiúl
Bi-polar Bears. 

Le linn don ullmhúchán, labhair muid le ionadaí
ón dhá grúpa cúirteoirí a mbéas ag teacht in Mí
Bealtaine.

Is banna gan genre ó Iarthuaisceart iad Go Panda,
agus de réir Sean, b’fhearr leo an lipéadú sin a
fhágáil le daoine eile a dheanamh. D’ar leis,
athraíonn na hamhráin a bhfuil a scríobh de réir an
ceoil a bhfuil an cúigear san grúpa ag éisteacht leis
ag an ám.

Ar an taobh eile tá racghrúpa ón Tuaisceart iad
More Than Conquerors a bhfuil suim acu in rudaí
eile a sheinm, agus, mar a duireadh linn, tá seans
“nach mbeidh siad ina racghrúpa go deo.” Ainm-
níonn siad tionchair ar nós Biffy Clyro agus Me
Without You.

De réir scéala, tá an suim agus sceitimíní orthu
uilig faoin ceolchoirm, le dea-rudaí cloiste acu faoin
tionscnamh in iomlán. 

D’ár le Kris ó More Than Conquerors, tá siad ag
dúil go mór leis an seans an ceardlann ceoil a
dheanamh roimh an ceolchoirm, agus tá an dhá
grúpa cinnte go mbeidh scaifte den scóth acu.   

Fiú le dhá ainmneacha go hiomlán éagsúil (ceann
ainmnithe i ndiadh madra le trí chois, agus ceann
eile ón mBíobla) táimid cinnte anois go mbeidh
oíche suimiúil agus ilgnéitheach acu siúd a mbéas
ag an RCC i Leitir Ceanainn. 

Tá EPs de chuid an dhá banna – Go Panda Go agus
More Than Conquerors, le fail anois ar iTunes, agus
trí leathanaigh www.bandcamp.com an dhá banna. 

Beo! – Ceolchoirm
eile ag teacht
aníos gan mhoill.

D’fhiafraigh an ceistneoir a chuir an Roinn Leanaí chuig scoileanna agus Ionaid
Ógtheagmhála de leanaí agus d’ógánaigh céard atá go maith, céard nach bhfuil
go maith agus céard a d’athródh siad faoina bheith ina leanaí nó ina n-ógánaigh
in Éirinn faoi láthair. Déan plé sa rang ar na ceisteanna seo.

Plé sa rang

Straitéis Náisiúnta Leanaí -  
National Strategy for Children
Próiseas comhairliúcháin -  
consultation
Lainseáil – launch
Ionaid Ógtheagmhála –
Youthreach Centres
Anailís - analysis
Ceangaltas – commitment

Gluais



Scéalta na Réalta

Níor thuigeamar cé chomh mór agus a
bhí Colin Farrell leis an réalta Elizabeth
Taylor go dtí gur léigh an t-aisteoir Éire-
annach dán speisialta di ag a sochraid i
Los Angeles an tseachtain seo caite.
D’éirigh cairdeas idir an bheirt le bliain
go Leith anuas de réir dealraimh, agus
deir Colin go raibh sé splanctha ina
diaidh. Bhain bás Taylor an-gheit as an
aisteoir óg agus mothaíonn sé í go mór
uaidh cheana féin. Mhol Elizabeth Far-
rell go hard na spéire san agallamh
deireanach a rinne sí roimh a bás, agal-
lamh a rinne Kim Kardashian léi don iris
Harpers Bazaar. Iarradh ar Colin an dán
le Gerard Manley Hopkin, The Leaden
Echo and the Golden Echo, a léamh ag
sochraid phríobháideach Taylor agus ba
é an t-aon réalta Hollywood a labhair ag
an seirbhís. Dúirt Colin gur dán deacair
le léamh a bhí ann agus go ndearna Tay-
lor é sin d’aon ghnó – chun é a chur ar a
airdeall I gcónaí, bíodh a fhios ‘at!

Is mór an onóir d'Éirinn í go bhfuil an t-
aisteoir Liam Neeson roghnaithe le
bheith ina Ambasadóir Dea-Mhéine do
Chiste Éigeandála Idirnáisiúnta na
Náisiún Aontaithe do Leanaí, nó
UNICEF mar is fearr aithne air! Is é Liam
an chéad Éireannach leis an bpost a
fháil ach ní haon ionadh é - tá Neeson ag
obair leis an eagraíocht ó 1997 agus bhí
sé mar aghaidh poiblí an fheachtais
Change for Good idir UNICEF agus Aer
Lingus ar feadh 10 mbliana. Ainmníodh
Liam do ghradam Oscar as a ról i
Schindler's List, tá an-chlú air as a ról i
saothair mhóra eile dá leithéid Star
Wars, agus tá an scannán Unknown leis
le feiceáil sa phictiúrlann faoi láthair.
Níl aon amhras ann ach go gcabhróidh
an cháil atá air le UNICEF agus iad ag
iarraidh aird a tharraingt ar chruachás
na bpáistí a bhíonn ag fulaingt
bochtaineachta, foréigin, galair agus
ciníochais ar fud na cruinne. Maith thú
féin a Liam!

Seol ríomhphost leis an bhfocal 
POPNUACHT chuig eolas@rrr.ie más
spéis leat scéalta PopNuachta a fháil 

ó Raidió Rí-Rá gach seachtain, 
nó éist leis an bPopNuacht seo mar 

audio mp3 agus é saor le híoschóipeáil 
ag www.rrr.ie/popnuacht-01-aibrean-2011

B'fhéidir gur chuir an
t-amhránaí nua ar an
mbloc olc ar dhaoine
lena hamhrán simplí
Friday, ach is cosúil
go bhfuil Rebecca
Black ag dul i gcion ar
dhaoine anois! Tá an
cailín óg 13 bliana
d'aois an-dáiríre faoin
amhrán, in ainneoin
go mbíonn daoine ag
spochadh as na focail
ann, agus tá sí ag iar-
raidh an t-airgead ó
dhíolachán an
amhráin a thabhairt go carthanacht. Tá sí
chun cuid den bhrabús a bhronnadh ar an
scoil s'aici, agus rachaidh an chuid eile
chun na Seapáine, áit go bhfuil muintir na
tíre go mór i gcruachás ó bhuail an ollthonn
súnámaí iad an mhí seo caite. Tá na mílte

amharc faighte ag Friday ar YouTube agus
deirtear go ndéanfaidh Black breis agus
milliún dollar as an amhrán a dhíol ar
iTunes. Sin an-chuid airgid ag dul go
cúiseanna maithe mar sin, maith thú a
Rebecca!

Tá ráfla cloiste againn
anseo i bPopNuacht go
bhfuil Kylie Minogue ag iar-
raidh amhrán a thaifead le
Britney Spears! Bhí banríon
an phopcheoil ar ais in
Éirinn ag casadh san O2 i
mBaile Átha Cliath le
déanaí, don chéad uair ó
2005 nuair a dúradh léi go
raibh ailse chíche aici, agus
is seó den chéad scoth a bhí
ann de réir cosúlachta.
Beidh Kylie ag tabhairt
cuairt ar bhreis agus 20 tír
idir seo agus deireadh an
tsamhraidh agus í ar cam-
chuairt lena seó Aphrodite i
mbliana. Ach cén cineál
ceoil go gcuireann Kylie
cluas leis sula dtéann sí ar an stáitse? Bean
Uí Spears, dar ndóigh! Deir Kylie go mbíonn
sí ag éisteacht leis an amhrán Femme
Fatale ó albam nua Britney gan stad, agus

go gcuireann sí an traic He About To Lose
Me ar siúl sa seomra gléasta freisin. Ba
bhreá linne anseo i Raidió Rí-Rá an bheirt
seo a chloisteáil ag ceol le chéile, sin cinnte!

Hi agus fáilte go PopNuacht na seachtaine
ar Raidió Rí-Rá, liomsa Síne Nic an Ailí!

Dé Máirt i Ros na Rún níl Gráinne
rómhaith. 
n Is cosúil nach bhfuil cúrsaí go 

maith le Gráinne. Cad iad na 
mothúcháin a léiríonn sí?

n Céard a bhíonn le rá ag Dara le 
Tina nuair a fhaigheann sé 
amach nach féidir le Tina teacht 
ar an bhfáinne? 

n Labhraíonn Frances faoin am 
atá caite. Cad iad na mothúcháin 
a léiríonn sí faoin am atá caite? 

Déardaoin tá oíche mhór ag muintir
Ros na Rún. 
n Nuair a chloiseann Caomhán 

faoi na rudaí a tharla do 
Ghráinne bhocht, cad iad na 
mothúcháin a léiríonn sé?

n Níl sláinte Mho rómhaith agus 
tugann Peadar comhairle di.  Céard 
é an chomhairle a thugann sé di? 

n Fógraíonn Tina agus Dara scéala 
mór.  Cén chaoi a mothaíonn 
Cathal faoi?

Bígí ag breathnú ar Ros na Rún na seachtaine seo
chugainn chun na ceisteanna seo a fhreagairt: 



Cúltaca Tá Nuacht na nÓg le fáil i bhfoirm podchraoladh gur féidir
úsáid ó thaobh cluastuisceana de nó do dhaoine le riach-
tanais speisialta. Íoslódáil é ag
www.gaelsceal.ie/oideachas

OSPS An próiseas vótála
in Éirinn

OSPS Bulaíocht
BÍONN tionchar ag an mbulaíocht
ar na mílte ógánaigh agus ar a
dteaghlaigh. Mothaíonn ógánaigh
a ndéantar bulaíocht orthu scan-
raithe agus  náirithe. Bíonn siad
aonraithe go sóisialta agus bíonn
lagmheas acu orthu féin. An
toradh a bhíonn ar an mbulaíocht
go minic ná neamhláithreachas
ón scoil, drochthorthaí scoile,
athrú ar an bpearsantacht, tin-
neas agus dúlagar. 

Tá cineálacha difriúla
bulaíochta ann: 

Bulaíocht
bhriathartha
Is féidir le bulaíocht bhriathartha
a bheith dírithe ar mhuintir an
ógánaigh, ar a gcultúr, a gcine nó
a gcreideamh. Sampla coitianta
den bhulaíocht bhriathartha is ea
ráflaí mailíseacha. Mothaíonn
íospartaigh a ndéantar bulaíocht
bhriathartha orthu scanraithe.
Mothaíonn íospartaigh a ndéan-
tar bulaíocht bhriathartha orthu
nach bhfuil aon chumhacht acu
agus nach bhfuil siad in ann a
gcuid mothúchán a chur in iúl do
dhaoine eile. 

Bulaíocht fhisiceach
Bíonn cailíní agus buachaillí
araon ag dul don bhulaíocht
fhisiceach ach tá sé níos coitianta
i measc buachaillí. 

Bulaíocht ghothaí
Tá cineál bulaíochta
neamhbhriathartha ann, mar
shampla an chuma a chuireann
an bulaí air/uirthi féin nuair a
bhíonn siad i mbun bulaíochta,

nó an dóigh a mbreathnaíonn siad
ar an íospartach. 

Aonrú Sóisialta
Nuair a fhágtar íospartaigh ar an
imeall gan fáilte a chur rompu
isteach sa chomhluadar, déantar
aonrú sóisialta orthu. Tá sé dea-
cair déileáil leis an gcineál seo
bulaíochta mar déantar ionsaí go

díreach ar fhéinmhuinín agus ar
fhéin-íomhá an ógánaigh. 

Sracadh
Tarlaíonn an cineál seo
bulaíochta d'ógánaigh go
háirithe. Sracadh ata ann nuair a
éilíonn an bulaí airgead nó tre-
alamh trí bhagairt a dhéanamh ar
an íospartach.

Cén fáth a ndéanann
daoine bulaíocht?
Tá go leor fachtóirí bainteach leis na
fáthanna a ndéanann daoine
bulaíocht. Bíonn tionchar ag cúinsí
sa bhaile, ar scoil agus sa tsochaí ar
iompar ionsaitheach an bhulaí. Sa
bhaile, d’fhéadfadh easpa grá agus
cúraim a bheith mar bhunús na
bulaíochta nó an iomarca saoirse, an

chruálacht nó tuismitheoirí
foréigneacha.  Ar scoil, d’fhéadfadh
pionós atá ródhian, náireach agus
maslach nó easpa maoirseachta a
bheith mar bhunús na bulaíochta. 

Cibearbhulaíocht
Tarlaíonn an chibearbhulaíocht ar
an idirlíon. Tá an cineál seo
bulaíochta ag éirí níos coitianta de
réir mar atá an teicneolaíocht ag fás
agus ag forbairt. 

Éifeachtaí na
bulaíochta
Is seo cuid de na héifeachtaí a
bhíonn ag an mbulaíocht ar dhaltaí:

• Strus
• Laghdú cumais chun díriú 

isteach ar obair scoile
• Easpa spreagtha agus  

fuinnimh
• Drochobair scoile 
• Imní
• Easpa goile nó ag ithe cuid 

mhór
• Dúlagar
• Fadhbanna codalta
• Fadhbanna boilge agus 

putóige

Céard is féidir a
dhéanamh faoin
mbulaíocht
Má tá bulaíocht á déanamh ort is
ceart duit insint do thuismitheoir
faoi nó do mhúinteoir nó cara a
bhfuil muinín agat astu. Nuair a
insíonn tú do dhuine éigin faoin
mbulaíocht is ceart duit a rá cé atá
á déanamh, cé chomh minic atá sé
ag tarlú, cé eile atá ar an eolas faoi
agus céard go díreach atá ag tarlú.

Má tá bulaíocht á déanamh ort is ceart duit insint do thuismitheoir faoi, nó do mhúinteoir nó cara a bhfuil muinín
agat astu.

IS féidir le saoránaigh atá os cionn
18 mbliana d’aois vótáil in Éirinn

Cuirtear an daonlathas i bhfei-
dhm ar bhealaigh éagsúla i
dtíortha difriúla. Tá sé táb-
hachtach fios a bheith agat cén
chaoi a bhfeidhmíonn an daon-
lathas in Éirinn. Tá sé tábhachtach
do vóta a chaitheamh mar tá an

chumhacht ag saoránaigh tod-
hchaí na tíre a athrú agus cinntí a
dhéanamh maidir le cé a rialaíonn
an tír. 

Is féidir le saoránaigh atá os
cionn 18 mbliana d’aois vótáil in
Éirinn. Is é a thugtar ar an liosta
daoine atá in ann vótáil ná clár na
dtoghthóirí.

Roimh olltoghchán faigheann
gach saoránach atá i dteideal vóta
a chaitheamh cárta vótála lena n-
ainm air. Tá eolas ar an gcárta
vótála faoin ionad vótála. Ag an
ionad vótála, scríobhann tú do
vóta ar pháipéar ballóide. Tar éis
duit do vóta a chaitheamh cuire-
ann tú an páipéar ballóide sa

bhosca ballóide. 
Tá an deis ag Éirean-

naigh vótáil in olltoghcháin
agus i reifrinn. Is féidir linn
vótáil in olltoghcháin ghin-
earálta, i dtoghcháin áitiúla, i
bhfothoghcháin, i dtoghcháin
don Uachtaránacht agus i
reifrinn.

Déan cur síos ó bhéal ar an scéal atá ag tarlú sa tsraith phictiúr. Déan cur síos ar na 
mothúcháin atá le feiceáil ar na carachtair.

Sraith Phictiúr -  “ Ná déan dearmad ar do chairde....”

Báisteach chun na caranna
a scarúint óna chéile
Gráinne McElwain

REÁCHTÁLFAR an dara rás sa séasúr
mótarspórt Formula 1 an Domhnach
beag seo in Sepang, an Mhalaeisia.
Rud amháin a bhíonn i gcónaí geallta
de réir réamhaisnéis na haimsire sa
tír sin ag an am seo bliana ná teas
agus báisteach agus is cinnte go
bhfeicfimid an dá rud an deireadh
seachtaine seo. Bhí go leor cainte
faoi na boinn nua le Pirelli roimh
thús an tséasúir agus seans maith go
mbeidh deis ag na tiománaithe agus
ag an lucht leannta a fheiceáil cén

dóigh a n-oibríonn siad sa bháis-
teach den chéad uair i rás iomaíoch.
Bhuaigh Seaimpín na Bliana seo
caite, Sebastian Vettel an chéad rás i
mbliana in Melbourne na hAstráile
agus an chuma air cheana féin go
bhfuil carr Red Bull i bhfad chun
cinn ar aon charr eile faoi láthair. 

Tá sé an-luath sa séasúr a bheith
ag caint ar bhuaiteoirí nó tá 17 rás fós
le teacht i ndiaidh Sepang ach beidh
sé deacair Vettel a stopadh. Bhuaigh
sé an comórtas Formula 1 anuraidh
den chéad uair, mar sin níl an brú
céanna air i mbliana. 

Tháinig Lewis Hamilton, a
bhuaigh Formula 1 le McLaren in
2008 sa dara háit san Astráil agus ba
mhór an mhíorúilt í sin. Bhí go leor
fadhbanna acu roimh thús an
tséasúir, ina measc luas an chairr
agus ní raibh muinín iomlán acu as
an charr ach oiread. Deisíodh an carr
in Melbourne agus fiú sular thosaigh
an rás cáilithe bhí siad ag cur an carr
le chéile ar fhaitíos go mbeadh sé ag
teastáil. B’iontach an t-éacht a rinne
an fhoireann in achar ama a bhí an-
ghairid mar sin agus tá siad
muiníneach anois go mbeidh carr
McLaren in ann dul san iomaíocht go
maith le Red Bull. 

Bhí scéal mór sna meáin i rith na
seachtaine faoi thodhchaí Lewis
Hamilton le McLaren agus dúradh
gurbh shuim leis tiomáint le Red
Bull amach anseo, ach tháinig bain-
isteoir fhoireann Red Bull, Christian
Horner amach chun é a shéanadh.
Tiocfaidh deireadh le conradh Lewis
Hamilton le McLaren an bhliain seo

chugainn.  
Mar sin, beidh rás suimiúil ar siúl

ar an Domhnach agus cé nach bhfuil
muinitr na Malaeisia chomh tógtha
sin le mótarspórt agus atá tíortha

eile ar domhan, feicfimid cén tion-
char a bheas ag an bháisteach ar na
boinn agus cé chomh mór chun cinn
atá carranna Red Bull. Luaigh Lewis
Hamilton i rith na seachtaine go

bhfuil an rás seo in Sepang fíor-tháb-
hachtach mar go ndéanfar soiléir an
difear atá idir na carranna sa rás seo.
Beidh McLaren ag súil nach mbeidh
an difear chomh mór sin. 

Bhí scéal mór sna meáin i
rith na seachtaine faoi
thodhchaí Lewis Hamilton
le McLaren agus dúradh
gurbh shuim leis tiomáint
le Red Bull amach anseo,
ach tháinig bainisteoir
fhoireann Red Bull, Chris-
tian Horner amach chun é
a shéanadh. Tiocfaidh
deireadh le conradh Lewis
Hamilton le McLaren an
bhliain seo chugainn.  

Sciorta den Ádh de Dhíth
Gráinne McElwain

Is é an rud is suimiúla faoi rás
mór an tSathairn, an Grand
National in Aintree, ná cé chomh
deacair is atá sé a dhéanamh
amach cad a tharlóidh ann.  Seo
rás ceithre mhíle go leith ina
bhfuil tríocha claí, ina measc an
claí iomráiteach “The Chair
Jump” a sheasann cúig troithe is
trí orlach in airde.  Beagnach mil-
liún punt atá ar fáil don
bhuaiteoir agus de ghnáth
tosnaíonn daichead capall ach ní
chríochnaíonn gach ceann
díobh.  Is cinnte gur rás é seo do
na capaill agus na marcaigh is
cróga.

Anuraidh bhuaigh AP McCoy
an rás den chéad uair ar Don’t
Push it, chaith sé cúig bliana
déag sa tóir ar an cheann sin.
Ach i mbliana, níl na geallghla-
cadóirí ró-mhuiníneach gur

féidir leis an rás a bhuachan den
dara huair as a chéile agus
praghas 12/1 air. Má éiríonn leis
an t-éacht seo a dhéanamh,
áfach, beidh sé ar liosta clúiteach
in éineacht le Abd-El-Kador, The
Colonel, Reynoldstown agus Red
Rum a bhuaigh an rás dhá bhli-
ain as a chéile in 1973-1974. Is é
Red Rum an capall is cáiliúla i
stair rásaíochta Aintree mar gur
bhuaigh sé in Aintree arís i 1977,
an chéad chapall riamh a bhfuil
an rás seo buaite aige faoi thrí.

Is é an capall The Midnight
Club ó stáblaí Willie Mullins atá
mar rogha na n-údar chun an rás
a bhuachan ar 8/1. Beidh Ruby
Walsh ag marcaíocht air agus is é
Ruby an t-aon mharcach an
deireadh seachtaine seo a bhfuil
an Grand National buaite aige
faoi dhó, in 2000 ar Papillon agus
ar Hedgehunter in 2005. Beidh
ceithre chapall ar fad ag Willie

Mullins ag rith sa rás seo, sin iad
The Midnight Club, Dooney’s
Gate, Arbor Supreme agus Our
Monty ar a mbeidh deirfiúr Ruby,
Katie Walsh sa diallait den chéad
uair sa Grand National in Aintree.
Capaill eile gur fiú súil a choin-
neáil orthu ná Oscar Time ar 10/1
a bhuaigh i mBaile na Lobhar faoi
Nollaig, Backstage ag 12/1 agus 

Silver by Nature ag 12/1.  Ach
cad is fiú duit a bheith ag cur air-
gid ar rogha na n-údar mar níor
tharla sé ach aon uair déag gur
éirigh leo siúd an rás a bhuachan
le céad bliain. Bhuaigh Mon
Mome an rás in 2009 ag 100/1
agus mar sin is cineál crannchuir
atá sa rás.  Ach is rás iontach é,
lán le paisean, contúirt,
sceitimíní, scil agus, cosúil le
gach rud eile, bíonn na marcaigh
ag súil le sciorta den ádh. Go n-
éirí go geal leat cibé capall a
roghnaíonn tú.

Bhuaigh Sebastian Vettel an chéad rás i gCraobh an Domhain F1 2011 san Astráil. D’fhan Vettle sa chéad áit ar feadh
an ráis ar fad. Tháinig Lewis Hamilton sa dara háit agus tháinig Vitaly Petrov, an chéad Rúiseach riamh le páirt a
ghlacadh sa Formula 1, sa tríú háit. 

Foireann iománaíochta Dhroic-
head an Chláirín ag seasamh síos 
Oísín Mac Donnacha 

TÁ foireann bhainistíochta fhoireann
iománaíochta Dhroichead an Chláirín
ag seasamh síos trí seachtaine tar éis
an bua a fháil i gCluiche Ceannais
Clubanna na hÉireann. 

Bhuaigh Michael Donoghue, bain-
isteoir Dhroichead an Chláirín,
Cluiche Ceannais Clubanna na hÉire-
ann in 2001 le Droichead an Chláirín.
Bhí sé mar chuid den fhoireann
bhainistíochta a bhain an Corn uile-
Éireann san iomáint faoi 21 le Gail-
limh in 2005 chomh maith.

Luadh gur de bharr cúiseanna
teaghlaigh, chomh maith leis na
huaireanta fada a bhaineann le bain-
istíocht na foirne sóisearaí, an fáth
gur sheas sé síos.

Sheas Tom Helebert, Noel Burke,
Tomás Flynn agus Conor Lawless síos

chomh maith, ach d’fhan Dónal
Walsh leis an bhfoireann chun
maoirseacht a dhéanamh orthu i
gcomhair an Craobhchomórtais Sin-
sear san iománaíocht. 

Beidh Droichead an Chláirín ag tab-
hairt súile ar Ascaill an tSáirséalaigh
go luath i mí Bealtaine sa dara babhta
den Chraobhchomórtas Sinsear san
Iománaíocht.

Bhí bliain dhochreidte ag Droic-
head an Chláirín go dtí seo. Bhuaigh
siad Craobhchomórtas Sinsear Chon-
nacht san iománaíocht agus bhí an
bua acu i gcoinne De La Salle as Port
Láirge agus Gaeil Uí Lochlainn ó Chill
Chainnigh chun Craobh Clubanna na
hÉireann a bhuachan.

Faoi láthair tá bord bainistíochta
Dhroichead an Chláirín i mbun oibre
chun foireann bhainistíochta nua a
fháil.   

Dá fhada an lá tagann
an tráthnóna
Keiren Westwood ag labhairt le Pádraig Bán Ó Broin

IS cinnte gur fada an t-am a bhí
le fanacht ag Keiren Westwood
sular tugadh deis dó geansaí
uimhir a haon a chaitheamh.
Tháinig an fanacht sin chun

críche nuair a thosaigh sé in aghaidh
na Macadóine dhá sheachtain ó shin.
Dhá bhliain tar éis a chéad tús a fháil
don fhoireann idirnáisiúnta i mí
Bealtaine 2010 in aghaidh na Nigéire. 

Níor chaith sé uaidh an deis agus
tar éis na dtrí pointí a chinntiú ar ais
leis go Coventry City chun iad a
stiúradh go dtí an 17ú háit sa Cham-
pionship. Cúig áit ó na trí fhoireann
ag bun an tábla, is cosúil gurb é seo
an séasúr deireanach a bheidh ag
Westwood i ngeansaí Coventry.  "Bhí
ríméad orm. Bua ollmhór," a dúirt
Westwood faoina chéad chluiche
iomaíoch ag leibhéal idirnáisiúnta in
aghaidh na Macadóine. "Trí phointí
ollmhóra, ach bhí sé tuillte againn. 

D'imir mé ceart go leor," a deir sé le
miongháire, "ach bhí mé díreach
sásta cuidiú leis an mbua."  Tugadh
an deis do Westwood toisc gortú a
bheith ag cur as do Shay Given, ach
ní beag an meas atá ag Westwood, a
rugadh i Manchain, ar Given. "Is cúl
báire dochreite é Shay.

Tá a áit tuillte aige san fhoireann.
Is laoch é. Sheol sé téacs chugam
roimh an gcluiche ag guí gach ratha

orm agus dúirt sé liom dul amach
agus imirt sa tslí gur féidir liom. An
bhfuil an bhearna cúng idir mise
agus Given? Beidh ort ceist a chur ar
Trap."  Ní beag an éifeacht a bhí ag
Westwood ar an toradh deireanach.
Gan a shábháil iontach sna nóiméid
dheireanacha, is cinnte go mbeadh i
bhfad níos mó brú ar Giovanni Trap-
attoni. Ach mar a bhí, ba é Westwood
an laoch sa seomra feistis. Ag
smaoineamh siar dó anois, tá sé
cúthaileach nach mór labhairt faoi
fhéin mar shárimreoir a shábháil an
fhoireann ó thoradh tubaisteach. 

"Gan amhras bhí na leaids sásta.
Ní amháin leis an tsábháil a dhein
mé, ach leis na cúil a scóráil muid, an
chaoi gur dhein muid an liathróid a
phasáil agus an pas cuí a thabhairt ag
an am cuí. Bhí uaireanta ann a bhí
muid lag sa chluiche, rud atá chun
tarlú in aon chluiche. 

Ach ar aon iomlán bhí cean-
nasaíocht againn ar an gcluiche."
Nocht Westwood go raibh sé deacair
ar Éirinn tar éis dóibh scóráil in
aghaidh na Macadóine - rud nach
féidir tarlú in aghaidh na Rúise ná na
Slóvaice. "Ghnóthaigh muid dhá cúl
agus ansin thit muid siar beagáinín
agus ghnóthaigh siad cúl roimh
dheireadh an chéad leatha. Ach, cea-
paim gur dhein muid go maith sa

dara leath."  Tar éis do Westwood
Coventry a shábháil sa chluiche
deireanach is cinnte go dtugann an
deireadh seachtaine seo deis dó é
féin a neartú  agus club níos fearr a
fháil dó féin nuair a thagann
deireadh leis an séasúr. Bhí clubanna
ar a thóir i rith shéasúr aistrithe mhí
Eanair agus tar éis na dtaispeántas
d'Éirinn agus do Coventry, is cinnte
go mbeidh níos mó clubanna ar a
thóir le linn an tsamhraidh.  

Nuair a thagann deireadh leis an
séasúr beidh súil aige aghaidh a thab-
hairt ar Albain agus Tuaisceart na
hÉireann i gCorn na Náisiún Carling
le foireann na hÉireann. Más féidir
leis dul i bhfeidhm ar Trapattoni sna
cluichí sin, caithfidh go mbeidh deis
aige tosú in aghaidh na Macadóine sa
chluiche as baile agus ansin in
aghaidh na Slóvaice agus na Rúise
ina dhiaidh sin.  Idir an dá linn tá an-
chuid oibre le déanamh aige le
Coventry agus leis na cosantóirí os a
chomhair amach nach bhfuil ag tab-
hairt mórán tacaíochta dó, ag iar-
raidh iad a threorú ó bhun an Cham-
pionship. "Coimeádfaidh mé mo
cheann síos agus oibreoidh mé
chomh crua is a d'oibrigh mé ariamh.
Bím de shíor ag iarraidh foghlaim,
chun dul chun cinn a dhéanamh an
t-am uilig. Ní deirim ariamh gur chóir

dom seo nó siúd a
dhéanamh. Ligim dóibh
siúd a bhfuil an
chumhacht acu na cinntí
a dhéanamh."  

Cé nach raibh cosaint
iontach le feiceáil in
aghaidh na Macadóine, ná
in aghaidh Uragua trí lá ina
dhiaidh sin, dar le West-
wood níl mórán eile gur
féidir leis an bhfoireann a
dhéanamh. "Má leanann muid ar
aghaidh ag buachan - ní féidir leat
níos fearr a dhéanamh ná an bua
a fháil. Má leanann muid ar
aghaidh ag gnóthú na dtrí
pointí, beidh mise sásta."
"Cluiche foirne atá ann ag
deireadh an lae agus
faigheann an bainisteoir
íocaíocht chun na cinntí a
dhéanamh (chun cúl báire a
roghnú). Táim chun
leanacht orm ag déanamh
tréaniarrachta agus ag leanacht
leis an obair." Agus ní féidir dear-
mad a dhéanamh ar an nóiméad
a bhíonn ag Westwood dó féin
faoin tuáille roimh gach cluiche.
N'fheadar éinne cad a bhíonn ag
dul trína cheann ag an am sin.
B'fhéidir go mbeidh a fhios againn i
gceann tamaill bhig.

Cúige Uladh ag Cuimhniú ar 1999 Arís
Gráinne McElwain

CAITHFIDH Cúige Uladh taisteal
go Milton Keynes i Sasana don
choimhlint le Northampton Saints
sa bhabhta ceathrú ceannais de
Chorn Heineken ar an Domhnach.
Seo an chéad uair ó 1999 go bhfuil
Ulaidh sna babhtaí ceathrú cean-
nais, an bhliain gur bhuaigh siad an
comórtas. 

Bhuaigh Cúige Uladh a sé
chluiche dheireanacha i Sraith
Magners, an ceann is deireanaí in
aghaidh na Scarlets an tseachtain
seo caite i Ravenhill. Chríochnaigh
an cluiche sin 20-18 ach níor imir
na hUltaigh go maith sa chéad
leath, go háirithe agus iad ag tab-
hairt na seilbhe uathu go ró-éasca.
Is buntáiste mór d’fhir Uladh é gur
tháinig Ian Humphreys agus BJ
Botha slán tríd an chluiche sin mar
go raibh an bheirt acu ag filleadh
tar éis gortuithe agus ba chóir go
mbeadh an bheirt ainmnithe ar an
fhoireann inniu.

Ach tá difear mór ann idir Sraith
Magners agus Corn Heineken, go
háirithe nuair a thagtar chomh fada
leis na babhtaí seo. Tá dúshlán mór
roimh Ulaidh in aghaidh
Northampton nár chaill cluiche ar
bith sna grúpaí cáilithe. Tá trí
chluiche as a chéile buaite acu i
bpríomhroinn Shasana agus bhí
bua éasca acu ar Sale Sharks an
tseachtain seo caite (53-24) nuair a
d’aimsigh siad ocht n-úd. Cosúil le
Cúige Uladh níl Corn Heineken
buaite acu le tamall fada, bhuaigh
siad ar Chúige Mumhan sa chluiche
ceannais sa bhliain 2000.  

Is iad Dylan Hartley, Ben Foden
agus an cliathanaí Chris Ashton na
himreoirí móra ó fhoireann
idirnáisiúnta Shasana a sheasann
amach ar fhoireann Northampton
agus beidh na coimhlintí idir Hart-
ley agus Rory Best na húcálaithe,
agus idir BJ Botha agus Soane Ton-
ga’uiha ó Shamó, spéisiúil ar an lá.
Déanfaidh na hUltaigh mionscrúdú
ar chlibirt agus síneadh amach na

Saints mar gur dhá áit iad sin ina
bhfuil Northampton an-láidir. Ach
cé go raibh bua maith acu in
aghaidh Sale le déanaí, mothaítear
go gcaithfidh siad a bheith níos
déine sa chosaint.  Má tá Ulaidh
chun an cluiche seo a bhaint, caith-
fidh siad dul i ngleic leis an chlibirt
agus an síneadh amach sin agus a
chinntiú gurb iad féin a bheidh ag
brú chun cinn an t-am ar fad agus
nach ag cúlú siar a bheidh siad.
Scrúdú géar é seo d’Ulaidh agus tá
an seans ann go mbeidh
Northampton ró-mhaith dóibh.

Is céim siar é do Chúige Mumhan
go mbeidh siad ag glacadh páirte i
gCorn an Amlin Challenge ach fós
caithfidh siad aghaidh a thabhairt
ar Brive na Fraince a bheidh ag
imirt sa bhaile.  Bhuaigh Brive Corn
Heineken in 1997 ach níl rudaí ag
dul ró-mhaith dóibh ina sraith sa
bhFrainc agus déarfainn go mbei-
dh bua maith ag Cúige Mumhan a
bhuaigh Corn Heineken in 2006
agus 2008. Andrew Trimble, Cúige Uladh. (PIC: OLIVER MCVEIGH / SPORTSFILE)

Keiren Westwood, cúl báire na
hÉireann. (PIC: MATT BROWNE / SPORTSFILE)

Múineann spórt go
leor ceachtanna dúinn
John Allen

IS minic a mhúineann spórt
ceachtanna don saol dúinn. Is
minic a bhíonn an duais inár
radharc ach teipeann orainn. Is
minic a insíonn ár n-aigne

dúinn go bhfuil an lá linn nuair nach
bhfuil sé. Is minic a theipeann
orainn agus an clog ag druidim chuig
deireadh scríbe. Is minic a bhíonn
casadh ag an deireadh a athraíonn
gach rud . 

Cé mhéad cluiche atá feicthe
againn a chasann in am breise? 

I Sraith Magners an deireadh
seachtaine seo caite, agus iad chun
deiridh an chuid is mo den am, sciob
an Mhumhain na pointí luachmhara
ag an mbás. Níos luaithe sa tráthnó-
na i gcraobhchluiche iomána na
gcoláistí grád A tháinig Coláiste
Naomh Ciarán Chill Chainnigh le
dhá scór chinniúnacha ag an
deireadh chun an cluiche a
bhuachaint. Bhí sé thar a bheith dian
ar bhuachaillí Ardscoil Rís, Luim-
neach, a chaill i gcoinne an fhreasúra
chéanna anuraidh freisin.

Ach is minic a fhoghlaimítear i
bhfad níos mó as cailliúint agus
d’fhoghlaim na scoláirí óga seo nach
féidir luí ar na maidí go dtí go bhfuil
an líne sroichte agus an rás
críochnaithe, go háirithe nuair atá
leaids Chill Chainnigh sa bhád eile .
Dhéanfadh bua sa chraobh sin an t-
uafás d’iomáint faoi aois sa chontae
agus is mór an trua nár bhuadar é
ach ní dhearnadar cosaint cheart ag
an deireadh agus d’íoc siad an
praghas. Fanann smaointí gránna
cailliúna mar sin leat ar feadh tamall
fada agus cuireann siad isteach ar
d’aigne go minic ach táim cinnte, de
bharr na péine sin, go bhfogh-
laimíonn tú i bhfad níos mó as don
todhchaí.

Tráth den saol bhíos ag imirt i
leathchraobh sinsear peile na hÉire-
ann le Corcaigh i gcoinne Bhaile
Átha Cliath. Bhí an clog ag druidim
chuig deireadh agus muid trí chúilín
chun tosaigh. Ní dhéanfaidh mé cur
síos ar an gcríoch ach déarfaidh mé
gur chailleamar an ath-imirt. Tharla
an píosa gadaíochta sin tuairim is
tríocha bliain ó shin ach tá sé fós úr i
mo cheann agus is minic a
d’úsáideas é mar spreagadh i rith mo
shaoil spóirt agus phearsanta ina
dhiaidh sin .  

Tá an tsraith iomána ag teacht
chuig ceann scríbe agus cuid mhaith

cluichí suimiúla feicthe againn le
dhá mhí anuas ach an rud is táb-
hachtaí anois ná go bhfuil luach ag
baint leis an mbabhta deireanach . 

Choimeád BÁC a séasúr fós beo le
cúilín, ag an mbás, ó Paul Ryan ina
gcluiche i gcoinne Chill Chainnigh
an Satharn seo caite. Cosúil leis an
gcluiche deireanach i gcoinne na
Gaillimhe, chuir siad méid uafásach
seansanna amú agus is beag nár
chailleadar arís. É sin ráite chuaigh a
dtaispéantas i bhfeidhm go mór orm
agus tá sé soiléir ó thosach na bliana
go bhfuil an fhéinmhuinín ag fás an
t-am ar fad agus go bhfuil na him-
reoirí ag taispeáint  gur feidir leo
bheith chomh maith le haon fhoire-
ann eile sa chéad roinn ar aon lá . Tá
éacht á dhéanamh ag Anthony Daly
go dtí seo agus nach mbeadh sé go
hiontach iad a fheiceáil ag imirt sa
chraobhchluiche ach tá cluiche eile

le buachaint acu agus cúpla paidir le
rá go dtéann na torthaí eile leo. 

Bhí sé rí- thábhachtach go raibh an
bua ag Tiobraid Árann i gcoinne na
Gaillimhe an Domhnach seo caite .
Osclaíonn sé cúrsaí ar bharr na
sraithe agus cialaíonn sé (ar
pháipéar, pé scéal é) gur féidir le dhá
fhoireann as cúig cinn imirt sa
chraobh agus go bhfuil seans fós ag
an dá fhoireann ag deireadh an
bhoird, Loch Garman agus Uíbh
Fhailí, a n-áit a choimeád sa chéad
roinn don chéad séasúr eile.

Níl aon sprioc ag Corcaigh ach BÁC
a choimeád as an gcraobh ach cad é
mar aidhm é sin.

Tá sé sórt mar an gcéanna sa pheil
. Dar ndóigh tá BÁC sa chraobh
cheana féin agus iad ag feitheamh ar
chluichí an deireadh seachtaine . Bhí
bua iontach ag Maigh Eo ar fhir
Chorcaí an tseachtain seo caite ,rud

a chiallaíonn go bhfuil ar Chorcaigh
buachaint ar Ard Mhacha i bPáirc Uí
Chaoimh an Domhnach beag seo,
chun a n-áit sa chraobh a chinntiú .
Muna mbuann an fhoireann cois
Laoi beidh seans fós ag pé foireann a
bhuafaidh idir Ciarraí agus an Dún . 

Chruthaigh peileadóirí na Gail-
limhe seans beag fanacht sa chéad
roinn nuair a bhuadar ar Ard Mhacha
an Domhnach seo caite . Ach beidh
sé an-deacair orthu mar is BÁC a
bheidh mar fhreasúra acu . 

Is iontach an rud é go bhfuil
cluichí sraithe amach romhainn agus
go bhfuil na torthaí tábhtachtach do
mhórán foirne. Ní fada uainn tosach
na gcluichí craoibhe anois agus
beidh na foirne go léir ag súil le tais-
péantais a thabharfadh dóchas do na
bainisteoirí agus na leantóirí don
séasúr .

Beir Bua.

Bhí sé rí- thábhachtach go
raibh an bua ag Tiobraid
Árann i gcoinne na Gail-
limhe an Domhnach seo
caite . Osclaíonn sé cúrsaí
ar bharr na sraithe agus
cialaíonn sé (ar pháipéar,
pé scéal é) gur féidir le
dhá fhoireann as cúig cinn
imirt sa chraobh agus go
bhfuil seans fós ag an dá
fhoireann ag deireadh an
bhoird, Loch Garman agus
Uíbh Fhailí, a n-áit a
choimeád sa chéad roinn
don chéad séasúr eile.

Tá go leor oibre le déanamh ag foireann na Gaillimhe tar éis an tslada a fuair siad ó Thiobraid Árann i bPáirc an Phiarsaigh an tseachtain seo caite sa tSraith
Náisiúnta. (PIC: RAY RYAN / SPORTSFILE)

Lá an Bhreithiúnais ag Teacht
Gráinne McElwain

“BHÍ an-díomá orainn cailliúint in
aghaidh na Gaillimhe an deireadh
seachtaine seo caite,” a deir Charlie
Vernon, imreoir le foireann peile Ard

Mhacha. “Bhí a fhios
againn go raibh

bua ag
teastáil
uainn

chun fanacht slán i roinn a haon de
Shraith Peile Allianz agus tá dúshlán
mór romhainn an deireadh seach-
taine seo in aghaidh Chorcaí.”

“In aghaidh na Gaillimhe, tho-
saigh muid go maith ach níor imir
muid maith go leor sa chéad leath.
Bhí muid trí nó ceithre chúilín chun
cinn agus fiú is gur aimsigh muid 0-
18, níorbh leor é sin. B’é an cic éirice
a d’athraigh an cluiche,” a deir Char-
lie.  Rinneadh feall ar Phádraig Joyce
sa chearnóg go luath sa chéad leath
agus chuir Cormac Bane an liathróid
san eangach.

“Rinne muid go leor meancóg
bómánta ar fud na páirce, bhí an
liathróid ag titim uainn, fuair Gail-
limh na scóranna ag an am ceart
agus bhí muid ciontach as go leor
meancóg agus b’shin an difear ar an
lá.”

Bhí Ard Mhacha suas agus síos sa
tsraith i mbliana, foireann a tháinig
aníos ó roinn a dó anuraidh nuair a
bhuaigh siad ar an Dún sa chluiche
ceannais. I mbliana, fuair siad an
lámh in uachtar ar Mhuineachán le
pointe (1-11 : 0-13) agus ar Mhaigh Eo
(2-10 : 1-10) ach chaill siad in éadan
Bhaile Átha Cliath (1-11 :  2-12), an
Dúin (0-11 :  0-12), Chiarraí (1-9 : 1-
13) agus na Gaillimhe (0-18 : 1-20).

“Ba chóir go mbeadh an bua
faighte againn in aghaidh Bhaile
Átha Cliath. Scaoil muid isteach
cúpla cúl bog ach is foireann an-
mhaith iad Baile Átha Cliath atá
anois i gcluiche ceannais na sraithe.
Bhí go leor dár gcuid imreoirí in eas-
namh mar gheall ar ghortuithe,
imreoirí Chrois Mhic Lionnáin nach
raibh ar fáil agus chuir sin isteach ar
ullmhúcháin na foirne.  Ach caith-
fidh muid amharc siar ar na tais-
peántais uilig agus iad a mheas. Tá
go leor oibre le déanamh againn sula
mbuailfidh muid leis an Dún sa
Chraobh ag deireadh mhí Bealtaine.

“ Ag an am seo anuraidh, bhí gach
imreoir ar fáil d’Ard Mhacha ach níor
tharla sé mar sin i mbliana agus
déanann sé sin difríocht nuair atá tú
ag iarraidh taicticí agus do chluiche a
chur i bhfeidhm. Tá gach imreoir de
chuid Ard Mhacha de dhíth orainn
gach lá ag dul amach chun páirce.
Ach tháinig imreoirí Chrois Mhic
Lionnáin ar ais chuig an traenáil an
tseachtain seo caite agus d’ardaigh
siad an caighdeán ag an traenáil. Tá
iomaíocht níos géire ann agus imní
ar imreoirí anois faoina ngeansaí
agus sin rud maith. Bhí muid ag
streachailt nuair a d’imir muid in
aghaidh Chiarraí coicís ó shin ach tá
sé go hiontach go bhfuil imreoirí ar
nós Jamie Clarke ar ais ar an fhoire-
ann anois. Is foireann measartha óg
muid agus b’fhéidir go gcaithfidh

muid cluichí a chailleadh chun dul i
bhfeabhas agus chun cinn,” a deir
Charlie.

Thosaigh Charlie mar leath-thosaí
in aghaidh na Gaillimhe an tseach-
tain seo caite agus sin athrú mór dó
agus é sáite san imirt den chuid is
mó i mbliana i lár na páirce.

“B’fhearr liom lár na páirce, tá sé
níos furasta agus tá tú i gcónaí lár-
nach sa chluiche. Níl tú in ann a
bheith chomh sáite sa chluiche sna
leath-thosaithe. Is maith liom a bhei-
th i lár báire sa chluiche ach má
chuireann lucht bainistíochta ceist
orm imirt ar an chliathán, caithfidh
tú do dhícheall a dhéanamh ansin
ach b’fhearr liom i bhfad a bheith ag
imirt i lár na páirce.”

Caithfidh Ard Mhacha a slí a
dhéanamh go Corcaigh an Domh-
nach seo chun aghaidh a thabhairt ar
Churaidh na hÉireann, Corcaigh.
Baineadh geit as go leor nuair a chaill
Corcaigh in aghaidh Mhaigh Eo an
deireadh seachtaine seo caite ach
seo cluiche a chaithfidh fir an deis-
cirt a bhaint chun áit a bhaint amach
i gCluiche Ceannais na Sraithe.

“Seo dúshlán an-mhór dúinn mar
is foireann den scoth iad Corcaigh.
Tá gach rud acu idir scil, aclaíocht
agus is fíorannamh go mbíonn
drochthaispeántas acu. Beidh sé
deacair orainn chomh maith mar go
bhfuil ár muinín buailte beagáinín
tar éis na cailliúna in aghaidh na
Gaillimhe ach sin rud atá go maith
faoin spórt, bíonn lá eile agat chun
tú féin a shlánú arís.”

“Tá sé tábhachtach fanacht i roinn
a haon ach ní deireadh an domhain é
má dhéantar muid a dhíchailiú go
roinn a dó. Is roinn an-iomaíoch é,
Dún na nGall, Doire, Tír Eoghain, Cill
Dara agus Laois inti, ach ní hé sin le
rá go bhfuil mé ag iarraidh a bheith
ar ais ansin ach an oiread.”

“Tá na torthaí ó mhí Feabhra agus
ó mí an Mhárta tábhachtach anois,
ach ní bheidh éinne ag caint orthu
sin sa samhradh. Beidh lá ár mbrei-
thiúnais againn go luath in aghaidh
an Dúin sa Chraobh agus sin é an
cluiche atá muid ag iarraidh a
bhaint.”

Ag an am seo anuraidh, bhí
gach imreoir ar fáil d’Ard
Mhacha ach níor tharla sé
mar sin i mbliana agus
déanann sé sin difríocht
nuair atá tú ag iarraidh
taicticí agus do chluiche a
chur i bhfeidhm. Tá gach
imreoir de chuid Ard
Mhacha de dhíth orainn
gach lá ag dul amach chun
páirce.

Gráinne McElwain

BABHTA amháin eile atá
fágtha i Sraith Peile
Allianz agus an deireadh
seachtaine seo tá go leor
le cinntiú idir ardú céime

do roinnt contaetha agus díchailiú
atá i ndán do roinnt eile. I roinn a
haon, tá Baile Átha Cliath cáilithe do
chluiche ceannais na sraithe den
chéad uair ó bhí 1999 ann ach theip
ar Chorcaigh bua a fháil in aghaidh
Mhaigh Eo an deireadh seachtaine
seo caite agus ciallaíonn sé sin go
bhfuil seans fós ag Ciarraí agus ag an
Dún an cluiche ceannais a
shroichint. Tá ocht bpointe ag Ciar-
raí agus Corcaigh agus tá pointe níos
lú ná sin ag an Dún, seacht bpointe.
Má bhuann Corcaigh in aghaidh Ard
Mhacha Dé Domhnaigh, beidh a n-
áit faighte acu ach is féidir le Ciarraí
cáiliú má bhuann siad in aghaidh an
Dúin agus má chailleann Corcaigh sa
bhaile i gcoinne Ard Mhacha.

Is beag seans atá ag an Dún ach
caithfidh siad Ciarraí a bhualadh i
gCiarraí agus  caithfidh Ard Mhacha
buachaint in aghaidh Chorcaí. 

Ag ceann eile an tábla, tá Maigh Eo
slán anois ach d’fheabhsaigh cás na
Gaillimhe an deireadh seachtaine
seo caite nuair a bhuaigh siad in Ard
Mhacha. Tá dhá phointe acu féin

agus ag Muineachán agus ceithre
phointe atá ag Ard Mhacha. Caith-
fidh Ard Mhacha bua nó pointe a
fháil i gCorcaigh chun a bheith slán.
Má bhuann Gaillimh in aghaidh
Bhaile Átha Cliath agus má chail-
leann Ard Mhacha, beidh Gaillimh
slán mar gur bhuail siad Ard Mhacha
níos luaithe sa tsraith. Má bhuann

Muineachán in aghaidh Mhaigh Eo,
beidh ceithre phointe acu agus má
chríochnaíonn Gaillimh, Ard
Mhacha agus Muineachán ar chei-
thre phointe an fhoireann, déanfar
díchailiú go roinn a dó bunaithe ar
an difear scórála idir an trí  fhoireann
sin. Go bunúsach caithfidh gach
foireann a gcluiche a bhuachan an

deireadh seachtaine seo agus beidh
roinnt acu ag súil le beagáinín
cúnaimh ó thorthaí na bhfoirne eile.
Beidh coimhlintí fíor-spéisiúila
againn mar sin.

I roinn a dó, tá Dún na nGall ar
bharr an tábla, deich bpointe acu
agus iad an-chóngarach d’ardú
céime. Ach taobh thiar díobh tá

Laois, Tír Eoghain agus Doire a
bhfuil ocht bpointe acu. Casfaidh
Dún na nGall agus Laois lena chéile
an deireadh seachtaine seo agus má
bhuann Dún na nGall, rachaidh siad
tríd go dtí an cluiche ceannais. Má
bhuann Tír Eoghain agus Doire agus
má chailleann Dún na nGall, cial-
laíonn sé sin go mbeidh deich
bpointe ag an cheithre fhoireann
agus úsáidfear an difear scórála
chun iad a scarúint óna chéile. Beidh
Tír Eoghain as baile in aghaidh na Mí
agus buailfidh Doire le hAontroim. 

Ag íochtar an tábla, tá dhá phointe
ag Aontrim agus ag an Mhí agus
chun a bheith slán sa roinn, caith-
fidh an Mhí buachaint in aghaidh
Thír Eoghain ar an Domhnach agus
caithfidh Aontroim cailliúint i
gcoinne Dhoire agus beidh siad ag
súil go mbeidh comhscór ag Sligeach
(a bhfuil trí phointe acu) agus Cill
Dara nó go gcaillfidh Sligeach.

I roinn a trí, gheobhaidh buaiteoirí
an chluiche idir Uíbh Fhailí agus an
Iarmhí ardú céime. Seans go mbeidh
Loch Garman leo má bhuann siad in
aghaidh Luimní. Tá an chuma ar an
scéal go mbeidh Port Láirge agus
Luimneach ag dul síos.

Agus i roinn a ceathair, tá ardú
céime faighte ag Ros Comáin, agus
an Longfort nó Cill Mhantáin ag dul
suas in éineacht leo. 

Deis ag Tír Eoghain ardú céime a fháil ó roinn a dó. (PIC: BRIAN LAWLESS / SPORTSFILE)

Charlie Vernon, imreoir peile le
hArd Mhacha
(PIC: BRIAN LAWLESS / SPORTSFILE)

Go leor le Socrú i mBabhta a Seacht

Laighin chun na “Tigers”
a choinneáil ciúin

Gráinne McElwain

CLUICHE fisiciúil,
brúidiúil agus crua atá i
ndán dúinn amárach
nuair a chasfaidh Cúige
Laighean agus na Leices-

ter “Tigers” ar a chéile sa Staid Aviva
sa bhabhta ceathrú ceannais de
Chorn Heineken. Ní strainséirí iad
na foirne seo ar a chéile agus fuair
Cúige Laighean an lámh in uachtar
ar Leicester i gcluiche ceannais an
chomórtais in 2009 chun é a bhaint
den chéad uair. Bhí sé buaite faoi
dhó ag Leicester roimhe sin in 2001
agus 2002 agus cé gur ghlac siad
páirt in dhá chluiche ceannais eile ó
shin, ní raibh an lá leo ar na
laethanta sin. Ná bíodh aon dabht
faoi, seo scrúdú géar do Chúige
Laighean amárach in aghaidh na
foirne club is fearr riamh i Sasana
agus sa tSraith Premiership agus a
bhfuil an comórtas Premiership
buaite acu trí huaire le ceithre bliana
anuas. Ina theannta sin, tá níos mó
úd aimsithe acu ná aon fhoireann
eile sa tSraith Premiership agus is
acu atá an chosaint is fearr sa tSraith
chomh maith. Mar sin tá
ardmhuinín acu ag teacht go Baile
Átha Cliath.

Tagann Leicester go Staid Aviva
amárach le cúigear den fhoireann
náisiúnta a chaill go dona in aghaidh
na hÉireann cúpla seachtain ó shin i
gComórtas na Sé Náisiún. Sin iad
Dan Cole, Louis Deacon, Tom Croft
agus na leathchúlaithe Ben Youngs
agus Toby Flood a d’imir le foireann
na Breataine. Bhí drochlá ag an
leathchúlaí amuigh Toby Flood an lá
sin agus ag Ben Youngs a fuair cárta
buí, ach seo deis dóibh amárach a
gcluiche a ardú.

Thug siad ardtaispeántas in
aghaidh Harlequins (17-13) sa tSraith
Premiership an tseachtain seo caite
agus thaispeáin siad an-charachtar
chun teacht ar ais tar éis dóibh a
bheith 10-0 taobh thiar sa chéad

leath. Is é an chlibirt ceann de na
neartanna is mó atá acu agus tá an
chéad líne fíorláidir le Martin Cas-
trogiovanni agus Dan Cole ag imirt
ansin. Níl Marcos Auerza ón Airgin-
tín ar fáil mar go bhfuil sé ar fionraí
ach tá neart acu sa phaca. Má
fhaigheann siad an lámh in uachtar
chun tosaigh, liathróid thapaidh a
chur ar fáil do Toby Flood, beidh
seisean in ann imreoirí ar nós Ale-
sana Tuilagi agus Horacia Agulla a
thabhairt isteach san imirt ar na
cliatháin agus Anthony Allen agus
Manu Tuilagi sa lár atá in ann
damáiste a dhéanamh. 

Is iad Cúige Laighean rogha na n-

údar don chluiche seo ach d’ardaigh
an méid misnigh a bhí ag go leor
faoin gcluiche nuair a chaill siad in
aghaidh Chúige Mumhan i Sraith
Magners Dé Sathairn, taispeántas a
d’ardaigh ceist nó dhó do Joe
Schmidt. Bhí Cúige Laighean 20-9
chun cinn ag leath ama ach chaill
siad an cluiche le pointe 24-23. Bhí
na Laighnigh thar cionn sa chéad
leath, ag smachtú na himeartha
agus ag cur go leor leor brú ar na
Muimhnigh, ach beidh Joe Schmidt
buartha faoin dóigh gur lig siad
Cúige Mumhan ar ais sa chluiche
agus an tslí gur ghéill siad 16 cic
éirice. Ní bheidh siad in ann é sin a

dhéanamh amárach agus an cluiche
a bhuachan. 

Tá a fhios ag an saol gur foireann
mhór láidir iad Leicester agus nach
maith leo céim siar a thógáil. Ní
dheachaigh na Laighnigh chun cinn
mórán in aghaidh na Mumhan, go
háirithe sa dara leath ach bheifeá ag
súil go bhfeabhsóidh siad. Rud dear-
fach faoin gcluiche ná gurb é an
chéad uair le tamall é go bhfuil an
fhoireann iomlán ag Schmidt agus
seasfaidh an cluiche crua sin dóibh
amárach agus iad ag iarraidh Corn
Heinken a bhaint den dara huair
taobh istigh de thrí bliana. 

Feicfear ochtar d’fhoireann na

hÉireann ag imirt le Cúige Laighean
amárach agus caithfidh Schmidt
rogha a dhéanamh cé a thosnóidh
idir Eoin Reddan agus Isaac Boss ag
uimhir a naoi agus an dtosóidh
Shane Jennings nár imir le seacht
seachtaine mar gheall ar ghortú .Tá
cosaint an-mhaith ag Cúige
Laighean agus níor ghéill siad úd ar
bith do na Muimhnigh. Beidh tais-
peántas mór ag teastáil arís ó Brian
O’Driscoll agus Gordon D’Arcy.

Tá Leicester ag teacht anseo chun
díoltas a bhaint amach do 2009 ach
sa bhaile agus slua mór taobh thiar
de Chúige Laighean, sílim go mbei-
dh an lá leo.

Cúige Laighean v Leicester, Dé Sathairn - Babhta Ceathrú Ceannais, Corn Heineken, Staid Aviva @
6.00in, Beo ar Sky Sports 2

Cúige Laighean chun na "Tigers" a choinneáil ciúin? (PIC : STEPHEN MCCARTHY / SPORTSFILE)


